
NUKAŊUTIE
WÒANYE ALẼKPLƆLA

 …Mesusu be, mawunya-legbe gblɔla aɖe tɔgbe. Kpakple suku
mademade la, me—mesusu be nyemeɖina mawunyagblɔla

kakaka na amea ɖewo o. Eye nye—nyemegblɔna gɔ̃ hã be menye
mawunyagblɔla o, ɖeko menye ʋufɔti kpeɖeŋua aɖe ƒomevi. Gake
mese le menye be mexɔ Gbedeasi aɖe tso Mawu gbɔ, si le nye mɔnu
(esie nye mɔnu ɖeka si le asinye be matsɔ fia Esiae), Mele agbagba
dzem be matsɔ Esia ɖo xexeame ŋkume. Eye ne nyemenɔ anyi kple
Gbedeasi ma o la, manye amedeasila le Mawu gbɔ kple ayemenuwɔla
le mia gbɔ. Amea ɖe si agblɔ nya ɖeka eye wòaxɔ bubu dzi ase la,
emae nye alakpanuwɔwɔ. Ele be míagblɔ nyateƒe si tso míaƒe dzi me
ɣesiaɣi. Ale be ne amewo kpɔ mía la, ne eganye be womelɔ̃ ɖe edzi
kpli mí o hã, míedi be míanye ŋutsu kple nyɔnu siwo dze na bubu:
bena míegblɔna nusi tso míaƒe dzi me, nyateƒe si le míaƒe dziwo me.
2 Ƒe si va yi me, alo ƒe ɖeka doŋgɔ na ƒe si va yi la, gomekpɔkpɔ
su asinye be maƒo nu le—le Kristotɔwo ƒe…alo taflatse, Krismas ƒe
gbedeasi aɖe, le Ramada afisia. Eye mexɔe se be meƒo nu le tanya la
ŋu, anye afisia alo Phoenix ye, kuɖe: Nukaŋutie Betlexem Sue la? Eye
mexɔe se emegbe be afisia wònye, le ƒe si va yi me, meƒo nu kuɖe:
Míekpɔ Eƒe Ɣletivi La Le Ɣedzeƒe Eye Míeva Be Miasubɔe.
3 Ke, minyaa, míexlẽa Biblia, eye míebiaa mía ɖokuiwo, nenem
ƒe “Nukaŋutiewo?” Eye fiẽ sia mesusu be, nenye be miado dzi atsɔm
hena ɣeyiɣia ɖe la, eye miado gbe ɖa kplim la, madze agbagba be
matsɔ nye Krismas ƒe gbedeasi la ana mi. Mawu ɖeka koe nya ɣekaɣie
aganye Krismas bubu, ne Krismas bubu aganɔ anyi le esia megbe.
Eyata esi wònye be esia ate ŋu anye Krismas susɔea si míeƒo ƒu,
vaseɖe esi míagava nɔ anyi le kplɔ̃ bubu ŋu la, eye manye esia tɔgbe
o, ke boŋ anye esime míaɖu eye míano Kɔmunion yeye kple Eyama,
le Fofo la ƒe Fiaɖuƒe la me le mɔ la ƒe nuwuwu, ke ekema mina míate
ɖe eŋu fiẽ sia sigbe ɖe esiae nye Krismas ƒe gbedeasi mlɔetɔ ene si
gaƒoƒu mí ɖedu gbeɖe, le anukwareɖiɖi deto me.
4 Medi be maƒo nu fiẽ sia kuɖe tanya aɖe si memã ame o la ŋu,
gake ɣeaɖewoɣi miakpɔ Mawu le numamãmewo me. Ewɔa nuwo le
mɔ mamãme dzi. Menye mɔ si mã ame o, enye mɔ si memã ame o,
ɣeyiɣi siwo memã ame o, nudzɔdzɔ siwo memã ame o, Memãna ame
o. Eye medi be esia…Ne Aƒetɔ la lɔ,̃ medi be maƒo nu kuɖe tanya la

ŋu be: Nukaŋutie Wòanye Alẽkplɔla.
5 Ke azɔ hafi míate ɖe Nya la ŋu, esi mexɔ se be enye Mawu, “Le
gɔmedzedzea me Nya la li, eye Nya la li kple Mawu, eye Nya lae nye
Mawu. Eye Nya la va zu ŋutilã eye wònɔ mía dome.”
6 Abe alesi megblɔ, kwasiɖa si va yi, alo kwasiɖa ɖeka do ŋgɔ le
Phoenix la, “Woɖo kpe edzi be anyigba sia dzi nɔlawo li, amewo, le
xɔ sia me tom va le yiyim fifia.” Televizin ɖo kpe edzi. Ele anyinɔ
bubu me, míaƒe kodzogbe ŋkuwo kple nyanyananu atɔãwo mate ŋu
alé esia o. Menye ɖee television wɔa naneke o, ke boŋ mɔl̃éƒeawo koe.
Màte ŋu aʋã wò asibidɛ o, màte ŋu aƒo wò ŋku o, gake woɖo kpe edzi
be woalée daɖi tegbetegbe. Mate ŋu atsi tre ɖe…Alo ŋutsu aɖe si le
Australia, ne woda te—televizin ƒe ɖeɖefiataflo ɖe afisia, menye ema
ɖeɖeko o ke boŋ a—amea ate ŋu aƒo nu, aʋã eƒe asibidɛ, aƒo eƒe ŋku,
alo gɔ̃ hã awu si wòdo ƒe amadede, adze le gli ŋu le afisia; evɔ eya le
Afrika, Australia, xexeame godoo. Mikpɔea, ether yaʋalawo li le xlã
ƒom. Nyemate ŋu aɖe eme o, gake menya be ele afima. Nyemesusu
be amea ɖe ate ŋu aɖe eme vavã o. Eyata, televizin ate ŋu ahe esia
va eme awɔe wòazu nu ŋutɔŋutɔ to dɔwɔnu aɖe me, ale be woate ŋu
aɖe esia fia le gli ŋu.
7 Azɔ, numa tututu nɔ afisia esime Adam nɔ afisia. Televizin nɔ
afisia esime—esime Eliya nɔ Karmel To dzi. Enɔ afisia esime Martin
Luther, ɖekakpui fada ma, tsɔ kɔmunion la ƒu gbe ɖe anyigba hegblɔ
be, “Enye kosher! Eye amedzɔdzɔe anɔ agbe le xɔse me.” Enɔ afisia
ɣemaɣi, gake ɖeko fifia hafi míeke ɖe eŋu. Eye nenema hã wònye,
be le míaƒe afisianɔnɔ me zã sia me la Mawu li, Mawudɔlawo,
amlima nugbagbewo siwo míaƒe dzɔdzɔme nukpɔkpɔ ƒe nyanyananu
mekpɔna o. Gake gbeɖeka la, ava nye nu ŋutɔŋutɔ ko abe alesi
televizin le fifia ene, kple alesi wòbɔ gbegbe. Azɔ, numa tae mexɔ
Nya la dzi se ɖo.
8 Yesu gblɔ be, “Amesiame si atsɔ nya ɖeka akpe ɖe Biblia sia ŋu,
alo aɖe Nya ɖeka le Eme la, woaɖe etɔ gome ɖa le Agbe Gbalẽ la
me.”
9 Eyata, mina míade míaƒe tawo to, gɔ̃ hã hafi míaxlẽ Esia. Kple
Bubu geɖe! Amesiame si si kodzogbe ŋusẽ le la ate ŋu aʋu axa la,
gake Mawu ɖeka koe ate ŋu aɖee Afia.
10 Eye esi míaƒe tawo le to azɔ ɖoɖe ʋuʋudedi si me woɖe mí tsoe
gbɔ, eye míagatrɔ yi gbeɖeka la, Nyemenya ne…Eye le ɣeyiɣi dzeani
sia me, esi míele tetem ɖe Krismas ŋu la, ne amea ɖewo le afisia
siwo se le wo ɖokui me vavã eye siwo di be woaɖo ŋku yewo dzi le
gbedodoɖa sia me, ɖe nàlɔ̃ (esi màkɔ wò ta yi dzi o la) ado wò asiwo

ɖe dzi na Mawu ko agblɔ be, “Ɖo ŋku dzinye, Aƒetɔ, le Krismas sia
dzi”? Mawu nayra wò.
11 Fofo Dziƒoʋĩtɔ Amenuvela Kekeake, Mawu Ŋusẽkatãtɔ, Amesi
nɔ anyi tso gɔmedzedzea me, hafi ɣletivi aɖe, alo atom aɖe, alo
mɔlɛkuile aɖe nava dzɔ. Èwɔ nuwo katã to Yesu Kristo Vi Wò la dzi,
hetsɔ mí katã de Eyama me faa. Míeda akpe na Wò, fiẽ sia, Aƒetɔ,
ɖe gomekpɔkpɔ sia si Nèna mí be míava ƒo mía ɖokuiwo nu ƒu la ta,
be Gbɔgbɔ Kɔkɔe la naxlɔ̃ nu mí ahafia nu mí. Eye Gbɔgbɔ Kɔkɔe la
tsɔa Wò Nyawo heɖea Wo fiaa mí, elabena Yesu gblɔ be, “Ne Eya
Nyateƒe ƒe Gbɔgbɔ la va la, Aɖo ŋku nusiawo si megblɔ la dzi na mi
eye wòafia nusiwo gbɔna la mi.”
12 Mawu, amea ɖeke mele mía dome o, eye ɖeke hã mele anyigba
dzi, si dze be woate kpɔ aɖe Wò Nya gɔme o, elabena woŋlɔ ɖi bena,
“Mawu ƒe Nya meli na ame ŋutɔ ƒe gɔmeɖeɖe o.” Eyata, Aƒetɔ, míele
gbe dom ɖa be Gbɔgbɔ Kɔkɔe nana mí fiẽ sia, Amesiame kple ɖesiaɖe,
gome si hiã mí si aɖi kɔ na dɔwuame ma si le míaƒe dzi me hena zɔzɔ
kplikplikpli kpakpli Wò. Míede o, míekɔ o, míedze o. Na be Vi si
wodzi le Betlexem, si nɔ agbe si deblibo kekeake la, eye wònye ame
ɖeka hɔ̃ si deblibo le anyigba dzi, eye Eya ŋutɔ xe fe la na be Wòakɔ
mí nuvɔw̃ɔla makɔmakɔwo ŋu eye be wòakplɔ mí de ƒomedodo me
kple Fofo la, na wòava me fiẽ sia bena Eƒe Gbɔgbɔ Kɔkɔe la (to Nya
la ƒe gbeƒãɖeɖe me) nawɔ esia na mí.
13 Aƒetɔ Mawu, ame geɖewo le dɔ lém le anyigba la dzi egbe, le atike
nyuitɔ kekeake si míetsɔ da gbe la ŋku me, kple atike nyuitɔ wu kple
dɔyɔƒe nyuitɔ wu. Gake le nu gã siwo katã ŋuti míaƒe dzɔdzɔmenunya
ke ɖo la me hã, dɔlélewo gasɔ gbɔ le xexeme si míenya kpɔ o, elabena
nuvɔ̃ kple dzimaxɔse sɔgbɔ ɖedzi le xexeame wu ɖesiaɖe si míenya
kpɔ. Kpe ɖe mía ŋu fiẽ sia, Dɔyɔla Gã, eye nàyɔ dɔ dɔnɔ siwo le mía
dome.
14 Na mí Gbɔgbɔ la, Krismas ƒe Gbɔgbɔ vavã la. Esime egbe sia
trɔs̃ubɔsubɔ kɔnuwo, wosubɔ Blunyatiwo, glitoto ŋutinyawo kuɖe
a—amea ɖe si woyɔ be Papagã Blunya, kple míaƒe Ista fɔmiziwo,
kple nutovɛ vovovo siwo dzi asitsatsa xexeame tu ɖo la, na be wòaɖe
ɖe vo dzro, Mawu. Na míage ɖe Kristo ƒe Nya la me, elabena míebiae
le Eƒe Ŋkɔ me hena Eƒe ŋutikɔkɔe. Amen.
15 Ne miaʋui kplim hena nuxexlẽ le Ŋɔŋlɔ Kɔkɔea me la, Luka
Kɔkɔe, ta 2 lia. Ɖe miete ŋu le ŋkɔnye sem nyuiea?

Ɖe wotrɔ mikrofoniawo bubuea? Ɖe miate ŋu ase ŋkɔnye nyuie le
megbe ɖaa? Ne miate ŋui la, mikɔ miaƒe asi dzi. Akpe na mi. Nyanyui
la ƒe ta 2 lia le Luka Kɔkɔe ƒe nya nu.

Eye wòva ve me le ŋkeke mawo me, be sedede tso Kaisaro
Augusto gbɔ, bena woaxlẽ xexeame katã aŋlɔ.
(Eye ŋɔŋlɔ gbãtɔ sia va me esime…le mɔm̃efia ɖum le Siria.)
Eye amewo katã dze mɔ heyi be woaŋlɔ woƒe ŋkɔwo,

amesiame yi ɖe ye ŋutɔ ƒe dedu me.
Eye Yosef hã dzo le Galilea, tso Nazaret du la me, heyi

Yudea,…ɖe Dawid du, si woyɔna be Betlexem la me; (elabena
etso Dawid ƒe me kple eƒome la me:)
Be woaŋlɔ eya kple Maria amesi ŋugbe wodo nɛ, si nye funɔ

la ƒe ŋkɔ.
Eye, esi wole afima la, eva ve me be, eƒe ŋkeke la de be

wòadzi vi.
Eye wòdzi ŋutsuvi, si nye eƒe ŋgɔgbevi, eye wòxatsa avɔ ɖe

eŋu, eye wòtsɔe mlɔ lãnuɖunu la me; elabena womekpɔ teƒe le
amedzrodzeƒe o.
Eye alẽnyilawo le nuto ma ke me le gbedzi, eye wole woƒe

alẽhawo ŋuti dzɔm le zã me.
Eye, kpɔ ɖa, Aƒetɔ ƒe dɔlaa ɖe tsi tre ɖe wo gbɔ, eye Aƒetɔ ƒe

ŋutikɔkɔe klẽ ƒo xlã wo: eye wovɔ̃ ŋutɔŋutɔ.
Eye dɔla la gblɔ na wo bena, Migavɔ̃ o: elabena, kpɔ ɖa,

meva…dzidzɔ gã ŋutinya gblɔ ge fia mi, esi lanye na dukɔ blibo
la katã.
Elabena wodzi Xɔla si nye Kristo Aƒetɔ la na mi egbe, le Dawid

dua me.
Esia anye dzesi na mi; Mia kpɔ vidzĩ si woaxatsa avɔ ɖe eŋu,

eye wòmlɔ lãnuɖunu me.
Eye kasia…Eye kasia la…dziƒoʋakɔha gãa ɖe kpe ɖe…

mawudɔla la ŋuti wole Mawu kafum, le gbɔgblɔm bena,
Ŋutikɔkɔe woanaMawu le dziƒo boo, eye ŋutifafa ava anyigba

dzi, amegbetɔwo ŋu woakpɔ ŋudzedze nyuie le.
Eye wòva me, esime mawudɔlawo dzo le wo gbɔ heyi dziƒo la,

alẽnyilawo gblɔ na wo nɔewo bena, Mina ne míayi Betlexem,
aɖakpɔ nusia si va dzɔ, esi Aƒetɔ la na míenya.
Eye woɖe abla va, eye wokpɔMaria, kple Yosef, kpakple vidzĩ,

si le anyimlɔƒe le lãnuɖunu la me.
Eye esi wokpɔe la, wokaka nya si wogblɔ na wo le ɖevi la ŋuti.
Eye amesiwo katã see la ƒe mo wɔ yaa le nya siwo alẽnyilawo

gblɔ na wo la ŋuti.

Ke Maria lé nya siawo katã ɖe ta me, eye wòbu wo ŋuti le eƒe
dzi me.
Eye alẽnyilawo gbugbɔ, eye wole ŋutikɔkɔe kple kafukafu tsɔm

na Mawu le nusiwo katã wose eye wokpɔ la ŋuti, abe alesi
wogblɔ na wo la ene.
Aƒetɔ la netsɔ Eƒe yayrawo kpe ɖe Eƒe Nya ƒe xexlẽ ŋu.

16 Azɔ, eyae nye…Nukaŋuti woɖe nudzɔdzɔ gã sia fia alẽkplɔlawo?
Ema aɖi nu wɔnuku na mí. Ŋɔŋlɔ aɖewo le asinye meŋlɔ ɖe afisia,
kple dzesidede ʋeea ɖewo siwo madze agbagba ato wo dzi, be maɖe
nukaŋutie gɔme na mi le nye nunya nyuitɔ kekeake nu. Eye ɖewohĩ
le esia megbe la, ekema Aƒetɔ to Eƒe amenuveve me, fiẽ sia, aɖe
míaƒe nukaŋuti geɖeawo ɖa na mi. Gake ɖee…Mía dometɔ geɖewo,
mesusui nenema, le ɣeyiɣia ɖe alo bubu me la, bia wo ɖokui se be
nukaŋuti wònye be woɖe ɣeyiɣiawo katã ƒe nudzɔdzɔ gãtɔ kekeake
sia fia alẽkplɔlawo. Nukata Woɖee fia alẽkplɔlawo eye menye ŋkeke
ma ƒe mawuŋunusrɔl̃awo o mahã? Woawoe nye amesiwo xɔ hehe be
woase Esia. Ke nukaŋuti Wòva heto kesinɔtɔwo ta, heva amedahewo
gbɔ mahã? Gawu la, nukaŋuti Wòto amesrɔñuwo kple nunyalawo ŋu,
heva ame gblɔe manyagbalẽ gbɔ? Nukaŋuti geɖewo nye nyabiase le
esia me.
17 Eye susu bubu si mate ŋu agblɔ la, mide dzesii be, wodzi vidzĩ
la le Betlehem. Betlexem si ke le Hebrigbe ƒe gɔmeɖeɖe nu, abe alesi
míekpɔe le afisia ƒe evea ɖewo va yi la, Betlexem gɔme enye “Mawu
ƒe abolo ƒe aƒe.” Eye míeɖo kpe dzi le Ŋɔŋlɔawo me be, Mate ŋu ava
le teƒe bubua ɖeke o. Raxab kple e—esrɔãŋutsue ɖo Betlexem gɔme
anyi. Raxab nye gbolo aɖe si aʋadada aɖe, si tso Israel ƒe—ƒe aʋakɔ
me la di ahiãe le esime woxɔ Yerixo vɔ la megbe. Eye to xɔse me exɔ
Mawu ƒe Gbedeasi la dzi se, le nɔnɔme si me wòle la me, eye wòkpɔ
ɖeɖe. Eye tso afima, esime Yosua mã anyigba la afisi amesiame lanɔ
la,…
18 Ke nusɔsrɔ̃ gãa ɖe li si mekpɔ mɔ be ŋutete asu asinye ɣeaɖeɣi
be matsɔe ana le Tucson, kuɖe Hebri vidada mawo ŋuti esiwo nɔ vi
mawo dzim la. Esime nyɔnua nɔ ŋeŋẽm le vi dzidzi ƒe kulelé me la,
eyɔna ɖevi la ƒe ŋkɔ eye ema tsɔnɛ dana ɖe ŋugbedodonyigba la dzi
le eƒe tsitrenɔƒe, eƒe to la me. Nu gãtɔ wu la, Mawu ƒe Nyawo katã sɔ
ɖe wo nɔewo nu pɛpɛpɛ. Ne mesɔ ɖe enu o la, menye Mawu ƒe Nyae
da ƒu o, wò susue mesɔ ɖe Mawu ƒe Nya nu o. Ye katã sɔna ɖe enu
pɛpɛpɛ.
19 Ale, ekema, Enye Agbe Bolo la, abe alesi míefia nu kwasiɖa si va
yi le Phoenix, alo kwasiɖa ɖeka do ŋgɔ na ema ene. Eye esi wònye
Agbe Bolo ta la, Mate ŋu ava teƒe bubua ɖeke o negbe “Mawu ƒe abolo

ƒeme ko.” Eye ema nye nusitae. Azɔ, afisia, wodzi Yesu le Betlexem,
eye le Betlehem la ƒuƒoƒe li, subɔsubɔ ƒe kplɔla gãwo nɔ agbe le
Betlexem. Dawid si nye fia-alẽkplɔla gã la wodzi le Betlexem, wodzi
fofoa Jesse le Betlexem, tɔgbuia Obed hã Betlexem wodzi le. Nenema
kee nye, tɔgbuitɔgbuia hã, etso Betlexem.
20 Eye afisia, wodzi Yesu Dawid Vi la le Betlexem, le afisi gbedoxɔ
gãwo do vɔvɔl̃iwo ɖo la tututu. Ekema ne ame mawo xɔ hehe, eye
wonɔ mɔ kpɔm na Mesia la le ƒe siawo katã me; ƒe akpe ene sɔŋ va
yi la, wogblɔ Mesia ƒe vava daɖi. eye ale ne wodzi Mesia le gbedoxɔ
la ƒe vɔvɔli te la, nukatae wòle be woayi ɖe towo dzi tẽ le alẽkplɔla
manyagbalẽ, siwo mexɔ hehe o la gbɔ be woawoe nahe Gbedeasi
gã la vɛ, Gbedeasi gbãtɔ la mahã? Eye wodɔ alẽkplɔlawo! Menye
nunyalawo kple hehexɔlawo o, ke boŋ alẽkplɔlawo. Esia nye nu
tramaa ɖe, alo oa? Gake ele be nukaŋutie aɖe nanɔ afiaɖe kokoko…
Nukaŋutie aɖe li, azɔ ele be ŋuɖoɖo aɖe nanɔ anyi na biabia la! Eye
amea ɖeke menya ŋuɖoɖo la o negbe Mawu. Eyae nye Amesi nya
ŋuɖoɖo la.
21 Azɔ, miɖo ŋku dzi, Mesia la le dua me xoxo, wodzii le dua me,
le lãkpo aɖe me; le gbedoxɔ gãwo gbɔ tututu afisi nunɔla gã la,
kple nunɔla gãwo, kple mawuŋunusrɔl̃awo, kple nunyalawo, kple
hehexɔlawo nɔna, wo katã wole afima hele Mesia la lalam. Ke Eyae
nye si, le wo dome tututu! Ke nukaŋutie woyi ɖe…Yudea ƒe towo
dzi ɖe ame manyanu, maxɔhehe, masrɔñu, siwo dahe wu petepete
la gbɔ? Wodze abe amesiwo medze na dɔ sia tɔgbe o ene, be woaɖe
Gbedeasi la afia eye woadɔ wo be woahe Gbedeasi la yii.
22 Minya nye nukpɔsusua? Ate ŋu anye be meɖi nu kakaka o, gake
medi be magblɔ nye nukpɔsusu la: Mexɔ se be Mawu ƒe nunya tae,
bena Enya be womele Gbedeasi sia tɔgbe xɔ ge le alesie Wòva la
nu o. Mevivi sɔ kple woƒe nusɔsrɔ̃ la o. Eto vovo. Menye nusi ƒe
hehe woxɔ be woaxɔ se bena nenema tɔgbe Woanɔ o. Etsi tre ɖe
woƒe mawuŋunusɔsrɔ̃ ƒe gɔmesese ŋu. Egbɔ woƒe hehexɔxɔ katã, woƒe
nusɔsrɔ̃ katã la ŋuti, wozu dzodzro. Mexɔe se be Mawu ƒe nunya si
nya be womele Gbedeasi aɖe tɔgbe xɔ ge nenema o ye.
23 Ale Mesia la le afisia, eye ele be amea ɖe wòanɔ anyi Akpɔe dze
si. Eye Enya amesiwo metɔtɔ wo ɖokuiwo le numawo tɔgbe me o.
Anɔ nɛ bɔbɔe wu be wòatsɔ Eƒe gbedeasi la ayi na amemasrɔñuwo
ƒe hatsotso aɖe, tsɔwu be Wòatsɔe ayi na hatsotsoa ɖe si tɔtɔ si lia
kpakpla le woƒe mɔwo dzi ale be naneke mate ŋu atrɔ wo o, Mawu
ƒe Nya gɔ̃ hã o.
24 Ke azɔ, xɔñye Kristotɔ, mina mabia biabia sia, kple anukwareɖiɖi
katã kpakple lɔlɔ.̃ Mebia ɖokuinye se be ne ɖe Wòawɔ numa ke zã sia
me, eye wòadɔe ɖa na mí le dzidzime sia me ŋugbedodo Nya si ŋugbe

wodo na dzidzime sia la, mebia se be ɖe míaƒe mawuŋunusrɔl̃awo,
kple nufialawo, kple nunyalawo, magbe Gbedeasi la abe alesi woawo
wɔe tsã la ene tututu o mahã? Ame metrɔna o, nenema ke Mawu ƒe
Nya hã metrɔna o. Enye Mawu matrɔmatrɔ, Metrɔna o!
25 Mide dzesii, Mawudɔla siwo ɖi va eye…Mawudɔlawo va hetsɔ
woƒe Gbedeasi la na amesiwo ƒe ɖoƒe le gblɔe ale gbegbe, le esime
amewo le afima siwo dze geɖe wu (le anyigbadzi ƒe susu nu) tsɔwu
alẽkplɔla dahe, manyagbalẽ mawo. Alẽkplɔla nye agbalẽmanyala wu
amesiame, mehiã be wòanya naneke o negbe nusi kuɖe eƒe alẽwo
ŋu ko. Mehiã be wòanya akɔŋtabubu o. Mehiã be wòanya alesi
wòa—wòade mɔ atom aɖe me o. Mehiã sukunusɔsrɔ̃ aɖeke nɛ o.
Ele nɛ ko be wòanya eƒe alẽwo, ema koe nye nusi katã hiãe be
wòanya. Eye Mawu, Nunya gã la, kple nunya katã ƒe Vudo kple
dzɔƒe la, atia amea ɖe nenema tɔgbe (amewo, boŋ, nenema tɔgbe),
eye woato sukudela hehenyuiexɔla siwo xɔ hehe be woanya Numa
la ŋuti. Egblɔ nu ɖeka, be woxɔ hehe le nusɔsrɔ̃ gbegblẽtɔa me.
Ato anyigbadzi ameŋkutawo katã ŋuti; ameŋkutawo nɔ anyi, siwo
nye nufiala gãwo, Kayafa nunɔlagã la, amegã bubu geɖewo, Israel
ƒe ame srɔñu deŋgɔwo, kɔmahatsɔŋkɔwo katã, kple mawuŋunusrɔl̃a
adegbeƒolawo katã, Mawu to wo dometɔ ɖesiaɖe ŋu! Azɔ, emae nye
Mawu ƒe nunya.
26 Mide dzesii, Dziƒoʋĩ Tɔwo kekeake ɖe abla va de bubu anyigbadzi
ƒe amegblɔewo kple amemasrɔñuwo ŋu. Kɔkɔtɔ kekeake si le Dziƒo
ɖi va be wòaɖe Eɖokui afia anyigbadzi ƒe gblɔetɔwo kekeake, heto
nuwo katã si le titina la ŋu heɖe Eɖokui fia alẽnyila gbɔlowo; wova be
wòatsɔe ana alẽkplɔla gbɔlo siawo Gbedeasi gãtɔwo wu le ɣeyiɣiwo
katã me. Gbedeasitsɔla geɖewo nɔ anyi. Míabu Noa ƒe ŋkekewo ŋu,
kple nyagblɔɖilawo tɔ, kple—kple nunɔla gãwo tɔ, kple bubuawo,
siwo nɔ anyi le tsã ŋkekewo me. Amesrɔñu gãwo, fiawo, ŋusẽtɔwo,
mɔmefiawo, gake afisia Eva kple Gbedeasiwo katã ƒe gãtɔ kekeake.
Nukae nye Gbedeasi la? “Mesia la le afii azɔ!” Mikpɔea? Eye be
wòana woanya ema la, Eto hehexɔlawo katã ŋuti, hena be alẽkplɔla
gblɔewo woanyae.
27 Mibu eŋu kpɔ: hanunɔlawo katã, hametɔwo katã, nufialawo katã,
mawuŋunusɔsrɔ̃ ƒe—ƒe hehexɔlawo katã, ga si katã wozã ɖe eŋu,
hamewo katã, kple ha ƒe nufiafiawo katã, kple kɔmahatsɔŋkɔwo,
woto wo katã ŋu! Nusɔsrɔ̃ la katã si ŋu wozã ga ɖo na—na
dɔgbededelawo, kple xɔsetɔ bubuwo tɔtrɔ katã, hamevinyenye la
katã, kple nusianu si wosusu be yewowɔ tsɔ de bubu Mawu ŋu la,
gake hã Gbedeasi vevitɔ la na wo katã la to wo ta yi. Ewɔ yaa loo!
Nukaŋutie? Mikpɔea?
28 Eye mide dzesii, menye ema ɖeɖe ko o, gake eganye teƒe si medze

kura na nudzɔdzɔ sia o. Alẽkplɔlawo, azɔ, woawoe nye amesiwo xɔ
Gbedeasi la. Ke azɔ mide dzesi afisi Gbedeasi la nɔ: teƒe aɖe si meɖi
afisi amea ɖeke akpɔ mɔ be Wòava o. Eye mebia ɖokuinye se, zã sia
me be, ɖe míele mɔ kpɔm na Aƒetɔ Yesu ƒe Gbedeasi vavã la, mebia
ɖokuinye se be ɖe Wòanye hatsotso aɖe si madze o, teƒea ɖe si nɔ…
si anye xexe dzeani, kɔkɔ, srɔñu aɖe eye egbe ƒe hame la nasusu
be enye kɔmãmatɔwo ƒe—ƒe, oo, hatsotsoa? Mebia ɖokuinye be ɖe
manye afimae míakpɔ Eyama le oa? Teƒe si womebu kura o, eye na
nuƒola siwo medze kura o. Alẽkplɔlawo menya naneke kuɖe nuƒoƒo
ŋu o, negbe be woyɔ alẽwo ko; enyo, ɖewomahĩ numa tae Wòva ɖo.
29 Gake ŋugbedodo Nya aɖe nɔ anyi. Mide dzesii, agate ŋu wɔe ake.
30 Eto anyigba ƒe bubumewo ŋu. Eto bubumewo katã ŋu, eye
woɖee fia ame maɖinuwo. Bubume siwo katã ŋu wode bubudzesie
kple—kple mawuŋunusɔsrɔ̃ kple—kple susuŋununya ƒe dɔkta gãwo,
kple—kple agbalẽnyanya deŋgɔwo, kple gbedoxɔ gãwo kple nuwo,
eto esiawo katã ŋu eye woɖee fia ame maɖinuwo. Nunya, Mawu
Ŋusẽkatãtɔ ƒe nunya si seƒe meli na o lae wɔe, be wòana woanya
Gbedeasi gãtɔ kekeake si nɔ anyi kpɔ la, “Mesia la le anyigba dzi
azɔ.” Nunya kae nye si! Esia la Mawu ɖeka si nya nunya la gbɔ ko
wòate ŋu atso! Nunya katã kple sukudede katã, kple nusianu, azɔ
wotsɔe ƒu gbe ɖe aɖukpo dzi eye Mawu ƒe nunya gã la to wo ŋu.
Megatrɔ le ema gblɔm elabena medi be wòade gogloƒe ke. Wotsɔ wo
katã de gbelɔnu me, menyo na naneke o. Woto ye katã ŋuti be woana
Mawu ƒe nunya dzena be wòava yi, bena Mawu tsɔna numaɖinuwo
tsɔ wɔa nanewoe.
31 Míate ŋu atɔ te ɖe teƒe sia eye míaƒo nu le Yohanes ŋu. Míate ŋu
atɔ te aƒo nu le Eliya ŋu. Amea ɖeke menya afisi Eliya tso o. Nusi katã
wonya enye, ɖeko wòva do ɖe kpea dzi. Nyagblɔɖilawo le agbenɔɣi
siwo va yi me la, wonye amemaɖinuwo. Gake Mawu tsɔ ema…eye
wòto hame la ƒe a—agbeŋutiɖoɖowo, kple nufiafiawo ŋu, hewɔ…
hefia be Yenye Mawu. Etsɔna nane si menye naneke o la, atsɔe wɔ
nane. Efiana Eƒe nunya kple Eƒe Mawunyenye to esia wɔwɔ me, bena
Etsɔna nu gbɔlowo. Esi Wòwɔ ame gbã la, ɖeko Wòtsɔ anyikɔ hetsɔe
wɔ ame. Afisi naneke mele wu anyi o, gake Ewɔ ame. Eye Mawu tsɔa
naneke o azɔ, be wòawɔ nusiwo nye nane kplii. Eye zi alesi míebu be
míenye nane la, ekema womate ŋu azã mí le Mawu ƒe asi me o. Ele na
mí be míagbe nu le nusi katã míenya alo srɔ̃ kpɔ la gbɔ. [Nɔviŋutsu
Branham kɔ eƒe hlome—Tala.] (Taflatse.) Abe Paulo Kɔkɔe gã la ene,
egblɔ be ele be yeaŋlɔ be nusiwo katã yesrɔ̃ kpɔ la, be yeate ŋu anya
Kristo.
32 Woƒe sukudedewo katã, woƒe nufiafiawo katã kple bubuawo,
nɔ dɔ wɔm hena woƒe tsɔtsrɔ.̃ Esia na wogbe nu le Egbɔ mlɔeba!

Sukudede si wòxɔ na Eyama la tututu, be woaxɔ Edzi ase la, eyae trɔ
kplaa hezu Eƒe futɔ vlotɔ la, eye woklã Eyama!
33 Ɖe mienyae be ŋutinya ma ŋutɔ gatrɔ vana eme enuenu zi geɖea?
Nyateƒe wònye wode dzesi. Agate ŋu adzɔ le mía xa tututu. “Oo,”
miagblɔ be, “Ne ɖe menɔ agbe le ɣemaɣi la,…” Enyo, fifiae, ne èdi
be yeanya nusi nàwɔ le ɣemaɣi la, lé ŋku ɖe wò nɔnɔme fifitɔa ŋu
azɔ; eye ekem nàte akpɔ nusi nàwɔ, elabena kakaɖedzitɔe la eɖenɛ
fia.
34 Woxɔ hehe be woaxɔ Eƒe Nya dzi se, evɔ esi woɖo kpe Eƒe Nya
dzi le woƒe ŋku me la, wogbe nu le Nya si dzi woɖo kpee la gbɔ.
Ne Mawu ɖo kpe nusi wɔ ge Wòala dzi, hegblɔ nusi wɔ ge Wòala,
heɖo kpe nusi wɔ ge Wòala dzi la, emegbe woawo trɔ heyɔ amesia
be “gbɔgbɔvɔ”̃ (nusie ƒo fi de wo katã). Mibu nusi dzɔ la ŋu kpɔ! Mibu
nusi tutu wo wowɔe la ŋu kpɔ; woƒe hehexɔxɔe na be womete ŋu kpɔ
Nya ŋutɔ si zu ŋutilã na woƒe ŋkeke la de dzesi o; hehe si tututu woxɔ
le woƒe sukuwo me, le nufiala nyuitɔwo wu gbɔ lae.
35 Eye miegblɔ be, “Enyo, míele wɔwɔ ge nenema egbe o.” Nufiala
siwo le wo si kɔkɔ wu míatɔwo boo egbea (woƒo ta na, míaƒe
nufialawo boŋ,) ke wodae ƒu. Ɖoɖowɔha vovovo alafa asieke kple
blaasieke vɔ adẽ menɔ wo si abe alesi wòle mía si egbe ene o.
Etɔ̃ aɖewo koe nɔ wo si. Eye le etɔ̃ me la, woɖiɖi va etɔ,̃ eye wo
dometɔa ɖeke mekpɔe de dze Sii o! Efiana ko be nusi ame wɔna la
nye aɖaʋadzedze na Mawu. Mikpɔea?
36 Azɔ, woda ƒu Ekpɔkpɔ de dzesi. Azɔ…Eye wogale numa ke wɔ ge
ake.
37 Ame…Tamesusua nyo, enyona ɖaa ɣesiaɣi. Ame metrɔna eƒe
nɔnɔme gbeɖe o, metrɔna eƒe mɔwo kakaka o; mele nu ƒom le
xexeame ƒe ame ŋu. Ame kafuna Mawu ɣesiaɣi, amesi nye kɔnyila,
ɖe nusi Wòwɔ va yi la ta, eye ɣesiaɣi efiaa asi nusi wɔ ge Wòala
na amewo, gake eŋea ŋku ƒu nusi wɔm Wòle la dzi! Mikpɔea? Ema
koe nye ame, nenema wowɔe, nenema koe wòanɔ ɖaa. Eye mi Biblia
xlẽlawo fiẽ sia minya be ema sɔ ɖe Nya la nu, “esɔ gbe.” Wokafua
Mawu ɣesiaɣi le nusi Wòwɔ va yi la ta, hegblɔna nusi wɔ ge Wòala,
ke woŋea ŋku ƒu nusi wɔm Wòle la dzi. Ema tututue nye ame ƒe
numame.
38 Susu si ta wo wɔna esia la, nufialawo, le nye nukpɔsusu nu azɔ:
woɖe Nya la gɔme, elabena wo katã woxɔ Mesia ƒe vava dzi se. Israel
katã xɔe se, wogaxɔe se egbegbe hã. Gake susu si ta womekpɔa Eyama
dea dzesi o la enye be, Eƒe Gbedeasi la mesɔe na woƒe hanunɔlawo
ƒe ɖoɖo la o. Wo…woƒe gɔmeɖeɖe si le wo si na Nya la, Mesia meɖe
Eɖokui ɖe go kpɔ to mɔ si nu woɖe egɔme le be Ele ewɔ ge atoe

o. Eyata, eye le esia ta, womede dze Sii o elabena Mesɔ ɖe woƒe
gɔmeɖeɖe nu o. Abe alesi megblɔe doŋgɔ ene, eye megale egblɔm
ake, “Mawu mehiã amea ɖeke be wòaɖe Eƒe Nya gɔme o. Enye Ye
Ŋutɔ ƒe gɔmeɖela.”
39 Azɔ, Biblia gblɔna be…Mina maɖo kpe edzi na mi azɔ be ema
nye Nyateƒe. Yesaya nyagblɔɖila, ƒe alafa adre kple wuiatɔ̃ doŋgɔ
hafi esia nava me la, nyagblɔɖila Yesaya gblɔ be, “Ɖetugbui leaƒe afɔ
fu, eye wòadzi vi aɖe.” Ɖikeke mele eme o be amesiame le agbenɔɣi
ma me susui be ye vinyɔnue anye nyɔnu ma, elabena Yesaya gblɔe.
Gake, mikpɔea, le ƒe alafa adre sɔŋ megbe ye. Gake esi…Mawu mehiã
amea ɖeke be wòaɖe Eƒe Nya gɔme o, ɣeyiɣi si Wòle ewɔ ge, alo alesi
Wòle ewɔ ge o. Egblɔ be Yele ewɔ ge, eye Ewɔe!
40 Mawu do ŋugbe be Ye la, le Yesaya me, hã, mexɔe se be ta 28
lia, kpukpui 18 lia lɔƒo, eye ke le Yoel 2:28 me hã, be le ŋkeke
mamleawo me la, ƒe akpe eve mamleawo me la, Yeakɔ Yeƒe Gbɔgbɔ
ɖe ŋutilãwo katã dzi. Egblɔ be, “Miaƒe ŋutsuviwo kple nyɔnuviwo
woagblɔ nya ɖi. Miaƒe ɖekakpuiwo akpɔ ŋutegawo. Miaƒe amegã
ɖeɖiwo aku drɔẽwo.” Kple nusiwo wɔ ge Wòala, Yesaya gblɔ be,
“Kpakple nuyi siwo kɔkɔna kple aɖe tutɔwo la Maƒo nu na dukɔ
sia, eye esiae nye Dzudzɔ la.” Gake Womasee o. Woʋuʋu ta heto
Eŋu yi. Egblɔ be, “Mawu ƒe kplɔw̃o katã dzi yɔ fũ kple xeɖeɖe, eye
naneke manɔ anyi anɔ kɔkɔe o.” Eye ne ema menye Yerusalem ƒe
nɔnɔmetata aɖe, kple ŋkeke ma ƒe hame la le Mesia ƒe vavagbe o fĩ,
eɖe nɔnɔmetata ma ke fia egbe. Ɖeko wògagbugbɔ le eme vam.
41 Azɔ, ne Mawu gblɔ be Yele nane wɔ ge la, Ewɔe vɔ. Meka nusi
amea ɖe susu kuɖe eŋu o, nusi amea ɖe agblɔ o, ne Mawu ƒo nu kuɖe
nane ŋu la, Ele babla kple dɔdeasi be wòaɖe Nya ma gɔme Eya ŋutɔ.
Eye Eƒe kpeɖoɖo Nya la dzie nye Eya Ŋutɔ ƒe gɔmeɖeɖe. Mide dzesii,
hafi wòaɖo kpe Eƒe Mesia ƒe Gbedeasi dzi. Edo ŋugbe gblɔ nusi Mesia
lawɔ ne Eva la. Eye esi Wòva la…
42 Gɔ̃ hã esi nunyalawo le ɣedzeƒe kpɔ dziehe-ɣetoɖoƒe ɖaa, tso
afisi wonɔ le Babylonia, eye wokpɔ ɣletivi tɔŋku aɖe. Ɖe mienya be
ŋutinya suea ɖeke meli, nɔ afiaɖeke, be dzinumekpɔƒe aɖe (wonye
gɔ̃ haã wokpɔ na ga—ga—game to ɣletiviwo dzi, amegã deŋgɔ siwo
srɔña ɣletivi siawo)…Ŋutinyaa ɖeke kura meli si gblɔ be wo dometɔa
ɖe kpɔ ɣletivi ma o. Nukaŋutie? Womena wo o, womenɔ mɔ kpɔm na
numa o. Gake nunyala siawo nyae be Yakob ƒe Ɣletivi aɖe le dzedze
ge, eye wonɔ mɔ kpɔm Nɛ, eye Eva me tso ɣeyiɣi si wodzi Yesu le
Betlexem…
43 Azɔ, menya be míaƒe Kristotɔ kɔnuwo, le tututu abe míaƒe
hamewo ene, nuwo li fũ esi kple ekemɛ. Miado ayi afisia eye
miakpɔ nunyala aɖe si gbɔna vidzĩ aɖe subɔ ge; numa tɔgbea ɖeke

mele Ŋɔŋlɔa me o. Ƒe eve megbe la wova ɖo afima, woto anyigba
gbadzawo dzi va tso Tigris Tɔsisi la. Womeva subɔ vidzĩ aɖeke o,
hafi boŋ ɖevi suea ɖe si xɔ abe ƒe eve ene. Nuka gbɔ wòtso be, le
ɣemaɣi tututu la, Herodes wu ɖeviwo katã siwo xɔ tso ƒe eve dzi va
gome? Be wòate ŋu alé Mesia la. Mikpɔea, wo…Mawu ɖo kpe edzi
to Eƒe Nya la me.
44 Eye esi nunyala siawo va Yerusalem la…Ɣletivi la kplɔ wo yi
xexeame ƒe subɔsubɔ teƒe gãtɔ wu, Yerusalem. Eye kasia woge ɖe
agbo mawo me ko la, ɣletivi ma (nu wɔkunu si nɔ wo kplɔm la)
gbe megafia mɔ la wo o. Wonɔ yigbɔe-yigbɔe yim le mɔwo dzi
ame nyuie siawo, kesinɔtɔwo kple kposɔ siwo wodo nu na nyuie la,
kple bubuwo…wonɔ yigbɔe-yigbɔe yim le mɔwo dzi nɔ gbɔgblɔm
be, “Afika Amesi wodzi Yudatɔwo ƒe Fia la le. Míekpɔ Eƒe ɣletivi
le ɣedzeƒe.” Eye subɔsubɔ teƒe gã ma, ƒe eve sɔŋ le alẽkplɔlawo ƒe
Gbedeasi la megbe, kokoko la mekpɔ ŋuɖoɖo la o alo nya naneke
kuɖe Eŋu o. Ŋuɖoɖo la mele kɔmahatsɔŋkɔwo katã ƒe tatɔ la si o.
45 Ale eɖe fu na Sanhedrin la, eye woyɔ Agbalẽŋlɔlawo be woaxlẽ
nu. Eye woxlẽ Mixa ƒe ŋutinya, nyagblɔɖila si gblɔ be, “Wò Betlexem,
mènye suetɔ wu le Yuda ƒe fiaviwo dome o (suetɔ wu), gake tso mewò
dziɖula aɖe ava si aɖu Nye dukɔ, Israel dzi.” Eye le esi woxlẽ Ŋɔŋlɔwo
vɔ megbe la (eye wokpɔ kpeɖodzi la le woƒe ŋkuwo me la), kokoko la
womelɔ̃ xɔ Esia o, togbɔ be Ŋɔŋlɔ la gblɔ nenema hã. Meke ɖi vevie
be woaxɔe ase egbe, nenye be woɖe Ŋɔŋlɔ siwo ƒe ŋugbe wodo na
egbeŋkeke la ɖe go. Ate ŋu ava me be nyemagaɖe gbeƒã na mi o,
gake medi be mialé esia. Kokoko la wogbe edzi xɔxɔ se!
46 Fofo la ƒe nunya gã la wɔ ame ƒe nunya bometsitsie ale gbegbe be
Wòɖiɖi ame kpɔtɔ. Eva ɖo teƒea ɖe fifia afisi wòwɔ be ame nakpe ŋu
le eɖokui ŋu, eye menye gã gbegbe be wòalɔ̃ ɖe edzi be “yeda vo o.”
Egakpɔtɔ li kple eƒe ŋutinya, meka alesi gbegbe Fofo la ɖo kpe edzi
be Yeƒe Nya nye nyateƒe Hele nusi ŋugbe Wòdo be yeawɔ la wɔm
o. Ame susuna be yeƒe nunya kɔ wu Mawu tɔ ale be, ne meva le eƒe
nunya nu o la, “Nukaŋutie, ke Mele nenema o.” Ema nye nyateƒe le
agbenɔɣi ɖesiaɖe me, ewɔnɛ kokoko. Mikpɔ alesi nu blibo la katã sɔ
ɖe enu, azɔa?
47 Gbɔgbɔɖameme ka wònye na alẽkplɔla mawo! Mawudɔla siwo
ɖi va ƒo nu na alẽkplɔlawo, Mawu Dɔlawo ƒe ha ɖi va ƒo nu na
alẽkplɔlawo ƒe ha.
48 Nyemenya ne gomekpɔkpɔ su mia si mieƒo—ƒo nu kple alẽkplɔlaa
ɖe alo nɔ anyi kplii, ɣeyiɣi via ɖe kpɔ o? Ne mialɔ̃ la, me—medzrom
be magblɔe o le nye dzesidede siwo gblɔ ge mala le ɣeyiɣi kpuia ɖe
megbe ta, gake alẽkplɔla nɔ anyi kple alẽ ʋuu be ekoa nu abe alẽ ene

(xlɔña), eƒoa nu abe alẽ ene, eye eʋẽna abe alẽ ene. Ele teƒe, elabena
eli kple alẽwo. Ema katã ko wònya, eƒe alẽwo.
49 Azɔ, Nyateƒe Nya si dzi woɖo kpee la. Ne alẽkplɔla, gblɔe, ame
manyagbalẽ siawo…Bubu ka wònye, aleke gbegbe wòsɔ ɖe enu na
alẽkplɔla be wòaxɔ gbedeasi aɖe kuɖe alẽvi si wodzi yeyee ŋu. Mate
ŋu ava na nu bubua ɖeke o negbe alẽkplɔla ko. Numa tae Wodzii le
lãkpo me ɖo, eye menye le aƒe me o. Alẽvi la womedzinɛ le aƒe me o,
alo dɔyɔƒe si woɖo atsyɔ̃ na nyuie o. Mikpɔea? Wodzia wo le lãnyiƒe,
kple gbedzi.
50 Susu ma tae wokplɔ Eyama yi Kalvaria ɖo. Màte ŋu ana be alẽ
nazɔ xɔdomemɔ ayi lãwuƒe o. Ɖe mienya ema? Le lãwuƒewo la, gbɔtsu
aɖe li si kplɔa alẽwo. Eye ne eva afisi lãwuƒe la le la, etia kpo dzona
heɖea asi le alẽ la ŋu wòyina. Ele be woakplɔ alẽ, mate ŋu akplɔ
eɖokui o. Ale, eyaŋuti, ele be wòanye alẽkplɔla si gbɔna na…eƒe
alẽwo. Esime wokpɔ Mawu-vidzĩ la le afisi tututu gbedeasitsɔla gblɔ
be Wòanɔ la, eye esi wokpɔ gbedeasitsɔla ƒe Gbedeasi sia le lãnuɖunu
me, afisi tututu Mawudɔla gblɔ be Ava nɔ la.
51 Azɔ, mese amewo gblɔ be, “Mawudɔla aɖe ƒo nu nam, Egblɔ
be, ‘ale kple ale.’” Ale gbegbe wòɖia kokoe ɣeaɖewoɣi; megasena
amewo gblɔna be Mawudɔla aɖe ƒo nu na yewo, hegblɔ “ale kple ale”
nusi tovo blibo tso Nya la gbɔ. Azɔ, aleke Mawudɔla aɖe ate ŋu awɔ
nenema? Mate ŋu ava me o. Eye ne Mawu gblɔ na wò be nu tutɔ-
tutɔ aɖe adzɔ la (wòe gblɔ be Egblɔ nya ma na ye), ke meva me o la,
ekema menye Mawu ye ƒo nu na wò o. Miɖo ŋku dzi ko, ele teƒe.
Mawu medaa alakpa o. Womekpɔnɛ le alakpa me o.
52 Esime wokpɔ Vidzĩ la, dzidzɔ ka wòanye na wo. Elabena
Mawudɔla si tsɔ gbedeasi la na wo la, wokpɔe alesi tututu Mawudɔla
la gblɔ be anɔ, eye le teƒe si Mawudɔla la gblɔ be anɔ. Nuka ema anya
nye na wo!
53 Le lãnuɖunu me, nukaŋutie? Mikpɔ alesi alẽkplɔla mawo kpɔ
dzidzeme le lãkpoa mea? Aleke miesusu be mawuŋunusrɔl̃aa ɖe anɔ
le afima? Alé ŋɔti, agblɔ be, “Miɖem do go tso teƒe sia.” Mikpɔea?
Anɔ basa ale gbegbe, anɔ nublanui me.
54 Gake, miekpɔa, ele “ko abe aƒe me ene” na alẽkplɔla. Mawu nya
afisi Wòdɔ Eƒe Gbedeasi la ɖo ɖa. Mikpɔea? Ele teƒe tututu. Nɔnɔme
sia mee alẽkplɔlawo nɔ ɣemaɣi, le woƒe lãkpo la me kple woƒe Alẽvi
la, Gbedeasi aɖe si dzi woɖo kpee esi wose. Ale gbegbe wòdzeanie!
Le Mesia ƒe ŋku me, woƒe Gbedeasi ƒe Nya si dzi woɖo kpe. Esi
alẽkplɔlawo se be Mesia la le anyigba dzi eye wova Eƒe Ŋku me,
le woa ŋutɔwo ƒe nutome, eye wokpɔe be Gbedeasi la nye nyateƒe,

woɖo kpe edzi le afima, ale gbegbe ema ana be ame mawo nase le
wo ɖokui mee be woakpɔ bena Mawu wɔ nu gã sia na yewo!
55 Tsyo, sukudelawo ƒe teƒe manɔ afima, le nɔnɔme ma tɔgbe me
o, woadzo kaba. Nukaŋutie? Gbedeasitsɔla la va lãnyila gbɔlo mawo
gbɔ. Ɖewohĩ womate ŋu…esiawo…Alẽkplɔla siawo dometɔa ɖewo
ɖewohĩ mate ŋu aŋlɔ woƒe ŋkɔ gɔ̃ hã o, meke ɖi ŋutɔ. Mienya
alẽkplɔla siwo Yesu tia esime Wònɔ anyigba dzi afii, be woanyi Eƒe
alẽwo la, “Ɖe Nèle lɔỹem, Petro, wu amesiawoa?”
56 “Ẽ ɖe, Aƒetɔ, Ènya be melɔ̃ Wò.”
57 “Nyi Nye alẽawo.” Eye Biblia gblɔ be Petro nye amemanyanu
kple amemasrɔñu. Ekpɔtɔ le alẽkplɔlawo tiam.
58 Gbaɖegbe ŋkekewo ƒe hameviwo, kple nunɔlawo, kple
amehatsotso si xɔ hehe nyuie le ŋkeke ma me la makpɔ eƒe
teƒe le lãkpoa ɖe me o. Azɔ, nyemeka ɖe dzi be mia dometɔ geɖewo
miate ŋu se egɔme o (ɖewohĩ, mi dugã metɔwo) alesi gbegbe lãkpo
aɖe le Yudea ʋẽnae, nusi wòɖi, ne lãwo le lãkpo ma me, kple nusi
woanye la. Tsyo, egbeŋkeke ƒe ame kɔŋkume aɖewo makpɔ wo nɔƒe
le afima o, wo—womage ɖe agboa me teti hã o. Gake edze Mawu
ŋu, to Eƒe nunya mavɔ la dzi, be Wòaɖee afia amesiawo siwo alɔ̃
Axɔe la. Ŋkeke ma ƒe sukudelawo, kple nunyalawo kakaɖedzitɔe la
womaxɔ Esia o. Woaɖigbɔ wo ɖokui akpa be woakpɔ wo le teƒe sia
tɔgbe.
59 Tsyo, le ɖoƒe gbãtɔ la, ne woatrɔ ayi ɖe woƒe hamea me, eye
woaɖi ɖase be yewokpɔ gome le takpekpe ma tɔgbe me, eye woxɔ
alẽkplɔla madesukuwo ƒe habɔbɔa ɖe si le nenem nu ma gblɔm dzi
se la, woaɖe wo do go le woƒe hamea me. Woaɖe wo le Betlehem
ƒe habɔbɔ la me, ne asi tu wo be wole to ɖom amemasrɔñuwo ƒe
habɔbɔ abe alẽkplɔla siawo ene la. Gbɔɖiɖia, woakpɔe vavã. Nenye
be woƒo ƒu kple ame gbɔlo siawo tɔgbe, eye wo…woxɔ kɔmamã ma
tɔgbe be woaxɔe se be Mawu atsɔ Eƒe Gbedeasi la vɛ na alẽkplɔla
madesukuwo ƒe hatsotsoa ɖe, le esime wodzra nuwo katã ɖo ɖi na
numa. Anye woabu woƒe ƒomedodo, anye woatrɔ xɔ woƒe agbalẽwo
le wo si, eye manɔ na wo bɔbɔe be woade dzesi wo le woƒe habɔbɔwo
dome le ŋkeke ma me o; elabena woƒo ƒu kple nu mawo tɔgbe eye
menye kple susu ɖɔʋuitɔwo wu ema o.
60 “Mɔ ka míekpɔ!” nenema nunɔla lagblɔ. “Mieva nye kɔkɔeƒe
le afii kple kɔmamã ma tɔgbea, kple abunɛnya ma tɔgbe, si
gbememe masrɔñu aɖewo siwo le egodo afima…womede…me wu
gɔmedzesuku nu hã o. Eye miexɔ gbedeasi sia tɔgbe dzi se, be,
‘Mawudɔla aɖe ɖi va ƒo nu na woa’?”

61 Gake nukae adzɔ ne ame la agblɔ be, “Mekpɔ woɖo kpe eƒe
Gbedeasi la dzi”?
62 Agblɔ be, “Miɖe mɔ nam matsɔ miaƒe agbalẽwo na mi kaba. Eye
miado go le habɔbɔ sia me!” Ɣeyiɣiwo trɔna, gake amewo metrɔna
o. Esia agate ŋu ava eme ake egbe be woanya wo le woƒe hamewo
me.
63 Gake alẽkplɔlawo kpɔ dzidzeme blibo le teƒe ma kple Mawu ƒe
Alẽvi. Eye alẽkplɔla nyuie ɖesiaɖe wɔna numa ke. Ne alẽkplɔla nyuia
ɖe si le alẽwo ta kpɔm te ŋu kpɔ Mawu ƒe Nya wòɖe ɖe go eye woɖo
kpe edzi, kuɖe nusi ŋugbe Wòdo be yeawɔ ŋu la, alẽkplɔla ma sena le
eɖokui me nyuie vavã. Nyemetsɔ le eme na nusi ame tutɔ aɖe agblɔ
o, “Mawu do Eŋugbe, eye Mawu Wɔe.”
64 Wogblɔna be, “Nukunuwo ƒe ŋkekewo nu va yi. Naneke meli
nenema abe Gbɔgbɔ ƒe Nyɔnyrɔ̃ o. Naneke meli nenema abe Gbɔgbɔ
Kɔkɔe ƒe Nyɔnyrɔ̃ o, ema nye apostolowo tɔ.”
65 Gake mina Nya la ƒe alẽkplɔla vavã naɖe gbe ƒã Esia ko, le
tsitretsitsi ƒe ŋusẽ me, bena Yesu Kristo nye eyama ke etsɔ, egbe,
yi ɖe mavɔmavɔ me! Petro gblɔ le Pentekoste ŋkekea dzi bena,
“Ŋugbedodo la nye mia tɔ, kple mia viwo tɔ, kple amesiwo le adzɔge
la tɔ, gɔ̃ hã ame alesinu Aƒetɔ mía Mawu la ayɔ vɛ.” Afisiafi si
Wòyɔna le la, ŋugbedodo la kple yayra ma ke le teƒe. Eye miɖe mɔ
be alẽkplɔla akuakua ɖe si nyroa alẽwo kple Nya la nakpɔ woaɖo
kpe edzi, mawuŋunusrɔl̃awo katã le xexeame mate ŋu aɖe esia ɖa
le eme o; elabena enyae be Mawu gblɔ nenema, eye wòva me. Evɔ.
Mawu ƒe Nya ko wònye ɖaa. Eƒe Nya zu ŋutilã eye wònɔ wo dome,
ke womenya Esia o.
66 Edo numa ke ƒe ŋugbe le ŋkeke sia me. Mebia ɖokuinye be ɖe
míade dze Siia? Dadalawo kple nunyalawo mexɔ naneke kpɔ abe
ema ene o. Eye woxɔ se be ne nenem nua nye nyateƒe bena Mesia
la le anyigba dzi la, Ava yewoƒe kɔmahatsɔŋkɔ la me godoo. Anye
yewoƒe hatsotsoe lae axɔ Esia, nemenye nenem o la “Mesɔ gbe o.”
Azɔ, mibu eŋu vevie. Ne menye le woƒe hatsotso la mee o la, ekema…
Ɖe miede dzesii, azɔa? Mawu metia amea ɖeke kpɔ le woƒe hatsotsoa
me o, ke boŋ etia amesi metsa ka kple wo dometɔa ɖeke o. Elabena
hatsotso ɖeka agblɔ be, “Mikpɔ nusi míewɔa?” Eye woagawɔ nenema
ke egbe. Gake Mawu tiana amesi menye naneke o, susu ma tae Wòtia
alẽkplɔlawo. Alẽkplɔlawo vo faa esi Mawu-alẽvi la le wo dome, Eƒe
Nya si zu ŋutilã le wo dome la. Dadalawo kple nunyalawo maxɔ Esia
kpɔ gbeɖe o, ato wo ta ayi.
67 Eye míate ŋu agblɔe geɖe wu egbe, alo le agbenɔɣi ɖesiaɖe me.
Numa ke wònye le Martin Luther ŋɔli. Numa ke le John Wesley

ŋɔli. Numa ke wònye le Pentekosteawo ŋɔli. Gake Mawu metɔa te
kpɔa ame ƒe ɖoɖowɔha aɖeke o! Enana Eƒe Gbɔgbɔ ɖea zɔ heɖoa
kpe Eƒe Nya dzi! Ele be wòanye nenema eye wòava woa ŋutɔ ƒe
adaŋudeha la me nemenye nenem o la womaxɔ Esia o. Ale gbe
wolia kɔ egbe, hamewo katã, bena yewole nu “ale-kple-ale wɔ ge,
eye yewoawɔ hamewo katã ɖekae.” Ɖe wole gbedeasitsɔla aɖe dim
fifia, si ate ŋu awɔ wo katã ɖekae Protestantetɔwo, Katolikotɔwo kple
Haxoxoatɔwo, aƒo nusianu nu ƒu atsɔ wɔ hame gã ɖekae.
68 Azɔ, nɔviwo, gomekpɔkpɔ su asinye be meɖe gbeƒã na kɔnyiha
vovovo alafawo, ke ame nyuiwo le wo katã me. Gake azɔ, miɖo
ŋku dzi, mele nya gblɔm ɖi, “Anɔ na ɖoɖowɔha ɖesiaɖe be wòaxɔ
esia, alo maganye ɖoɖowɔha o. Ezi mia dzi.” Ɖe miexlẽ Tucson
ƒe nyadzɔdzɔgbalẽa egbetɔa afisi Katoliko fadawo na kpekpeɖeŋu
le le ameɖoɖo me, le nyadzɔdzɔgbalẽa me…wona kpekpeɖeŋu,
le Missouri, esi woɖo Protestante nunɔla aɖea? Ke amekawoe lɔ̃
ɖe edzi? Presbiteriantɔwo, Baptistetɔwo, Luteranwo, kple Mawu ƒe
Ƒuƒoƒeawo. Ele Tucson ƒe nyadzɔdzɔgbalẽ egbetɔa me.
69 Oo, eɖiamenu loo! Menye amesi le eme le afimae o,
hanunɔlawoe, tatɔ siwo le dziɖuɖu mee woawoe le nuwo tsakam le
afima, nuɖoanyi lae akplɔ mi de eme nègbe o nèlɔ̃ o. Miate ŋu akpɔtɔ
anye ɖoɖowɔhaa ɖe evɔ asi le dɔmedzoe sia si gbɔna ɖe anyigba dzi
la nu o, ke miele ekpɔ ge be ɖe mele teƒe o mahã. Ɖewo nyemaganɔ
anyi hafi wòava eme o, mitrɔ kpɔ nyaƒoka siawo dometɔ ɖeka. Eye
ekema ne mele nenema o la, menye aʋatso ɖasefo. Nenye ele nenema
la, megblɔ Nyateƒe la.
70 Woate ŋu ayɔ Esia be “gbɔgbɔvɔ̃ ƒe dɔwɔna ɖe ƒomevi” si tsitre
ɖe woƒe susu nyuiwo ŋu. Miase wole nu ƒom egbea ale gbegbe kuɖe
susu nyuiwo ŋu: miada miaƒe susu ɖe nusianu dzi ko, abu susu nyuie
tso eŋu. Abosam ate ŋu awɔ ema! Nu ɖeka pɛ koe li si ɖuna wo katã
dzi, eye eyae nye Mawu ƒe Nya. Ne èbuna susu siwo tovo tso Nya gbɔ
la, ŋlɔ wò susu la be. Susu Nya la.
71 “Mesia,” wosusu be, “womakpɔe le teƒe ma tɔgbe o, ŋunyɔ̃ aɖe
me nenema.”
72 Ɖe miate susu be nunɔlagã, wɔame aɖe, alo hanunɔla, si zrɔ̃ le
mawuŋunusɔsrɔ̃ me keŋ, ava lãkpoa ɖe me si yɔ fũ kple lãmiwoa?
Eye wòaxɔ alẽkplɔla dahe, gblɔe aɖe si mede suku o la ƒe Gbedeasi,
eye wòava agblɔ be “Mikpɔea, mate ŋu aɖo kpe Edzi na mi, esiae nye
Vidzĩ la, esiae nye Gbedeasitsɔla la”?
73 Ke mienya nusi amemawo agblɔa? “Ŋutsu ma enye nuteƒewɔla,
eɖi anukware le nusi gblɔm Wòle la me, gake ele vodada me blibo!”

74 Mekpɔ amewo nɔ agbe nyuie ale gbegbe be amewo mate axɔe
se, womate ŋu agblɔ nyaa ɖeke kuɖe wo ŋu o, gake wogblɔ be “Ele
vodada me movevieɖotɔe. Ɖeko menya nusi ŋuti wòle nu ƒom le o.
Mawu, Mawɔ nane nenema o.”
75 Gake afisia kpeɖodzi la le wo si! Eye le kpeɖodzi la megbe la,
“Woyi afima le lãkpo la me be woakpɔ nenye be Vidzĩ ma memlɔ
afima o.”
76 Woagblɔ be, “Gbɔgbɔvɔ̃ aɖe lé adze wò, si na be nègblɔ numawo.”
Gake esɔ ɖe Mawu ƒe Nya nu! Eye woƒe ŋkuwo gbã akpa be woakpɔ
Esia, elabena woƒe mawuŋunusɔsrɔ̃ la gba ŋku na wo. Nublanuinya
kae nye si!
77 “Be woakpɔ ame le teƒe ma tɔgbea? Le ŋunyɔ̃ ma tɔgbe me abe
esia enea? Le lãkpo mea?” Le esi teƒe nyuia ɖe li si Eyama nava hafi,
wodzra nusianu ɖi na Eyama be wòava, eye emegbe abui be Ava
(heyi) eye menye woƒe nufialawo wòtsɔ Gbedeasi la vɛ na o. “Ke
woatsɔ Esia ana alẽkplɔla masrɔñuwo ƒe hatsotsoa ɖea? Gawu be etsɔ
Ye ŋutɔ Via vɛ, hena Wodzii le—le lãkpo mea? Lãkpo wo ƒe xɔa ɖe
ko mea? Enyo, le—le lãnuɖuɖaka si me gbe nɔnaa? Tsyo, mate ŋu
anye nenema o!” Womate ŋu Axɔe se o, elabena Enye nu tsɛ akpa.
78 Eye Ele gblɔe ale gbegbe, ematae nunyalawo Danae ƒu kokoko.
Ele gblɔe ale gbegbe be, Etsakana wo. Wole mɔ kpɔm na Mawu le
didiƒe ɖaa ke le afima, esime Wòle afisia bà. Mikpɔea? Wole mɔ kpɔm
na nane le afima ɖaa ke, esime nua le wo gbɔ le afisia fifia: Kristo, si
fɔ tso amekukuwo dome, eyama ke etsɔ, egbe, yi ɖe mavɔmavɔ me.
79 Woto woƒe nu gãwo katã ŋu. Gake enye Nyateƒe la kakaɖedzitɔe,
bena “Mesia le afima.” Míenyae egbe. Míexɔe se egbe. Míexɔe egbe.
80 Gake evɔ ne Mawu do nane ƒe ŋugbe na Krismas sia, do nane
ƒe ŋugbe na ŋkeke sia, heɖo kpe edzi be Ele nenema, ke míezɔ dzo
le Egbɔ kokoko la, ɖeko míawo hã míele ha ma ke me si me wonɔ
tsã le ŋkeke si woda Esia ƒu la; elabena Meva—mevana le míaƒe
kɔmahatsɔŋkɔ ƒe vivi nu o. Ematae míele gbegblẽ sia tɔgbe me le
Krismas sia dzi.
81 Yesu Kristo meku o, Ele agbe. Ele afisia egbe! Biblia gblɔ be,
“Enye eyama ke etsɔ, egbe, yi ɖe mavɔmavɔ me.” Egblɔ, le Yohanes
Kɔkɔe 14:12 me be, “Amesi xɔ Dzinye se la…” (menye amesi wɔ
eɖokui be yexɔ se o, amesi gblɔna be yexɔ se o) “Amesi xɔ Dzinye
se la, dɔ siwo wɔm Mele la eya hã awɔe. Eye gã wu esiawo wòawɔ,
elabena meyina Fofo la gbɔ.” Eye mekpɔ Eyama, le nye ŋutɔ nye
agbe me, wòwɔ dɔ mawo ke siwo wòwɔ la ƒe geɖe wu (esi Wòwɔ tsã)
tsɔwu esi woŋlɔ ɖe Biblia sia ƒe axawo dzi. Eye egbɔ nunyalawo ta
egbe, eye woɖee fia vidzĩ siwo lɔ̃ be yewoasrɔ̃ nu; abe alesi Yesu do

gbe ɖa ene. Enye nyateƒe, Ewɔ nu geɖe wu esi Wò…Mekpɔ le nye
ŋkeke me, le nye ƒe blaetɔ̃ vɔ etɔ̃ ƒe subɔsubɔdɔ me la, Mekpɔe Wòwɔ
wu nusi mexlẽ be Wòwɔ le Biblia me; nu ɖeka ma ke ƒe geɖe wu.
82 Gake meka nusi Wòwɔ le ɣemaɣi o, ɖe miesusu be Sanhedrin la
xɔ Edzi sea? “Enyo,” wogblɔ be, “wolé adze wò.” Gake, midii miakpɔ,
afisi wowɔ woƒe vodada le la le esi miadi…le esia didi me, menye nusi
woƒe kredowo gblɔ o, ke boŋ nusi Nya la gblɔ be Mesia lawɔ le woƒe
ŋkeke me. Eye afimae míewɔa vodada le egbe, menye le Ŋɔŋlɔawo
me dzodzro me o. Yesu gblɔ na wo bena, “Midzro Ŋɔŋlɔawo me, le
Wo me miesusu be Agbe Mavɔ su mia si, eye Woawoe nye Esiwo le
ɖase ɖim le Ŋunye. Woagblɔ Amesi Menye la na mi.”
83 Mide dzesii, Mawu nyae doŋgɔ be wole esia wɔ ge, ema
tututue nye nusiŋuti wòle be Wòatsɔe ayi na alẽkplɔlawo. Enya
be womele ewɔ ge o, womele Exɔ ge o. Azɔ mikpɔ nukaŋuti
wòanye alẽkplɔlawoa? Nukaŋutie alẽkplɔlawo? Mawuŋunusrɔl̃awo
malɔ̃ Axɔe o. Nukaŋutie alẽkplɔlawo ake? Ɖe Wòava tovovo na Eƒe
Nya la? Kpao! Alẽkplɔlawo wonye, wonya alẽwo; eye ema ta wòdzii
Wònye, alẽ, alẽvi. Mide dzesii, Alẽvie Wònye. Wowoe—wowoe ɖeɖe
koe nye ame ƒomevi siwoe ate ŋu Axɔe. Alẽkplɔla enye nu ɖeka si ate
ŋu axɔ Alẽvi. Wonya alesi woalé be Nɛ, eye nenemae wògale egbe ne
míexɔ Alẽvi la ƒe Gbedeasi.
84 Azɔ ewɔ dɔ ɖe ame dzi! Ame gblɔetɔ kekeake, si mede suku o
le Imanuel subɔm le lãkpo me. Wu petepete…Eye amewo le egodo
le afima, le ŋkeke mawo ke me, le woƒe mawuŋunusɔsrɔ̃ la fiam.
Wohe ameha gãwo, tso afisiafi, tso anyigba blibo la katã dzi, wova be
woasa vɔ nusi Yehowa gblɔ be wole “ʋeʋẽm kũ le Yeƒe ŋɔt̃i me.” Eye
alẽkplɔla gblɔewoe nye esi, le lãkpo me, le Imanuel subɔm; Mawu
Ŋutɔ zu ŋutilã, va mlɔ lãkpo me. Mikpɔ, alesi míawo kple míaƒe
nusɔsrɔ̃ kɔkɔwo kple míaƒe ta si míetutsɔ ɖe megbe abe ɖe míenya
nane ene, ke Mawu to nu blibo la ŋuti. Mikpɔea? Ewɔ nusi Wòdo
ŋugbe be yeawɔ la, eye Ewɔnɛ kokoko. Gake mibu alẽkplɔla gblɔe
siawo ŋu le afima le Iman-…Imanuel subɔm le lãkpo me. Ewɔ dɔ ɖe
ame dzi ŋutɔ. Ewɔe vavã!
85 Emegbe…Esi wosu Bɔe vɔ megbe, hede dzesi be woɖo kpe
Gbedeasi si yewonɔ gbeƒã ɖem dzi la, woawoe ma…wodo go yi le
Mawu kafum kpakple Gbedeasi aɖe si Mawudɔla hɛ vɛ si dzi xɔse
mele bɔbɔe o. Azɔ mitsɔ ema sɔ kple egbe. Milala minuti ɖeka ko
ne miabu tame. Ame le afima le Mawu subɔm, hele Ekafum le nusi
wokpɔ, nusi wose, nusi wonya be enye Nyateƒe la ta, kple Gbedeasi
aɖe si ŋu dzi xɔse mele bɔbɔe na tagome nunya o. Etsi tre ɖe
hanunɔlawo ƒe susu ŋu, gake enye Nyateƒe! Enye Nyateƒe! Woxɔ Edzi
se. Ke azɔ, ale ame ƒe nunya ate ŋu akutsu gbegbe! Ke be woagblɔ

be Mawudɔlawo ƒe hadziha aɖe dzi ha na wo le krismas gbãtɔ dzi.
Miate ŋu asusu numa kpɔa? Be alẽkplɔla aɖe si mate ŋu aŋlɔ eƒe ŋkɔ
o, si le ʋeʋẽm abe lãkpo ene, anɔ zɔzɔm le mɔdodo dzi, anɔ ɣli dom
be, “Ŋutikɔkɔe na Mawu le Dziƒo boo! Míenya be Ele anyigba dzi!”
86 Nunɔla agblɔ be, “Ŋutsu ma ƒe tagbɔ gblẽ. Ekpɔ agbalẽawo me be
yeakpɔ be ɖe wònye míaƒe ƒuƒoƒea metɔa. Kakaɖedzitɔe ele fu ɖem
na mí kple eƒe nufiafia tovoawo. Mitee ɖa tso mía gbɔ. Míele ŋukpe
kpɔ ge le amewo dome o.”
87 Enyo, miate ŋu akpɔ ŋukpe le amewo dome evɔ akpɔ ŋutikɔkɔe
le Mawu gbɔ; alo miawɔ miaƒe tiatia, elabena, miɖo ŋu dzi, miaƒe
egbe hanunɔlawo ƒe vivi la mesɔ ɖe Mawu ƒe Nya nu o. Vivi vovovo
alafa asieke blaadẽ vɔ asieke mele Esi o. Vivi ɖeka koe, Nya ɖeka,
Mawu ɖeka. Evɔ.
88 Wogblɔ be Mawudɔlawo dzi ha krismas gbãtɔ dzi, eye wogblɔ hã
be yewo “xɔ Gbedeasi aɖe tso Mawudɔla aɖe gbɔ.” Mawudɔla aɖe
dze na wo, tsɔ Gbedeasi aɖe na wo, eye woyi ɖakpɔ bena Gbedeasi
la nye Nyateƒe. Eye wogblɔ be, “Le ema megbe la, Mawudɔla la dzi
krismas gbãtɔ ƒe ha na mí.”
89 “Ɖe miate ŋu asusui kpɔa?” Woagblɔ be, “Ame dahe mawo.”
Nusia tɔgbea ɖeke medzɔ kpɔ le amewo dome o, mienyaa, eyata
enye nufiafia tramaa ɖe na wo. Ke susu ma tae womete ŋu kpɔ Esia
le Ŋɔŋlɔawo me o, menye wo tɔ be Woakpɔe o. Edzixɔxɔse mele
bɔbɔe na nunyalawo o, numetoto sia tɔgbea medzɔɖe wo dzi kpɔ
o. Womate ŋu axɔe se o, gake Ekpɔtɔ nye Nyateƒe. Enye Nyateƒe,
míenya be Enye Nyateƒe. Mibu eŋu kpɔ! Kristo ƒe dzimetrɔla gbãtɔwo
kple ƒuƒoƒe la nye alẽkplɔlawo, menye nunɔlawo o; alẽkplɔlawo,
lãnyilawo. Nukaŋutie alẽkplɔlawo?
90 Mide dzesii! Wodo go yi ɖale Mawu kafum hele ŋutikɔkɔe tsɔm
nɛ le nusi wokpɔ hese la ta, zi gbãtɔe ma wose Mawudɔlawo dzi ha
na amegbetɔwo. Mawudɔlawo medzi ha na amegbetɔwo kpɔ tsã o.
Mikpɔ hadzihawo ɖa, alesi wotsia tre hetrɔa asi gatrɔa asi le gbeawo
ŋu be, “yewole ha dzi ge le Mesia ƒe dzigbe,” ke woto wo katã ŋu!
Eye Mawudɔlawo ɖi va hedzi ha na alẽkplɔla gbɔlowo, menye esiwo
do nunɔlawo ƒe awu o, ke boŋ alẽkplɔlawo ƒe awu. Ke mikpɔ amesi
xɔ Gbedeasi gbãtɔ la ɖa, màte ŋu xɔe se o.
91 Eye afika wotsɔe na le, menye le gbedoxɔgãwo me o, gake le
gbedzi, le gbeme afisi Aƒetɔ ƒe Dɔla va. Menye le hamea me o, le
gbedzi. Womedo dzaa nɛ gɔ̃ hã le hamea me o. Wosusu be yewo Xɔe,
eye wosusu be Ele yewo gbɔ, gake Mawu ɖo kpe edzi be alakpae.
“Ate ŋu afɔ viwo ɖe tsitre tso kpe siawo me na Abraham.” Esɔ gbe.

92 Zi gbãtɔ si Mawudɔlawo dzi ha le azãɖuƒe kpɔ la, Dziƒo wòva
me le. Ne miakpɔ Hiob 38:7 me la, (esi mekpɔ mia dometɔa ɖewo le
dzesi dem nu la), esi Mawu wɔ ɖoɖo zi gbãtɔ hena Eƒe nuwɔwɔ gbãtɔ
la wɔwɔ la, anyigba. Hiob nye ameŋkuta, dzeaɖaŋu aɖe, eye nunya
ƒomevi ɖesiaɖe nɔ esi. Egblɔ be, “Ne medo go yi asiwo me la, fiavi
ɖekakpuiwo, katã dea ta agu le ŋgɔnye, eye wobia nye nunya ta se
hena ɣeyiɣia ɖe.” Ke mete ŋu se egɔme nusita wole be woawɔ kplii
nenema o.
93 Ke ale Mawu biae, bena, “Bla wò alidzi abe ŋutsu ene, elabena
meɖi va be maƒo nu na wò.” Eye esi Mawu ɖi va le yali me la,
Egblɔ be, “Hiob, afika nènɔ hafi Meɖo anyigba ƒe gɔme anyi? Esime
ŋukeɣletiviwo katã dzi ha, eye Mawu ƒe viwo katã gli kple dzidzɔ,
afikae nènɔ ɣemaɣi, Hiob?” Ke eɖe aya le ɣeyiɣi ma me. “Afikae
nènɔ?”
94 Mikpɔea, zi gbãtɔ si Mawudɔlawo dzi ha kpɔ le azãɖuƒe la,
enye le Dziƒo. Gake zi gbãtɔ si wodzi ha le anyigba dzi la, enye na
alẽkplɔlawo le Mawu ƒe dzigbe, Imanuel le anyigba dzi; amegbetɔ
gbãtɔ siwo se Mawudɔla aɖe dzi ha la, enye alẽkplɔla gblɔewo.
95 Ne míetsɔ míaƒe nyɔnu siwo sisia nu ɖe mo, kpaa ɖa, doa
atakpuiwo, eye woxatsaa sɔlemewu ʋlaya aɖe ƒomevi ɖe wo ɖokui
ŋu, henɔa tsitrenu anɔ ha dzim abe nane ene la, ke ale miesusui alesi
wòle be Mawu naɖo to esia? Mawudɔlawo le esi le afima siwo ate ŋu
ado dzidzɔ Nɛ tso keke…hafi Wòava wɔ amegbetɔ. Uh-huh. Miado
go aɖanɔ agbe, ado awu siwo nye ŋunyɔ̃ na Mawu, ke aleke miate
ŋu akpɔ mɔ be ema atso Mawu me? Miagblɔ be, “Enyo, menye…”
96 “Afika nènɔ esi Meɖo anyigba gɔme anyi? Gblɔe nam afisi Mebla
wo ɖo. Afika sɔti si ŋu wotrona la le? Afikae nènɔ ɣemaɣi?” Miesusu
be ele be Mawu nabia mí míaƒe nunya ƒe ɖe. Míaƒe nunya nye
aɖaʋadzedze ko na Eyama. Ewɔna nusi Wògblɔ be Yeawɔ.
97 Azɔ mide dzesii, Mawu le klalo awɔ nuwɔwɔ bubu. Ele anyigba
si kuna wɔm, agbe si kuna. Mawudɔlawo dzi ha le Dziƒo. Gake le afii
la Ele Agbe yeyea ɖe wɔm, Agbe Mavɔ na ame, eye Wòle ha dzim na
Etɔwo to Mawudɔlawo dzi; le anyigba dzi, menye le Dziƒo o. Agbe
Mavɔ le Dziƒo si vɔ. Mikpɔea? Eye Edzi ha…wodzi ha na Dziƒowo, le
esime nuwɔwɔ si kuna la ge ɖe eme; eye afii la nuwɔwɔ makumakua
ye le gegem ɖe eme, ke azɔ wole ha dzim na anyigbadzitɔwo. Zi
gbãtɔ, na alẽkplɔlawo. Eʋuʋu ame, alo oa?
98 Edze nuwɔwɔ yeyea ɖe gɔme. Nuka wònye? Eya ŋutɔ ƒe nuwɔwɔ
aɖe. Mawu zu ŋutilã henɔ mía dome. Emae nye…Biblia gblɔ be, “Le
Mawu ƒe nuwɔwɔ ƒe gɔmedzedze.” Wowɔ Mawu ɖe ame ƒe nɔnɔme
nu; le Yesu Kristo, Eƒe Vi la me, Mawu nɔ eme. Etu Eƒe ŋutilã kple

ƒuwo ƒe agbadɔ, eye wònɔ agbadɔ ma me; Mawu, Imanuel, “Mawu li
kpli mí.” Etu xɔ aɖe na Eɖokui, be yeanɔ eme, ale be Wòate ŋu aɖe
Eƒe Nya fia Etɔwo to ema me. Mianya nusi Mawu nye, ne miekpɔ
Kristo.
99 Miɖo ŋku dzi, wodzia ha kokoko le fia aɖe ƒe dzigbe. Ame nenie
nya nenema? Tsã ɖe, mienyae. Enyo, azɔ, ɖe miesusu be ne woadzi
Fia sia ɖe afima la, nyɔnua ɖe aƒu du ava ge ɖe gbedoxɔgã me le
afiaɖe, eye wòagblɔ be, “Midzra abatia ɖe ɖo kabakaba, eye miyɔ
ɖɔkitawo vɛ, elabena mele Imanuel dzi ge ɖe anyigba dzia”? Nyɔnu
dahea ɖe si tso Nazaret, du gblɔetɔ kekeake me, esi…vɔɖ̃itɔ wu
Tucson alo bubu ɖesiaɖe, ke hã ne nyɔnu sue sia aƒu du va nunɔlagã
gbɔ le afima agblɔ be, “Me—mesɔ gbe be madzi Imanuel.” Woatsɔe
de gaxɔ me. Woawɔe vavã. Woawɔe kakaɖedzitɔe. Be woahe kɔmamã
ma tɔgbe ava eƒe dukɔ la dome la, manya tsɔ nɛ o. Nenema ke manya
tsɔ egbe o. Gake nenema ke tututu wòle eme vam, nenema ke tututu.
100 Mide dzesii, ele be hadzidzi nanɔ anyi. Fiawo nɔa…Womadzi ha
nɛ o. Dukɔ la mele ha dzi ge Nɛ o, elabena womexɔ Edzi se o. Eye
numa tae, afii wòle, miate ŋu alée bɔbɔe, numa tae egbe ŋu kpea
amewo be woakafu Mawu, ŋu le wo kpem le Kristo ŋu! Gbedoxɔ
gãwo medi be yewoaxɔ Gbɔgbɔ Kɔkɔe ƒe Nyɔnyrɔ̃ o, wolia tsatsra le
woƒe hanunɔlawo ƒe nɔnɔme ale gbegbe be womele Exɔ ge o. Mawu le
amea ɖe kpɔ ge si dzi Wòato axɔ kafukafu. “Ate ŋu afɔ viwo ɖe tsitre
na Abraham tso kpe siawo me,” esi megatɔ asi Yohanes dzi ake.
101 Mide dzesii, ele be Etɔwo nadzi ha Nɛ. Eye Etɔwo le ɣemaɣi la
nye Eƒe Dɔlawo, eye wodzi ha na Eƒe alẽkplɔla siwo le Eƒe Gbedeasi
la tsɔ ge.
102 Amekawoe dze be woase Esia gbã? Tsã ɖe, Etɔwo. Woawoe nye
amesiwoe lase Fia ƒe hadzidzi gbã, woawoe anye Etɔwo. Eye ekae
nye Etɔawo? Eʋuʋu ame loo, alo oa, nɔviwo? Menye Eƒe nunɔlawoe
o. Menye mawuŋunusrɔl̃awo o. Ele teƒe. Menye kɔmahatsɔŋkɔ tɔwo
o. Gbeɖe, alẽkplɔlawoe. Nukaŋutie? Wodzi alẽvi aɖe, numatae.
Mikpɔea? Etɔwo se Esia, amesiwo Mawu nya be woaxɔe se. Mawu dɔ
Eƒe Gbedeasi ɖe amesiwo Axɔe se la gbɔ. Nunya katã wònye; Enya
afisi wòadɔ Eƒe Gbedeasi la ɖo, amesiwo axɔ Edzi se. Kɔkɔtɔ wu le
Dziƒo wodɔ ɖoɖe ame gblɔetɔ kekeake si le anyigba dzi gbɔ.
103 Yesu gblɔ, le Mateo 5 me be, “Woayra amesiwo dahe le gbɔgbɔ
me, elabena wo tɔe nye Dziƒo Fiaɖuƒe la.” Maria, le…Ne miele
Ŋɔŋlɔawo ŋlɔm daɖi la, emae nye Mateo 5. Eye ne miele Ŋɔŋlɔawo
ŋlɔm daɖi la…Eyae nye nusi meŋlɔ ɖe afisia, enye Ŋɔŋlɔawo.
104 Maria gblɔ, le Luka 1:52 me, esi Gbɔgbɔ la si ami nɛ, Gbɔgbɔ
Kɔkɔe le edzi la, egblɔ be, “Edo amebɔbɔɖanyiwo ɖe dzi.” Maria gblɔ

nenema, Yesu ƒe nɔ, egblɔ be, “Edo ame bɔbɔɖanyiwo ɖe dzi.”
105 Luka hã gblɔ be, “Ame tsɛwo ɖo Toe dzidzɔtɔe.” Menye a—ame
ŋkutawo o, ma—mawuŋunusrɔl̃awo o, senyala kple mawuŋunusɔsrɔ̃
ƒe dɔktawo o; gake ame tsɛwo ɖo Toe dzidzɔtɔe, ame bɔbɔɖanyiwo.
106 Le Ŋɔŋlɔ kɔkɔewo katã me la, wotsɔ ɖeɖekpɔkpɔ ƒe Gbedeasi la
na to alẽkplɔlawo eye to alẽwo dzi.
107 Azɔ ele nam be mava nuwuwu, elabena míeɖo kpakpa ƒe game.
Meto Ŋɔŋlɔ geɖewo ŋu ko be mate ŋu akplɔ mi va susu sia gbɔ.
108 Le Ŋɔŋlɔa katã me la, wotsɔ ɖeɖekpɔkpɔ fia to alẽkplɔlawo kple
alẽwo dzi. Ele teƒe. Mí katã míelɔ̃ ɖe ema dzi. Nukaŋutie? Enye vɔvɔl̃i
kple kpɔɖeŋu. Eye nu ɖesiaɖe…Ne nyemekpɔ nye asi kpɔ o, eye
mekpɔ nye asi ƒe vɔvɔl̃i le afii, hekpɔe be asibidɛ atɔẽ le asinye la,
manya be eƒe ɖeɖefiae; ŋɔli tɔ la le nu vavã la ɖem fia. Eye ema tae
Gbedeasi la vana kokoko na…ɖeɖekpɔkpɔ toa alẽwo dzi, elabena tso
gɔmedzedzea me ke la…Eye to alẽwo, kple alẽkplɔlawo dzie, Wòɖea
Eɖokui fiana le. Wo katã wonye vɔvɔl̃i kple kpɔɖeŋuwo.
109 Azɔ mina míakpɔ gɔmedzedzea. Adam kple Xawa, wonɔ tsitre ɖe
afima le Mawu ƒe ŋku me be woase Eƒe Gbedeasi la na wo, woxatsa
alẽgbalẽ ɖe woƒe aliwo dzi. Gbedeasi gbãtɔ si wose kpɔ la, wotsɔe na
le alẽ kuku ƒe agbadze dzi, si Mawu wu hetsɔ eƒe ŋutigbadze xatsa ɖe
Adam kple Xawa. Do Ƞgɔ na esia wodze agbagba wɔ woawo Ƞutɔ ƒe
subɔsubɔ kple gboti ƒe aŋgbawo, ema mewɔ dɔ o. Woɖo alẽ ƒe vɔsa
anyi hena avuléle tso gɔmedzedzea me ke, alẽ ƒe vɔsa.
110 Azɔ, míele esia nu wu ge azɔ, eye míafia mi nukaŋuti wòanye
alẽkplɔlawo; kple nusi ta wòle be, Eya nanye alẽ.
111 Azɔ, Nubabla Xoxoa me ƒe nyagblɔɖilawo doa alẽgbalẽwo
(míenya nenema, uh-huh), si fia woƒe xɔse ɖe Eƒe Nya kuɖe Alẽvi
deblibo si gbɔna la ŋu. Esiatae wònye nyagblɔɖilawo.
112 Azɔ, Mawu ƒe Nya la mevaa na mawuŋunusrɔl̃a o, naneke meli…
eya—eyae nye amesi tsakanɛ. Ele eteƒe. Naneke meli nenema tɔgbe
si gblɔ be…Miagblɔ be, “Enyo, ŋutsu sia nye mawuŋunusrɔl̃a.” Ɖeko
ema gatee ɖa boo tso Nya la gbɔ wu nusianu si menya. Mikpɔea?
Aƒetɔ Mawu ƒe Nya, Mawu matrɔmatrɔ la, metrɔna gbeɖe o. Afisiafi
le Biblia me la, Mawu ƒe Nya vaa na nyagblɔɖilawo kokoko. Menye
na mawuŋunusrɔl̃awo alo dɔktawo o, na nyagblɔɖilawo! Eye kokoko
la, ɣesiaɣi la, amewo gbea wo, hegbea nu le wo gbɔ.
113 Zi geɖe la, nyagblɔɖilawo nyea lãkplɔlawo hã. Nyagblɔɖilawo
doa alẽgbalẽwo, elabena wodoa alẽ siwo wokplɔna la ƒe agbadze.
Eye gbedeasi gbãtɔ la, si va na—na—na dzidzime si wobu fɔ la,
va eme le alẽgbalẽwo dzi. Nyagblɔɖilawo, megale egblɔm ake be,
wodoa alẽgbalẽ siwo woblana ɖe wo ɖokui ŋu, elabena wonɔ

ɖase ɖim to esia me, bena yewoxɔe se be Alẽvi deblibo aɖe li
gbɔna na vɔsasa ma. Eye Mawu ƒe Nya va wo gbɔ le alẽgbalẽwo
dzi. Lãkplɔla siawo…alo nyagblɔɖila siawo la wonyea lãkplɔlawo
kokoko. Abraham nye lãpklɔla. Isak nye lãkplɔla. Yakob nye lãkplɔla.
Mose nye lãkplɔla. Dawid nye lãkplɔla. Zi geɖe la, Mawu teƒenɔlawo
katã nyea lãnyilawo.
114 Azɔ míakpɔ nusita wòva alẽkplɔlawo gbɔ. Wonya be alẽ mate ŋu
awɔ naneke o ne alẽkplɔla mefiae mɔ o. Wo…alẽ nye wɔnamanɔsitɔ
blibo, mate ŋu ayi le eɖokui si o. Susu ma tae Mawu tsɔ Evia siwo
xɔ se la sɔ kple alẽwo. Ele be woakplɔ wo. Gake lé ŋku ɖe nusi le mɔ
fiam wò ŋu! Mègatsɔ gbɔ̃ o, akplɔ wò ayi lãwuƒe. Mawu mena mí gbɔ̃
gbeɖe o, Etsɔ Eƒe Vi la na mí (Gbɔgbɔ Kɔkɔe) be wòakplɔ mí. Eyae
nye míaƒe Mɔfiala, menye lãkplɔla aɖewo siwo amegbetɔ wɔ o, ke
boŋ lãkplɔla si Mawu na mí, si nyiaa alẽ kple alẽ ƒe nuɖuɖu.
115 Azɔ, mitsɔ ha, eye miagblɔ na ha sia be, “Mawɔ wò alẽvi.” Eye
nàle tsi nԑ. Eye nàsi aŋɔ ɖe eƒe afɔfetsuwo dzi, kple—kple bubuawo.
Eye na nuɖuɖui abe alẽ ene, na nu—nuɖuɖu aɖe ƒomevie. Eye nàtsɔe
da ɖe xɔ me alo le xexe le…afisi a—alẽha la le, le yevugbomawo alo
nane me. Eye ne ba ʋe aɖe le afiaɖe la, ha ma ayi ba ʋe ma me tẽ
alesi ko wòate ŋui. Mikpɔea? Nukaŋutie? Le esi eƒe dzɔdzɔme kpɔtɔ
nye ha tae.
116 Eye susu ma tae hameviwo, egbea, ƒoa wo ɖokui ɖe
xexeamenuwo me ɖo, mikpɔea, elabena woƒe dzɔdzɔme metrɔ o.
Woaɖu mawuŋunusɔsrɔ,̃ ƒe hamenu ƒoɖi ƒomevi ɖesiaɖe, gake Mawu
ƒe Nya la womate ŋu anɔ te ɖe Eŋu o. Woage ɖe eme eye woaɖo to
Nya la…
117 Minyaa, ayemenuwɔla gãtɔ wu le xexeame la, enye akpaviã
xoxoea ɖe. Le Biblia me la, wo eve ŋue woɖe asi le aɖakaʋua me.
Akpaviã xoxoe la do go eye metrɔ gbɔ kpɔ gbeɖe o, elabena akagã
wònye, gbekagã. Edze ɖe lãwo ƒe ŋutilã kukuwo dzi hetsɔ lã kukuawo
ɖɔ ƒoe. Gake esi wòɖe asi le ahɔnɛ ŋu la, ahɔnɛ mete ŋu atsɔ ʋeʋe kũ
ma o, ale wòtrɔ yi Fofo la ƒe me eye Noa, heƒo ʋɔa vaseɖe esime Noa
ʋui nɛ wòge ɖe eme.
118 Azɔ, akpaviã ate ŋu adze ɖe afisia aɖu sɔ kuku, ŋkekea katã, eye
wòadzo ayi agble me aɖu nuku kple ahɔnɛ. Gake ahɔnɛ mate ŋu adzo
ayi afima aɖu sɔ kuku, eye emegbe wòaɖu nuku o; awui. Mikpɔea,
veve mele ahɔnɛ si o, eye mate ŋu atugui o.
119 Eye ne Mawu ƒe ahɔnɛ aɖe, ahɔnɛ alo alẽ aɖe si ɖua Nya la,
lã kɔkɔe aɖe, ne èyi be yeatsɔ xexeamenuwo ana wo la, wonya be
yewoƒe Aƒetɔ la gblɔ be, “Amesi lɔã xexeame alo xexeamenuwo la,
Mawu ƒe lɔlɔ̃ mele eme gɔ̃ hã o.” Mitsɔ nane si tsitre ɖe Mawu ƒe

Nya ma ŋu nɛ, mate ŋu atsɔe o. Gake abosam ate ŋu atsɔ Ema kple
xexeame hã, ahayɔ wo katã be enye Mawu tɔ. Màte ŋu ablu ami kple
tsi o, mate ŋu atsaka o.
120 Woawo, alẽkplɔla siawo katã, wonya be alẽ mate ŋu awɔ naneke
alẽkplɔla manɔmee o. Eye wonye alẽkplɔlawo, eye wonya be ele nɛ
be woafia mɔe.
121 Nublanui kae nye esia be woakpɔ, egbe, be wodi be yewoanyi
alẽwo, kple nusi ƒaƒã. Gake alẽ maɖui o. Gbeɖe, amegã! Mikpɔea,
wonɔ agbagba dzem be yewoana nuɖuɖu alẽ, tsã ma, nuɖuɖu ƒaƒã.
Eye esi Nya la va la, nu ƒaƒã ɖuɖu mã wo ale gbegbe be, womede
dzesi Nya la o. Eye nenemae wòle egbea, esime numa ke ɖo kpe edzi
hefia kɔtɛ be Mawu le nu tutɔ aɖe wɔ ge la. Ekema nu ƒaƒã la mã wo
ale gbegbe, eye wonyi wo kple nu ƒaƒã, vaseɖe esime màga…enyo,
nuƒoƒo na wo aɖeke meli o, ɖeko womele to ɖo Gee o, evɔ. Avũ la…
Biblia gblɔ be, “Abe alesi avũ trɔ yi eƒe xeɖeɖe gbɔ, eye ha trɔ yi eƒe
ba me la, nenema ke wowɔ.”
122 Wose Nya la, ke nàgatrɔ yi ba xoxo ma ke gbɔ tẽ! Eye wogblɔ be,
“Ah, Enye wɔtsomiwɔwɔ. Migaxɔ numa tɔgbe dzi se o.”
123 Mawu…alẽ wɔna nenema ke egbe, ele be woaka ɖe Nya ƒe
nuɖuɖu dzi. Womele nuɖuɖu bubu aɖeke ɖu ge o. Màte ŋu ana hame
ƒe nuɖuɖu, alẽ ŋutɔŋutɔwo o. Gbeɖe! Gbeɖe! Heyi ɖagblɔ na wo be,
“Azɔ kpɔ ɖa, mí katã míanɔ du. Azɔ, Yesu do gbe ɖa be mí katã
míanye ‘ɖeka.’” Ɖeko miese nya ma ke le Tucson eteƒe medidi o,
ŋkeke ʋeea ɖewo koe nye si, gake alakpae! Yesu medo gbe ɖa kpɔ
gbeɖe o…Aleke Wòwɔ…Aleke nàte ŋu awɔ be Nya la nabu fɔ Eɖokui,
atrɔ ɖe Eɖokui ŋu mahã? Ekema Mawu mewu ame bubu ɖesiaɖe o.
124 Yesu gblɔ be, “Aleke ame eve ate ŋu azɔ ɖe du ne womeɖo gbe
ɖi oa?” Aleke nàtsɔ Methodiste, Baptiste, Presbyterian, kple Katoliko
wo katã ƒoƒu, be woanye ɖeka mahã? Miate ŋu anye ɖeka le ame ƒe
tanyenye te, gake Yesu gblɔ be, “Be woanye ɖeka abe alesi—abe alesi
Nye kple Wò míele ɖeka ene.” Azɔ, Edi be mí katã míanye ɖeka le
Eyama si nye Nya la me! Amen! Eyae nye ma, “Ɖeka kple Fofo la.”
Eye Fofo lae nye Vi la, ɖeka ma kee. Eye Nya ɖeka ma kee, Nya si
woɖe ɖe go la, le Eɖokui ɖem fia le ŋkeke sia me abe alesi Wòwɔe le
ŋkeke bubu ɖesiaɖe me ene, be mate ŋu anye ɖeka.
125 Mide dzesii, Egblɔ be, “Abe alesi Fofo la Dɔm la, nenema ke Mele
mia dɔm.” Fofo si dɔ Eyama la, yi ɖe Eme be wòaɖo kpe Nya la
dzi. Eye Yesu ɖeka ma si dɔ Etɔwo ɖa la, yi le amesiwo Wòdɔ la
me; hegblɔ be, “Dɔ siwo wɔm Mele la, miawo hã miawɔe nenema.”
Kakaɖedzitɔe, Edo gbe ɖa be míanye ɖeka; ɖeka kple Eyama, menye
ɖeka kple ɖoɖowɔha o. Menye ɖeka kple nuɖoanyi aɖe o, ke boŋ

ɖeka kple Mawu. Elabena Mawu le Eƒe Nya me nye Ɖeka, eye Yesu
kple Mawu nye Ɖeka, eye nye kple miawo kple Nya la ele be míanye
ɖeka. Ele teƒe. Ele be míanye ɖeka le Nya la me. Menye nusi ame
bubu aɖe gblɔ o, esia meli na ame ŋutɔ ƒe gɔmeɖeɖe o. Mitsɔ Esia,
nusi Wògblɔ, eye mixɔ Edzi se; eye Mawu aɖo kpe Edzi, eye wòaɖo
kpe edzi be Ele teƒe. Miesusu be Enye Nusrɔl̃awo ɖeɖe ko tɔe, tsɔ Eƒe
Nya kuɖe eŋu, nàyi aɖatee kpɔ zi ɖeka ake eye nàkpɔ. Nàkpɔe bena
awɔ dɔ na wò tututu abe alesi Wòdo ŋugbe ene. Ɛ,̃ amegã!
126 Womaɖu nuɖuɖu ƒaƒã o, ele be woakpɔ alẽwo ƒe nuɖuɖu.
Yohanes Kɔkɔe 10 gblɔ nenema, “Nye alẽwo sea Nye Gbe.” Eye ne
Nya la Wònye la, ekema Gbe ka ƒomevie le Esii? “Nye alẽwo sea Nye
Gbe, womadze ame tutɔwo yome o.” Mikpɔea? Yesu gblɔ be, “Gbe
tutɔ la womadze eyome o.” Eyata, Eƒe alẽwo mekplɔa ame tutɔ ƒe gbe
ɖo o. Womele wo yome dze ge o.
127 Nyagblɔɖilawo, alẽkplɔlawo, kple alẽwo, wo katã le ɖase ɖim le
vava la ŋu.
128 Azɔ mikpɔ Mawu matrɔmatrɔ la le Eƒe Nya ƒe ɖoɖo matrɔmatrɔ
la me egbe sia. Azɔ mibu eŋu minuti ʋeea ɖewo ko: Nya matrɔmatrɔ
la.
129 Azɔ mikpɔ ɖa! Ne—ne ɖe Mose va kple Noa ƒe gbedeasi la, anye
ne madze dzi o. Ne ɖe Yohanes Amenyrɔl̃a va kple Mose ƒe gbedeasi
la anye mawɔ dɔ o. Ne ɖe Yesu va kple Mose alo Noa ƒe gbedeasi la,
mawɔ dɔ o. Eye ne ɖe Wesley va kple Luther ƒe gbedeasi la, mawɔ
dɔ o. Ne Pentekoste va kple Wesleytɔwo ƒe gbedeasi la, mawɔ dɔ o;
fifi laa ko míese alesi woɖi ɖase. Azɔ, ɖeko Mawu yi edzi le zɔ ɖem.
Milé ŋku ɖe Nya la ŋu ko, míakpɔ afisi míeɖo la ɖa.
130 Ekema nukaŋuti menye alẽkplɔlawo ƒe gbeƒãɖeɖe gbãtɔ o…
Ne nyagblɔɖila siawo katã, ame ŋkuta siawo katã nye alẽkplɔlawo
la, ekema nukatae wòle be Mawu (Amesi metrɔna o) natrɔ Eƒe
dɔwɔmɔnu le afisia tututu, eye wòatsɔe ava mawuŋunyasrɔl̃awo gbɔ?
Enye alẽkplɔlawo. Alẽvi deblibo la ƒe vava, ele be nuvɔ-̃vɔsa la, nava
alẽkplɔla gbɔ.
131 Alẽkplɔla la nya eƒe alẽwo nyuie wu ame bubu ɖesiaɖe. Ame
aɖeke meli si nya alẽ abe alẽkplɔla ene o, wona hehee ɖe eŋu. Enya
nuɖuɖu si ƒomevi woaɖu hã. Wo…enya nusi alẽwo aɖu, eye wònya
eƒe alẽwo to nusi woɖuna dzi. Ke…nàkpɔ alẽ aɖe wòado go yi kpɔ
ƒoɖi aɖe me eye wòadze nu ƒaƒã ɖuɖu, àgblɔ be, “Miɖe gbekagã ma
ɖa.” Mikpɔea? Eyata Mawu nya afisi wòadɔ wo ɖo.
132 Azɔ mina míayɔ Yehowa ƒe alẽkplɔla-nyagblɔɖila gãwo dometɔ
ɖeka be, atsɔ ɖo kpe edzi be Mawu nɔ nenem nyagblɔɖilawo me le
alẽgbalẽ la te. Milé ŋku ɖe eŋu azɔ. Míayɔ, gbã, Mose. Mina míakpɔ

eyama. Eƒe subɔsubɔdɔ afia mí Yehowa le Eƒe alẽkplɔla-nyagblɔɖila
me. Azɔ, ɖewohĩ míatsɔ ɖeka ko, ne game le mía si, hena minuti ewo
siwo gbɔna, míatsɔ wo dome ame eve, gake ɖewohĩ ɖeka esia asu.
133 Mose; Yehowa ɖe Eɖokui fia le afisia, le alẽkplɔla-nyagblɔɖila
sia me. Wonae nunana etɔ̃ be woatsɔ ɖo kpe eƒe subɔsubɔdɔ
kple yɔyɔ la dzi na Israel metsitsiwo, kple na Farao. Mide dzesi
alẽkplɔla-nyagblɔɖila sia, azɔ. Enana, ɣesiaɣi, Eƒe nyagblɔɖilawo,
dzesi wɔnuku aɖe, be woatsɔ aɖo kpe edzi be Mawue nɔ wo me;
elabena Mawu ƒe anyinɔnɔ mate ŋu anɔ anyi nu wɔkunuwo ƒe eme
mavamava o. Yehowa meɖe eɖoku fia kpɔ esi nu wɔnukuwo medze
Eyome o. Ele be wòanɔ nenema. Eyata Eɖo kpe Eɖokui dzi ɣesiaɣi
bena Yenɔ anyi kple nyagblɔɖila siawo, to kpeɖoɖo nusi gblɔm ɖi
wonɔ la dzi, nenye be esɔ ɖe Eƒe Nya nu.
134 Azɔ, dzesi gbãtɔ—gbãtɔ si Wòtsɔ na…nyagblɔɖila-alẽkplɔla sia
la (mikpɔ ɖa), etrɔ eƒe atikplɔ la zu da.
135 Evelia, eƒe asi ƒo anyi.
136 Etɔl̃ia, be wòaku tsi le Nil Tɔsisi la me le Egipte, eye wòatrɔe zu
ʋu.
137 Azɔ, Etsɔ dzesi etɔ̃ nɛ be wòaɖo kpe dzi na Egipte, eye na Israel
hã, bena yenye Mawu ƒe Nya si wogblɔ la.
138 Azɔ, miɖo ŋku edzi be, Mose yɔ nuwɔwɔ wòdzɔ! Ele teƒe.
Eku ke hewui ɖe ya me, gblɔ bena, “Togbatowo nedo,” eye
togbatowo do. Egblɔ be, “Tagbatsutsuwo nedo,” eye tagbatsutsuwo
do. “Akpɔkplɔwo nedo,” eye akpɔkplɔwo do. Ewɔ nu de nuwɔwɔ me!
Azɔ, ame mate ŋu awɔ nu o, gake menye amee be woatsɔ dze egɔme
o. Enye Yehowa si le Eƒe nyagblɔɖila-alẽkplɔla me! Amen!
139 Milé ŋku ɖe eŋu! Dzesi etɔl̃ia si Wòtsɔ nɛ la meka eƒe dɔwɔɖuia
o, eye meku ɖe eya amea ŋu o; eƒe dzesi etɔl̃ia la. De dzesii, dzesi
eve gbãtɔwo ku ɖe eŋu, eya ŋutɔ kple eƒe dɔwɔɖuia. Eye woawo koe
nye dzesi eve si Biblia gblɔ be “gbe aɖe le wo si.” Dzesi ekemɛa ya
gbe aɖeke mele esi o. Ke dzesi eve siwo wonae tso eya amea ŋutɔ
gbɔ kple eƒe dukɔ gbɔ la, gbewo nɔ wo si. Gake dzesi etɔl̃ia la, azɔ
mide dzesii be, wonae…dzesi la, dzesi etɔl̃ia la, enye ku ƒe dzesi: tsi
si trɔ zu ʋu. Ne wò—ne wò—ne wò ʋu atrɔ zu tsi la, ekema nàku. Eye
afisi ʋu le la, ne ʋu kɔ ɖi la, enye ku ƒe dzesi; eyata eya nye Farao
tɔ. Etɔl̃iae nye be woatrɔ Nil me tsi la zu ʋu, be woatsɔ fia—atsɔ afia
Farao eƒe Gbedeasi la bena mía Mawu nye Mawu ɖe Nil dzi, ɖe Nil ƒe
mawu dzi. Enye Mawu ɖe nusianu dzi, eye Wòle ku he ge ava dukɔ
ma me. Ke nenemae nye ʋu ƒe dzesi la. Oo, míatɔwo! Dzesi si fia ku
tẽ: ʋu!

140 Gake eve bubuawo ya la nyagblɔɖi ƒe gbewo nɔ wo si. (me—me—
mebui be miele nu xlẽm fifia, le fliawo domee, nusi gblɔm mele.)
Gake dzesi bubu eve siawo la nyagblɔɖi ƒe gbewo le wo si na Israel
kuɖe woƒe tsɔme ŋu. (Azɔ na mi amesiwo nɔ toa tame eteƒe medidi
o la, esime woda kpe la ɖe ya me.)
141 Azɔ, eye eyina…eyina be wòatrɔ dzɔdzɔmea, be wòana wòawɔ
dɔ na wo. Milé ŋku ɖe sɔti la ŋu, milé ŋku ɖe da la ŋu, milé ŋku ɖe Ƒu
Dzĩ la ŋu, kple nusianu si Wòwɔ la ŋu, azɔ. Mikpɔ alẽkplɔla ƒe atikplɔ
ma si ta mɔ aɖe na wo be woato. Ati ma si nɔ alẽkplɔla ƒe asi me la,
egbɔ mawuŋunusɔsrɔ̃ ƒe sue ɖesiaɖe kple nusiwo katã nunɔlawo gblɔ
la ŋu, eye alẽkplɔla ƒe atikplɔ ma kplɔ wo to nusianu si ame mate ŋu
awɔ o me. Esime Farao susui be tsitsetsewoe ŋɔ̃ tso towo me eye wotu
tsi ɖoɖa si trɔ zu ʋu emegbe la, tete Mawu na dzo dza tso Dziƒo, eye
Wòna tsikpe dza tso Dziƒo, eye Wò—eye Wòna yɔewo dza ɖe anyigba
dzi, kple nusianu.
142 Nuka Wòwɔ? To alẽkplɔla ƒe atikplɔ ma dzi, menye nu—
nusrɔg̃balẽ o, menye mawuŋunusrɔl̃a ƒe susu o, ke boŋ alẽkpla la ƒe
atikplɔ! Míegbɔna ɖe egbɔ le minuti ɖeka me; alẽkplɔla ƒe atikplɔ,
Ewɔe. Menye e—e kɔmahatsɔŋkɔ ƒe gbedodoɖa gbalẽ o, ke boŋ
alẽkplɔla ƒe atikplɔ. Alẽkplɔla ƒe atikplɔ si le mɔ fiam eƒe alẽwo, si na
mɔa me kɔ esime wonɔ yiyim ɖo ta ŋugbedodo Nya la gbɔ le anyigba
la dzi. Nu dzeani kae si egbe be Alẽkplɔla ƒe Atikplɔ la, le Eƒe alẽwo
kplɔm egbe, yina Ŋugbedodo Nyigba la dzi; heto mawuŋunusɔsrɔ̃
katã kple xexe sia me nu bubu ɖesiaɖe ŋu, kple xexeamenuwo, kple
kɔmahatsɔŋkɔwo, nusianu; heʋu mɔ la, eye wòle kpe ɖom Eƒe Nya
dzi be enye Nyateƒe; Alẽkplɔla ƒe Atikplɔ la le yiyim le ŋgɔ.
143 Ke mide dzesii, alẽkplɔla ƒe atikplɔ ma ke si nɔ mɔ fiam alẽawo…
Mixɔe sea? Efia mɔ alẽawo kakaɖedzitɔe, eɖe wo tso Egipte kple
atikplɔ ma si le esi la. Míate ŋu agblɔ nya geɖe tso eŋu. Gake be
mate gbe ɖe edzi la, efia mɔ alẽawo eye wòdɔ ʋɔnudɔdrɔ̃ ɖe amesiwo
Gbee la dzi! Atikplɔ ma ke si zua yayra na amea ɖewo la, zu fiƒode
na ame bubuwo. Noa ƒe gbeƒãɖeɖe ƒe tsi mawo ke siwo xɔ nɛ la, bu
fɔ xexeame. Atikplɔ ma ke si kplɔ Israel yi ŋugbedodonyigba dzi la,
bu fɔ amesiwo gbe nyagblɔɖila-alẽkplɔla la yome dzedze. Enyo, ezu
ʋɔnudɔdrɔ̃ ƒe ati.

Dzɔdzɔme; mide dzesi alesi Mawu ƒoa nu le Eƒe dzɔdzɔmea me.
Ne ɖeko ɣeyiɣi anɔ mía si. Meŋlɔ dzesidede aɖe ɖe afima be: Mawu
le nu ƒom le eƒe dzɔdzɔme me. Ɣeyiɣi mele mía si be míafiae kɔtɛ o.
144 Gake eɖo kpe edzi emegbe, to akɔblida si wotɔ ɖe alẽkplɔla ƒe
atikplɔ ŋu (esi ŋuti wòxatsa da sia ɖo le gbedzi), esia le nu ƒom tso
avuléle vavãtɔ si gbɔna ɖe dɔléle kple nuvɔ̃ ta la ŋuti.

145 Atikplɔ mae trɔ eɖokui zu da le Farao ŋkume, eye eya kee
Farao dze agbagba be yeasrɔ̃ to afakalawo dzi. Eye nenema kee
Farao egbetɔwo hã wɔna, amewɔ ɖokui-xɔsetɔwo, Gbedeasi la ƒe srɔl̃a
ŋutilãmetɔwo, dzea agbagba le numa ke srɔm̃ evɔ womenya afisi
wòtso o; ke Wotsɔe ƒu gbe ɖe kɔmahatsɔŋkɔ ƒe nane me, esime Wòvo
tso esi me ko abe alesi ya vo tso babla me ene. Kakaɖedzitɔe! Gake
wodze agbagba srɔẽ, tsɔe wɔ nusrɔw̃ɔea.
146 Gake, de dzesii, alẽkplɔla ƒe atikplɔ sia tsɔ da bubuawo mi. Afika
da mawo le? Wonye atikplɔ siwo woda ɖe anyigba, ke atikplɔ ɖeka
ko wotrɔ tsɔ. “Dziƒo kple anyigba nu ayi,” Yesu ye gblɔe, “gake Nye
Nyawo nu mayi o.” Ele nu ƒom le avuléle vavãtɔ si gbɔna ɖe nuvɔ̃ ta
la ŋu.
147 Gawu la, Israel ƒe tsɔme na…eye afimae meƒo nu tso Israel ŋu
le, eƒe tsɔme azɔ…Afimae wona gaɖeɖe wo tso ku ƒe kluvinyenye me
to nyaglɔɖila-alẽkplɔla aɖe dzi. Wokplɔ wo do goe tso kluvinyenye
me to nyagblɔɖila-alẽkplɔla si lé atikplɔ dzi. Mikpɔea? Enɔ nu fom
tso Israel ƒe Ɖela si gbɔna la ŋu, tso ku kple tsiẽƒe ŋu, to Alẽkplɔla-
Nyagblɔɖila si ŋu míaƒo nu le la dzi.
148 Azɔ, na numawo katã…katã abe alesi míenya Israel ene la, mexɔ
nyagblɔɖila-alẽkplɔla ƒe Nya o, Israel katã Mexɔe o. Azɔ, mide dzesii,
wonɔ liʋĩliʋĩ lim. “Oo,” esime wònɔ nukunuwo wɔm la, “enye ame
gãa ɖe,” gake esi wòva ɖo eƒe Gbedeasi gbɔ la, “ema ya to vovo.”
Dzesi gãwo katã dze gbedeasi yeye si gbɔna la yome. Míenya nenema.
Le gbeadzi la woli liʋĩliʋĩ, le gbeadzi, eye ame akpe nanewo ku. Le
nyateƒe me la, ame eve koe to eme kpɔ ɖeɖe le ame milion eve kple
afã me, le ame milion eve kple afã me.
149 Miagblɔ be, “Ema…Nukae dzɔ ɖe wo dzi?” Wo katã tsrɔ̃
Mavɔmavɔtɔe.
150 “Wo katã, Nɔviŋutsu Branham?” Yesu gblɔe nenema.
151 Wogblɔ be, “Mía fofowo ɖu Mana le gbeadzi, eye wono nu le
Agakpe la me.”
152 Ke Eyama…Yesu gblɔ be, “Eye wo katã, tim, woku,” woklã ɖa
Mavɔmavɔtɔe, mikpɔea, wo dometɔ ɖesiaɖe.
153 Mide dzesii be liʋĩliʋĩlili le mɔ si Mawu ta ɖi la ŋu, eyae nye susu
si ta woku ɖo. (Azɔ, ɖo to nyuie, mègana nya mamlɛ siawo nato ŋuwò
o.) Wo li liʋĩliʋĩ! Nukae na be woku le gbeadzi, woli liʋĩliʋĩ le mɔ si
Mawu ta ɖi la ŋu: to ame ɖeka ƒe Gbedeasi dzi, nyagblɔɖila ɖeka,
ame ɖeka ƒe amekpɔkplɔ dzi. Migblɔe nam ɣekaɣie Mawu zã ame
hatsotso aɖe tsɔ kplɔ ame kpɔ. Miakpɔe le Biblia me o. Ame ɖeka,
amewo…Nya la vana Mose gbɔ!

154 Kora; mí katã míenya bena e—ete eɖokui ƒoƒu li liʋĩliʋĩ le Mawu
ŋu be mele dzɔdzɔe, be woawɔ numa tɔgbe o, be woawɔ ame ɖeka
si si Gbedeasi la anɔ o. Egblɔ be, “Mí katã míele kɔkɔe. Nukaŋutie
míate ŋu aɖo kɔmahatsɔŋkɔ o mahã? Eye nukaŋuti míate ŋu awɔ…
aɖo esia, awɔ esia, ahawɔ ema o mahã?”
155 Mawu gblɔ na Mose be, “Mã ɖokuiwò ɖa tso egbɔ, metsɔe wòsɔ
gbɔ nam.” Eye miaɖo ŋku edzi be, Yuda hã ƒo nu nenema ke, le ŋkeke
mamlɛawo me. Ele eteƒe, “Wotsrɔ̃ le Kora ƒe aglãdzedze me.” Míanya
nusi hã dzɔ ɖe Kora kple—kple ame mamleawo dzi siwo ɖe ɖeklemi le
Mawu ƒe Nya kple Mawu ƒe nunya ŋu kuɖe ame ɖeka ƒe amekpɔkplɔ
ŋu: wo dometɔ ɖesiaɖe tsrɔ.̃
156 Azɔ, míade dzesi Mawu le alẽkplɔla-nyagblɔɖila la me, si le Eƒe
tsɔme ƒe ɖoɖo la ɖem fia le dzesi ƒe gbe si kplɔe ɖo me. Azɔ, kpɔ ɖa.
Míekpɔe le afima, azɔ mina míalé ŋku ɖe eŋu le dzesi si kplɔe ɖo me.
157 Azɔ, mide dzesii, wodɔe ɖe nɔviawo gbɔ siwo le kluvinyenye me,
le kluvinyenye te, kple Gbedeasi aɖe na gaɖeɖe, kpakple dzesi si
Mawu na be wòaɖo kpe Eƒe nyawo dzi. Israel lɔ̃ ɖe eƒe Gbedeasi
la dzi, woxɔ Edzi se, wo dometɔ ɖesiaɖe, gake le fiẽwɔɣi la…Wolɔ̃
ɖe eƒe nukunuwo dzi, gake le fiẽwɔɣi esime wo…wòtsɔ eƒe Gbedeasi
na la, “Esia to vovo.” Amesiwo katã mexɔ Gbedeasi ma dzi se o la,
woku. Ele eteƒe. Nukae nye Gbedeasi la? Gbedeasi la kuɖe ʋɔnudɔdrɔ̃
si gbɔna la ŋu. Le fiẽsi, le fiẽwɔɣi la, Mawu zɔ to Israel ƒe asaɖa me be
yeakpɔ be ɖe amewo xɔ Eƒe alẽkplɔla-nyagblɔɖila ƒe Gbedeasia dzi
se mahã; eye amesiwo katã mexɔ Edzi se o la, wotsrɔ.̃
158 Azɔ mide dzesii, míele etsɔ ge ava ɖo Alẽkplɔla Gã la gbɔ le
ɣeyiɣi ʋeea ɖe me. Mikpɔea? Mide dzesi Alẽkplɔla-Nyagblɔɖila Gã
ƒe subɔsubɔdɔ la. Kuɖe Eƒe nukunuwo ŋu la, hame ɖesiaɖe ʋu mɔ
eye wòle Exɔ ge. Wodi be woƒe dɔlélawo nakpɔ dɔyɔyɔ. Wodi be
yewoawɔ nu gãwo. Eƒe ŋkɔxɔxɔ dedzi. Gake esi fiẽwɔɣi ɖo la, ŋkeke
ɖeka megbe esi Wòtrɔ tsi wòzu wein, henyi ame akpe nanewo, kple
abolo, hewɔ nukunuwo la, Ebɔbɔ nɔ anyi hede asi nuƒoƒo me na wo.
Eye Wògblɔ na wo be, “Nye kple Fofo Nye miele ɖeka. Nukaŋuti nèle
gbɔgblɔm be, ‘Fia Fofo la mí’?”
159 “Oo, nɔviŋutsu! Ŋutsu sia tsɔ eɖokui le sɔsɔm kple Mawu?” Ema
kpe wu tsɔtsɔ na woƒe nunɔlanyenye ƒe susu. Gake Nyateƒe wònye,
Eyae wònye! Mikpɔea? Gake esi wowɔ nenema la, ame geɖewo
megadze Eyome o.
160 Emegbe Etrɔ hegblɔ be, “Ne mieɖu Amegbetɔvi la ƒe Ŋutilã, eye
mieno Eƒe Ʋu o la, Agbe aɖeke mele mia me o.”
161 Azɔ, Nukae nèsusu be ame nyagbalẽ, nyanu asusu? Mate ŋu
asusui kpɔ be nunɔla siwo ɖe mɔ Nɛ wòge ɖe gbedoxɔa me la

ŋu—ŋu kpe wo ŋutɔ be—be wona Wòva afima. “Be woasusu be
ame aɖe natsi tre agblɔ nyaa ɖe nenema, ‘Negbe ɖe mi amesiawo
mieɖu Nye Ŋutilã, eye mieno Nye Ʋu ko.’” Wogblɔ be, “Amesia nye
ameʋunola, mikpɔea, ‘Miaɖu Nye Ŋutilã eye miano…’ Nukaŋutie,
enye amelãɖula. Mi amesiwo bua tame nyuie la mia…miadzo le
tagbɔgbegblẽtɔ aɖe nenema gbɔ.”
162 Meɖe Egɔme kpɔ o, ɖeko Wògblɔ Esia! Ewɔe be wòanye nuklikli
na wo, be wòamã Eƒe alẽwo ɖa tso gbɔw̃o gbɔ. Ewɔe be yeatsɔ wo
aƒu gbe. Eye amea ɖeke medi be yeawɔ dɔ Kplii o. Woƒe hadɔwɔwɔ
ɖesiaɖe nu tso ema dzi yina. Mikpɔea?
163 Mide dzesii, le fiẽwɔɣi la, Mawu zɔ to asaɖa la me hekpɔ amesiwo
xɔe se. Eye Ewɔe nenema ke le Alẽkplɔla Gã la ƒe ŋkekewo me. Mide
dzesi Alẽkplɔla-Nyagblɔɖila Gã la ƒe subɔsubɔdɔ, gake mide dzesi
esia, na Eƒe Gbedeasi la dzixɔselawo, ke menye…Fiẽwɔɣi ƒe Gbedeasi
sia, womalɔ̃ axɔ Edzi se o. Womalɔ̃ axɔe se be Enye Mawu o. Wodi be
yewoa Tsɔe wɔ ame nyuia ɖe. Wodi be yewoa Tsɔe wɔ nyagblɔɖila.
Enye ame nyuia ɖe, eye Wònye Nyagblɔɖila, gake Ewu ema. Emae
nye nufiafia si bɔ egbe, bena “Enye ame nyuia ɖe, enye nyagblɔɖila
aɖe.” Enye Imanuel naneke medo le eme o! Enye Mawu si ɖe eɖokui
ɖe go le Yesu Kristo Eƒe Vi la me, nusi wɔ Eyama kple Fofo la ɖekae.
Eya katã ko Wòate ŋu anye.
164 Zaxarya 14:7, mate ŋu agblɔ nya sia, aƒo nu le fiẽwɔɣi ƒe Kekeli
kple Gbedeasi la ŋu ake le nuwuwuɣi. Ɖe miede dzesi esia? Ame
alesinu dze Mose yome la, kpɔ Dzo Lilikpo si de dze si eyama le Sinai
To dzi. Eɖi ɖase le eŋu, heƒo nu tso Dzo Lilikpo sia ŋu be ele ŋuve me
eye wògblɔ Gbedeasi sia nɛ la, wo dometɔ geɖewo mete ŋu xɔ Edzi se
o. Gake ame alesinu kplɔe ɖo tso Egipte la, do go tso xexeame hetso
mamã ƒe atsiaƒu la, eye woyi ɖe gbeadzi, hekpɔ Dzo Lilikpo ma ke
si ŋu wòƒo nu le nusi ɖo kpe alẽkplɔla-nyagblɔɖila ma dzi be enye
alẽawo ƒe kplɔla, wokpɔ Esia, ke wo dometɔ geɖewo mexɔ Edzi se o
esime wokpɔ Esia vɔ megbe.
165 Mide dzesi alesi, ake, Mawu si metrɔna o, Alẽkplɔla-Nyagblɔɖila
Gã, Kplɔ wo amesiwo tsi anyi Kplii kple Eƒe subɔsubɔdɔ la yi Ami To
la dzi; Alẽkplɔla-Nyagblɔɖila Gã la, Ɖeka si ŋuti míele nu ƒom le la,
Yesu. [Nyaƒoka la ɖi ƒuƒlu- Tala.]…?…eye wòse Fofo la, Dzo Lilikpo
ma ke, ɖo kpe Edzi,
166 Mawu ɖeka ma si ŋu Mose ƒo nu le lae, va Mose dzi heɖo kpe
edzi kple Dzo Lilikpo la be Ye Yehowa si nɔ Mose kplɔm lae. Mawu
nɔ Eƒe alẽkplɔla-nyagblɔɖila la me.
167 Le afisia la Etsɔ Alẽkplɔla-Nyagblɔɖila bubu, si nye Nyagblɔɖila
Gã la, Alẽ Vavãtɔ la, Yesu, eye wòtia ame etɔ,̃ hekplɔ wo yi Ami To

la dzi, eye le afima la eɖo kpe Yesu dzi. Eye gɔ̃ hã ema Eɖokui tso
ame bubuwo katã gbɔ, gblɔ bena, “Esiae enye Vi Nye lɔlɔt̃ɔ, miɖo to
Eyama!” Eye esi wofɔ mo dzi la, womegakpɔ amea ɖeke o negbe Yesu
ɖeka ko. Ele eteƒe. Eyae nye Amea. Azɔ, nya ma vɔ, zi alesi wòku ɖe
ŋunye. Mikpɔea?
168 [Nyaƒoka la ɖi ƒuƒlu—Tala.]…?…[Nyaƒoka la ɖi ƒuƒlu.]…?…
ŋku me. Mose nɔ Shekinah la ƒe ŋku me le Sinai To la dzi. Eƒe
mo trɔ. Esime wòɖi va la, ele be—be wòatsɔ nutsyɔnu atsyɔ̃ mo,
alẽkplɔla-nyagblɔɖila Mose; amesi me Yehowa nɔ, le dzidzimea ɖe
me, dzidzimea ɖe ko, eƒe mo. Nya la nɔ eƒe nu me.
169 Gake mide dzesii esime Alẽkplɔla Gã la va ɖo Shekinah ƒe ŋku
me. Nuka wòwɔ? Etrɔ Eƒe mo keklẽ la katã. Menye Mawu ƒe akpaa
ɖe ko wònye o, Enye Mawu blibo! Enye Imanuel.

Nukaŋuti wòle be wòanye alẽkplɔla?
170 Mikpɔ ɖa! Mikpɔea, azɔ, Mawu Ŋusẽkatãtɔ le ŋku tsam…le
Eɖokui ɖem fia, boŋ, le Mose alẽkplɔla-nyagblɔɖila la me. Milé ŋku
ɖe alesi Mawu na amewo dze Sii la ŋu. (Esia enye nye dzesidede
mlɔetɔ.) Mikpɔe ɖa, esi wosi ami nɛ le Dzo Lilikpo la ŋkume! Amea
ɖeke mele toa dzi kura o negbe Mose kple Yehowa ko. Amen! Amen
gɔme enye “nenɔ alea.”
171 Milé ŋku ɖe eŋu! “Tsɔ wò asi de wò axato me!” Gake, milé ŋku
ɖe dzesi evelia sia si ŋu gbe aɖe kpe ɖo la ŋu azɔ. “Tsɔ wò asiwo
de wò axato me.” Nyanuɖeɖe aɖeke mele mía si be míaxɔe se bena
Mose nye miasi-wɔla o, eyata anye eƒe nuɖusi wòtsɔ de eƒe axato
me, elabena ŋutsu akpa gãtɔ nye nuɖusi-wɔla. Etsɔ eƒe nuɖusi…Azɔ
milé ŋku ɖe eŋu! Milé ŋku ɖe nɔnɔmetata si kpɔm míele le afisia ŋu,
kuɖe Yehowa le Mose alẽkplɔla-nyagblɔɖila la me! Mose ɖɔli Mawu,
elabena Mawu nɔ Mose me. Milé ŋku ɖe eŋu…“Wò asi de axato me.”
Dzesi kae nye si!
172 Azɔ, eyae ma tsi tre ɖe afima, tsɔ eƒe nuɖusi da ɖe eƒe dzi dzi
(tsi tre ɖi abe alea ene) afisi woɣla ɖeɖekpɔkpɔ ƒe nyaɣaɣlawo ɖo tso
xexeame ƒe gɔmeɖoanyi me ke. Esiatae wònye alẽkplɔlawo. Yesu le
Mawu ƒe nuɖusi me, mí katã míenyae. Mose le Eyama ɖem fia pɛpɛpɛ.
Fofo la ƒe nyaɣaɣlawo le Esi, eye wòtsɔ wo fia mí. Mide dzesii, milé
ŋku ɖe eŋu alesi wòɖe eƒe nuɖusi doe le eƒe axatome eye anyi vɔ̃ ƒoe.
Esia fia nusi Mawu awɔ kple Eƒe Nuɖusi Si la. Mide dzesii, gbedada
mele anyi la ŋu o. Mide dzesii, ake be, menye anyi gbɔlo ko wònye
o, enye esi vɔɖ̃i ɖo nuwuƒe kekeake, hefu ɣi abe sno ene; wòtsɔ nu
dziŋɔ aɖe ƒo eƒe asi. Aleke Mose ase le eɖokui me esime wòhe eƒe
nuɖusi tso eƒe dzi dzi, le eƒe axatome doe, eye anyi ƒo eƒe asi mahã!

Anyi nye nuvɔ̃ ƒe kpɔɖeŋu, si womate ŋu ada o, eye vevietɔ le eƒe
ɖoƒe mlɔetɔ me.
173 Ke, nɔviwo, afimae xexeame ɖo esime Mawu he Eƒe Nuɖusi Si
la doe tso Eƒe akɔme! Anyi vɔɖ̃ia ɖe ƒo xexeame, eye gbedada meli
nɛ kura o. Nenema wòle fiẽ sia, elabena wogbe gbedada la xɔxɔ.
Wowɔ gbedanu la le Kalvaria, gake amewo di be yewoatsɔ atikeŋɔŋlɔ
ametɔwɔwɔea ɖe Mawu ƒe atikeŋɔŋlɔ na nuvɔ̃ teƒe.
174 Mide dzesi be meva ɖɔɖɔɖɔ o, abe alesi anyidɔ wɔna godoo ene
o, gake zi ɖeka kpoyi! Esime wòɖe eƒe asi doe la, woƒoe, anyidɔ xɔe
keŋ. Mide dzesi nusi Mawu gblɔ, “Azɔ, miate ŋu aɖiɖi ɖe nuvɔ̃ me
ɖɔɖɔɖɔ o; gake gbesigbe nàɖu eƒe ɖe la, gbemagbe ke nàku.” Eye ele
teƒe, “Gbesigbe nàɖu eƒe ɖe la.”
175 Mide dzesii, nyagblɔɖi-alẽkplɔla lae ƒo eɖokui. Etsɔ, le Mawu
ƒe sedede nu la, etsɔ eƒe asi de eƒe axatome, eye esi wòɖee doe la
anyi ƒo ɖe eŋu. Nyagblɔɖila-alẽkplɔla la ŋutɔe wɔe. Eye Nyagblɔɖila-
Alẽkplɔla Gã la, Yesu, Ŋutɔe wɔe, “Metsɔ Nye agbe ɖo anyi, amea
ɖeke mexɔe le Asinye o.” Eyae nye Alẽkplɔla Gã la, Nyagblɔɖila-
Alẽkplɔla Gã la, “Amea ɖeke mexɔe le Asinye o, Nye ŋutɔe wɔe.”
Mide dzesii be meva ɖɔɖɔɖɔ o, eva le minuti ɖeka me. Alẽkplɔla Gã
la, Ŋutɔ, tsɔ míaƒe fɔɖiɖiwo heƒo Eɖokui, etsɔ míaƒe nuvɔw̃o da ɖe
Eɖokui dzi. Mewɔ yaa be hakpanyaŋlɔla be:

Agbakpe wówówo kple yame doviviti titina,
Nye Ɖela bɔbɔ Eƒe ta heku;
Nutsyɔnu la ƒe koklo ɖa ɖe Mɔ la fia
Yi Dziƒo dzidzɔ kple ŋkeke mavɔ me.

176 Nyaɣaɣla ma nɔ Mawu ƒe akɔ me ƒe siawo katã, Eƒe nuɖusi tsyɔ
edzi, Yesu. Alẽkplɔla Gã la tsɔ míaƒe fɔɖiɖiwo na mí ɖo Eɖokui dzi.
Yesaya 53:6, gblɔ be, “Wode abi eŋu ɖe míaƒe dzidadawo ta. Wogbãe
gudugudu ɖe míaƒe vodadawo ta. Míaƒe ŋutifafa ƒe tohehe le Edzi.
Eye Eƒe kabiwo wotsɔ yɔ dɔ mí.” Mawu ƒe dɔyɔyɔ ƒe nyaɣaɣla la le
Yesu Kristo ƒe akɔ me, alo Mawu, Eye wònɔ anyi ɖe Mawu ƒe nuɖusi
me, eya ɖeka koe nye Alẽ si lé nyaɣaɣla la ɖe Eƒe akɔ me. Susu ma tae
wòle be ŋgɔdovɔvɔl̃i kuɖe Eŋu la nanye alẽ aɖe ɣesiaɣi! Gbãtɔ nye
alẽ, mlɔetɔ nye Alẽ. Susu ma tae wòle be Wòava alẽkplɔla gbɔ, be eya
nanya alesi wòalé be na Eƒe Alẽ. Mise emea? Mide dzesii, “Wode abi
eŋu ɖe míaƒe dzidadawo ta, wogbãe gudugudu ɖe míaƒe vodadawo
ta, míaƒe ŋutifafa ƒe tohehe le Edzi.”
177 Mide dzesii be, eva kaba; gadzo kaba, kasia wòɖe nuɖusi la le
eƒe axatome zi evelia la. Dɔléle si wua ame la bu ɖa, esime wòhee
doe zi evelia. Eye esime Alẽkplɔla Gã la, Alẽ Nyagblɔɖila la, esime
Wògblɔ be…Le atitsoga ŋu le Kalvaria, esime Wòxe nuvɔ̃ ƒe tohehe



32 NYA SI WOGBLƆ LA

fe ɖe mí katã ta vɔ la, Egblɔ be, “Nusianu wu nu.” Nuvɔ̃ wu nu,
woxe eƒe tohehe la, woxe feawo! Mexɔ ƒe ɖeka, alo va eme mlɔeba le
nudzraɖola bubu ƒe ŋkekewo me alo nane o, evɔ ɖe afima enumake!
178 Nuvɔ̃ va le ɣeyiɣi ɖeka me, to Mawu ƒe Se la dzidada me, esi
woda Nya ɖeka dzi. Fiẽ sia, nɔvinyewo, miaƒe luʋɔ kuɖe kɔsɔkɔsɔ
aɖe ŋu le dzota ƒe tame. Eye kɔsɔkɔsɔ ma menye mawunusɔsrɔ̃ suku
aɖe ƒe nufiafia o, kɔsɔkɔsɔ ma menye kɔmahatsɔŋkɔ aɖe alo kredo
aɖe si nu miele agbe ɖo o, kɔsɔkɔsɔ ma enye Mawu ƒe Nya! Yesu tsɔ
Eƒe Nya na ameƒomea be wòanɔ agbe ɖe enu, eye Eƒe teƒe suetɔ ɖeka
ko Xawa gbã. Eye…kɔsɔkɔsɔ aɖeke mesesena wu eƒe gbɔdzɔtɔa o. Ne
èɖe Nya ɖeka le eme la…Emae nye Agbalẽa ƒe gbãtɔ.

Yesu va le Agbalẽa ƒe domedome, gblɔ be, “Ame manɔ agbe ɖe
abolo ɖeɖe ko ŋu o, ke boŋ ɖe Nya ɖesiaɖe si doa go tso Mawu ƒe nu
me la ŋu.” Emae nye Agbalẽa ƒe domedome.

Agbalẽ mamlɛa, Egblɔ be, “Amesiame si aɖe Nya ɖeka (aɖe Nya
ɖeka me baɖa), aɖe Nya ɖeka le Esia me la, Maɖe etɔ gome le Agbe
Gbalẽ la me.” Miele dzomavɔ tame tom, esi mieku ɖe Mawu ƒe Nya
ŋu. Migana be amea ɖe namimi nane ɖe mia me esi menye ALE
AƑETƆ GBLƆ ESI o!
179 Oo, mekpɔ…Enyo, wogblɔna be, “Kakaɖedzitɔe, míewɔ nuwo
katã. Míewɔ nuwo katã!” Eyae ɖewohĩ nye nusi nunɔla gãwo kple
ame mamleawo susu le Alẽkplɔla Gã la ƒe ŋkekewo me. Eyae nye
nusi Xawa susu. Eyae nye nusi Satana gblɔ nɛ be, “Kakaɖedzitɔe la
Mawu mele ewɔ ge o.” Gake Ewɔe, elabena Egblɔ be Yele ewɔ ge. Ke
ema tae Wòagawɔe ake egbe.
180 Mewɔ yaa o, abe alesi Wògblɔ ene be, “Abe alesi wònɔ le Noa ƒe
ŋkekewo me, esime luʋɔ enyi kpɔ ɖeɖe, tso tsi me, nenema ke wòanɔ
le Amegbetɔvi la ƒe vavaɣi.” Mikpɔea, ame ʋeea ɖewo, “Elabena agbo
la le biie, eye mɔ la hã xaxa si kplɔa ame yina ɖe Agbe me, eye ame
ʋeea ɖewo koe kpɔ Nɛ.” Ele teƒe. “Elabena mɔ la le gbadza si kplɔa
ame yina tsɔtsrɔ̃ me, ame geɖewo ato edzi.”
181 Esime woƒo Alẽkplɔla Gã la, Alẽ-Nyagblɔɖila Gã la, esime woƒo
Eyama tsã ma la, Egblɔ be, “Ewu nu!” Eye le minuti ma me, kasia
woƒo Alẽkplɔla sia ko la, ewu nu. Nuvɔ̃ ɖɔ ɖo, nuvɔ̃ megali o. Wokɔ
wo ŋu, woxe tohehe fe la. Xɔsetɔ siwo ƒe ŋkɔwo woŋlɔ ɖe Agbe Gbalẽ
la me, amesiwo woɖo ɖi tso xexeame ƒe gɔmeɖoɖoanyi me, ewu nu
le minuti ma tututu si Yesu gblɔ be ewu nu la. Eya, Alẽkplɔla Gã ma,
va ɖe Eƒe alẽwo ta. Wowu enu, wohe Mawu ƒe nuɖusi la tso Eƒe akɔ
me, esi woƒoe. Emegbe le Ista dzi la, Egatrɔe yi (amen), egakɔe ɖe
dzi ake de Eƒe akɔ me, eye wòkekee ɖe nye kpli wò dzi, le Eƒe Nya ƒe
nɔnɔme me, be wòaxɔ mí gbɔe va abɔ gɔmedzetɔa si me nuvɔ̃ ɖe dzoe

le la me. Woɖe Eƒe dzi gã la ƒe nya ɣaɣla la ɖe go to Nyagblɔɖila-
Alẽkplɔla aɖe dzi. Woɖee fia to Alẽkplɔla aɖe, si nye Nyagblɔɖila-
Alẽkplɔla dzi.
182 Mewɔ yaa be towo ti kpo hedo ɣli ŋkeke ma dzi o. Mewɔ yaa
be ɣe ɣla eƒe mo hedo dzidzɔɣli o. Mewɔ yaa be dzɔdzɔmea katã
tsoka o; ya ʋuʋu atiwo ʋuu woʋuʋu heʋuʋu, hedzɔ dzi, heti kpo.
Wokpɔ Nyagblɔɖila-Alẽkplɔla la, le toa dzi, wòxɔ ŋkɔ ɖesiaɖe si le
Agbe Gbalẽ la me ƒle. Eye wokpɔ bena woxɔ woa ŋutɔ ƒe dzɔdzɔme
la ƒle! Wodo ɣli, woti kpo. Eye xexeame ge ɖe anyigbaʋuʋu me. Eye
towo dze ɖe eve, eye agakpewo mli. Eye ɣe ɖo to. Eye—eye nusianu
va me. Sigbe takpekpe ɖesiaɖe ene, ne Alẽkplɔla la ɖe fia wò be “ewu
nu!” Le afima…
183 Mekpɔ kpotiti ƒe dzoɖuame, dzidzɔ ƒe dzoɖuame, gake mewɔ vɔ̃
amea ɖeke o. Towo ʋu du do go, eye wo…ɣe ɖo to, eye nusianu
va me, gake mewɔ vɔ̃ amea ɖeke o. Eye mekpɔ takpekpewo afisi
woɖe Mawu ƒe ŋusẽ fia amewo le bena wo “wovo tso xexeame kple
xexeamenuwo si me,” eye Aƒetɔ la ƒe dzidzɔ yɔ ƒuƒoƒea taŋ. Wotsi tre
hedo ɣli, hefa avi, hedo aƒa kple gbe leléle, na Mawu ƒe ŋutikɔkɔe.
Nyemekpɔ naneke si mele ɖoɖo me o, wole ɖoɖo me kokoko; elabena
wode dzesii bena, woŋlɔ woƒe ŋkɔ ɖe Alẽvi la ƒe Agbe Gbalẽ me hafi
woɖo xexeame gɔme anyi. Nyagblɔɖila-Alẽkplɔla gã la he Gbedeasi
la vɛ na wo, eye wokpɔ gaɖeɖe, Nyagblɔɖila-Alẽkplɔla la. Meka nuka
ke hanunɔla bubuawo gblɔ le woƒe gbagblame kuɖe Eŋu o la, wonya
nusi dzɔ la. Tututu abe alesi alẽkplɔla mawo wɔ tsã ma ene, wonya
nusi va dzɔ la.
184 Amea ɖeke mekpɔ dzena be wòayi kplɔ̃ kɔkɔe la dzi be wòaɖe
gbeƒã Nya la vaseɖe esi wòwɔ nusi Mose wɔ, edo go Mawu, eya ŋutɔ,
le anyigba aɖe dzi afisi mawuŋunusrɔl̃a aɖeke mate ŋu aɖe Egɔme
nɛ atrae o. Mose nɔ afima! Meka alesi Israel ƒe gbedeasitsɔlawo gblɔ
o, “oo, abunɛnya wònye, ɖeko èsusui be yekpɔ esia; enye abunɛnya,”
màte ŋu aɖe Ema ɖa le eme o, enya! Enɔ afima! Eyae nye amesi dzi
nua dzɔ ɖo! Eye amea ɖeke meɖo dzena le nyagblɔti dzi kpakple
e—eƒe mawuŋunusɔsrɔ̃ ɖaseɖigbalẽ o alo ɖɔkita ɖaseɖigbalẽ o, be
wòagblɔ Yesu Kristo ƒe Gbedeasi la o, vaseɖe esime wòado go Mawu
gbã ŋkume kple ŋkume le Dzo Lilikpo me. Dzena ɖeke mele esi be
wòayɔ eɖokui be gbedeasitsɔla o, elabena mawuŋunusrɔl̃awo katã le
xexeame mate ŋu aɖe Ema me atra wò o. Edzɔ ɖe dziwò! Ènɔ afima,
ènya nu kuɖe Eŋu. Nyemetsɔ le eme na nusi ame bubua ɖe gblɔ, alo
alesi gbegbe woate ŋu agblɔ be, “ŋkekeawo nu va yi, mele nenema
o,” wòe…wò dzi wòdzɔ ɖo, eye wòsɔ ɖe Nya la nu.
185 Ɛ,̃ susu ma tae Mose nya be Gbe sia si ƒo nu nɛ la, enye Nya la
ƒe Gbe. Enya be Mawu gblɔ na Abraham be, “Wò dzidzimeviwo anɔ

afima ƒe alafa ene, gake maɖe wo.” Eye wònya be ƒe alafa ene la de
eye woyɔ ye be yeawɔe.
186 Ŋutsu kple nyɔnu, Mawu do ŋugbe le ŋkeke mamlɛ siawo me
bena Yeatrɔ Yeƒe Gbɔgbɔ akɔ ɖe ŋutilãwo katã dzi. Edo ŋugbe be
Yeadɔ Gbɔgbɔ Kɔkɔe ƒe Nyɔnyrɔ̃ ɖa, eye Yeayɔ Ŋugbetɔ aɖe si ŋu
ɖiƒoƒo alo ayilelé aɖeke manɔ o. Edo ŋugbe be yeawɔe, Ele ewɔ
ge. Mègaɖo to agbate alẽkplɔla siawo o, woakplɔ wò atrae. Gbɔgbɔ
Kɔkɔe lae nye Alẽkplɔla be wòana alẽwo ƒe nuɖuɖu wò tso Nya sia
me. Evana ɣesiaɣi to Alẽkplɔla dzi. Eyae nye míaƒe Alẽkplɔla. Ɖo to
Eyama, ènye alẽwo le Eƒe alẽha la me; ne ènyee la, ɖo to Eƒe Gbe.
Menye nusi ame bubu gblɔ o, wò ɖo to nusi Wògblɔ. Gbe tutɔ aɖe la,
mènya naneke tso eŋu o.
187 Oo, míatɔwo, gaɖo to alẽkplɔla-nyagblɔɖila ŋusẽtɔ la ake, esi
wòle egɔme ɖem na wo hetsɔe le wo fiam, Yohanes, esime wòtsi tre
ɖe Yordan tɔsisi la me, mikpɔ nusi wògblɔ la ɖa, enɔ tsitre ɖe afima
nɔ mawunya gblɔm, egblɔ be, “Gaƒoƒo li gbɔna…”
188 Mide dzesi, Yohanes nye nunɔla ƒe vi. Wotoa wo fofo ƒe—ƒe ʋe
me kokoko, aleae míekpɔ míaƒe ŋkɔwo, to nusianu si wowɔna me la,
ŋkɔ mae woyɔa na wo. Ke edze be Yohanes nanye nunɔla abe fofoa
ene.
189 Ke, minyaa, edadaa, ɣeyiɣi si me fɔ fu, le esime Aƒetɔ la ƒe Dɔla
do go fofoa Zaxarya megbe la, eyi Elizabet gbɔ le aƒeme, ke efɔ fu
xoxo, anɔ ɣleti ade, hele vi dzi ge, gake agbe aɖeke mele eme haɖe
o, enɔ vɔvɔm̃ elabena vidzĩ la mele ʋãʋãm o. Ema menye nusi le eteƒe
o.
190 Eye Gbɔgbɔ Kɔkɔe, Aƒetɔ ƒe Dɔla ɖe eɖokui fia Maria, Eye wògblɔ
nɛ bena ele “vi dzi ge, esi menya ŋutsu o,” eye wòƒo nu nɛ kuɖe
Elisabet ƒe nɔnɔme ŋu.
191 Eyi ɖe Yudea to dzi, be yeagblɔe na Elisabet. Eye esi wòdo go
Elisabet la, egblɔ nɛ bena yele “vi dzi ge.” Eye mete ŋu se egɔme
o, “esi menya ŋutsu o.” Gake egblɔ be, “Gbɔgbɔ Kɔkɔe do vɔvɔl̃i ɖe
dzinye, hegblɔ bena Nu Kɔkɔe sia si woadzi tso menye la woayɔe be
‘Mawu ƒe Vi,’ eye Mayɔ Eƒe Ŋkɔ be ‘Yesu.’” Eye zi gbãtɔ si woyɔ ŋkɔ
Yesu le amegbetɔ ƒe nuyi dzi la, vidzĩ kuku sue aɖe, le dadaa ƒe dɔme,
ti kpo kple dzidzɔ hedo ɣli; eye wòti kpo le vidada ƒe dɔme, ke agbe
mesu esi kpɔ haɖe o.
192 Yesu Kristo ƒe Ŋkɔ ɖe agbe gblɔ de ɖevi kuku me. Nuka wòle be
Wòawɔ le hamea ɖe me si gblɔ be wogbugbɔ ye gadzi?
193 Eye míeve dzihadziha abe tsro si le agbitsa ŋu ene, heɖe asi le
nenem nuwo ŋu wole edzi yim. Eye miele vɔvɔm̃ be miatsi tre aɖi
ɖase le miaƒe nyaƒoɖamenu ŋu, eye miabu fɔ abunɛnu siawo katã,



NUKAŊUTIE WÒANYE ALẼKPLƆLA 35

awɔ Yesu Kristo eyama ke etsɔ, egbe, yi ɖe mavɔmavɔ me. Krismas
ƒe ɣeyiɣi me ye, miɖe Papagã Blunya kple esiawo katã ɖa, mite ɖa le
asitsatsa ƒe abunɛnya ma gbɔ. Afika miese Papagã Blunya ƒe nya le
le Biblia me? Enye Romatɔwo ƒe glitonya, naneke meku ɖe eŋu kura
o, nenem ƒe nu aɖeke meli o. Migafia abunɛnya ma tɔgbe mia viwo
o. Esime wòava nye be nàgblɔe nɛ gbeɖeka be nua katã nye ŋkuagba
ŋutinya aɖe ko, ekema ɖe èda alakpa na viwò. Eye ema agblẽ wò
ɖaseɖiɖi kuɖe Yesu Kristo ŋu, eya lagblɔ be, “Ɖewomahĩ Nu ɖeka ko
wònye.” Gbugbɔ Yesu Kristo Alẽkplɔla-nyagblɔɖila Gã la da ɖe Eƒe
teƒe le Krismas.
194 Mide dzesii, miɖo to nyagblɔɖila sia, Yohanes, esime wòtsi tre ɖe
afima. Mí katã míenya be enye alẽkplɔla-nyagblɔɖila gã ɖeka. Azɔ,
gbedeasi aɖe le esi, Mawudɔla la nya be eyae le Yesu ɖe ge afia.
195 Azɔ, mete ŋu yi ɖe bibliasuku aɖeke o. Woava gblɔ be, “Azɔ,
mienya be Dɔkta Ale-kple-ale nye amea ɖe ko si xɔ teƒe la azɔ. Wòe
wòle be nàɖee afia. Eye ènya bena ɖeko…” Mikpɔea, mete ŋu tsaka
kple ame o.
196 Esi wòxɔ ƒe asieke la, wogblɔ na mí be, eyi ɖe gbedzi be wòadzra
eɖokui ɖo le Mawu ŋkume. Afimae alẽkplɔlawo tso va. Miade dzesi
be eƒe gbedeasi la mele abe mawuŋunusrɔl̃aa ɖe tɔ ene, kpakple
nyagbe deŋgɔ gã hludzo siwo tso ɖaseɖigbalẽxɔla aɖe gbɔ o. Egblɔ
be, “Oo, mi dawo ƒe dzidzimeviwo.” Enɔ egblɔm na mawusubɔlawo,
“Mi dawo ƒe hatsotso aɖe.” Emae nye nusi wòkpɔ le gbeadzi, ekpɔ da.
Nu gblɔetɔ kekeake si wòate ŋu akpɔ la enye da, eye wòyɔ nunɔlawo
kple hanunɔlawo kple mawuŋunusrɔl̃awo le ŋkeke ma me be, “Dawo
ƒe hatsotso!” Egblɔ be, “Amekae gblɔ na mi be miasi le dziku si gbɔna
la nu? Migade asi gbɔgblɔ me be, ‘Míele esia me, eye míele ema me o,’
elabena mele egblɔm na mi bena Mawu ate ŋu afɔ viwo ɖe tsitre na
Abraham tso kpe siawo me.” Kpewo, nusi wòkpɔ le gbeadzi. “Eye,
wotsɔ fia la ɖo ati la ƒe ke dzi xoxo.” Eyae nye nusi kpɔm wònɔ:
dawo, atiwo, gbedzi. Eye, mikpɔea, emae nye eƒe gbedeasi la. Menya
nyagbe gã hludzo si mawuŋunusrɔl̃a ƒe dɔkta aɖe nagblɔ, be wòatsɔ
de eme atrae keŋ o, ɖeko wòɖe gbeƒã sɔ kple dzɔdzɔmea pɛpɛpɛ.
197 Eyae nye nusi fiam míele le afisia: alẽkplɔla ƒe atikplɔ, alẽkplɔla,
alẽ, esɔ ɖe dzɔdzɔmea nu.
198 Nuka wòwɔ? Dɔ gãa ɖe li wòawɔ, eyae nye amesi wòle be wòanya
Mesia. Egblɔ be, “Megblɔ be, ‘Ele tsitre le mia dome fifi laa. Ke
mienya Eyama o, elabena miaƒe mawuŋunusɔsrɔ̃ bla mi ale gbegbe,
be mienya afisi wòle o.’”
199 Gbeɖeka Yesu zɔ gbɔna, egblɔ be, “Kpɔ ɖa, Mawu ƒe Alẽvi si tsɔ
xexeame ƒe nuvɔw̃o yina lae nye si gbɔna.” Alẽvi la! Aleluya! Avuléle

vavãtɔ la! Nusi alẽ ɖesiaɖe nye tso keke Eden bɔ me keke va yi la le
vɔvɔl̃i me gbɔna le afima, Ame tsɛ aɖe ko si le zɔzɔm le tɔsisia to.
200 Wogblɔ be, “Yohanes, aleke èwɔ Nyae? Nyemekpɔ naneke tovo
le eŋu o.”
201 “Ke meɖi ɖase bena, mekpɔ Mawu ƒe Gbɔgbɔ le ɖiɖim abe
akpakpa ene, eye Gbe aɖe gblɔ bena, ‘Esia nye Vinye Lɔlɔã Amesi
dzea ŋunye be Manɔ eme.’”
202 Milé ŋku ɖe Ahɔnɛ kple Alẽvi ŋu. Mikpɔea? Ẽ ɖe. Nuka nenye be
ɖe wònye…nuka nenye be ɖe wònye nane…Nuka nenye be amegãxi
wònye tsi tre ɖe afima? Enyo, Alẽvi ma mate ŋu ayi ɖe edzi o…
alo Ahɔnɛ ma…Mawu do sɔli Eɖokui kple ahɔnɛ, xevi fatu kekeake
le dziƒoxewo dome; Eƒe Vi la kpakple alẽvi, lã fatu kekeake le
anyigbadzi lãwo dome. Mikpɔea, dziƒoxe kɔkɔe, menye akpaviã o;
menye akagã o, ke boŋ ahɔnɛ. Menye ha o, ke boŋ alẽvi. Dzɔdzɔme
bubua ɖeke mate ŋu abla ɖeka kplii o.
203 Ke mide dzesi esime Ahɔnɛ ɖi va Alẽvi la dzi la, Ekplɔ Eyama.
Menye alesi Eyama akplɔe o, ke boŋ alesi Fofo la akplɔ Eyamae.
Nenemae alẽvi vavãtɔ la le egbe. Oo Krismas-ɣeyiɣi ƒe alẽwo, ɖe
mienya be Eƒe Nya la koe Mawu tsɔ kplɔa ame oa? Eyae nye Eƒe
atikplɔ.
204 Mide dzesii naneke madzɔ o, gake Yohanes gblɔ be, “Ame
mamleawo mekpɔ Esia o, gake meɖi ɖase bena, ‘Mekpɔ Esia.’” Esime
wòtsɔe nɔ fiafiam be: “Kpɔ ɖa, Mawu ƒe Alẽvi esi si tsɔ xexeame ƒe
nuvɔw̃o yinae.”
205 Mate ŋu atsɔ nye Krismas Gbedeasi la de eme azɔ, eye esime mele
enu wum azɔ: “Yesu Kristo, eyama ke etsɔ, egbe, yi ɖe mavɔmavɔ
me.” Alẽvi ɖeka mae. Eganye Alẽvi la egbe nenema ko abe alesi Wònɔ
tsã ene. Egale afisia nenema ko abe alesi Wònɔ afima tsã ene, elabena
Eƒe Nya la nye ɖeka ma ke. “Afisi ame eve alo etɔ̃ woƒo ƒu ɖo le Nye
Ŋkɔ dzi la, afima Mele wo dome.” Eya tututue Wògblɔ. Metrɔ kpɔ
gbeɖe o, Enye Mawu Nya la. Metrɔna gbeɖe o; ekpɔtɔ le nu nam Eƒe
alẽwo, hele wo nyim to Eƒe Alẽkplɔla-Nyagblɔɖila dzi, kpakple Eƒe
alẽwo ƒe nuɖuɖu gbã. Menye na mawuŋunusrɔl̃a o; na Eƒe alẽwo.
206 Womalɔ̃ o…Aleke wo ame mamlɛawo ate ŋu Aɖui. Gake
nunyalawo la…Mide dzesi esia! Gake aɖaŋudzela kple nunyalawo,
amesiwo xɔ hehe nyuie le xexeame la, gadina kokoko be yewoagblɔ
be Papagã Blunya li. Eye nyakpakpa kple nu ƒomevi ɖesiaɖe li
wosubɔna, elabena womalɔ̃ axɔ Eyama, Nya la o; elabena le woƒe
kɔmahatsɔŋkɔwo me la, Esia mesɔ ɖe vivi si le wo si nu o, agbate
alẽkplɔla egbetɔawo. Agbatetɔ siwo tso kredo me, siwo adi be woawɔ
ɖeka le gbɔ aɖe te, migaxɔ edzi se o! Woakplɔ mi yi lãwuƒe. Miɖo to

Alẽkplɔla Gã si wodzi ƒe alafa asieke esi va yi, le ɣleti sia me. Ɣeaɖeɣi
le afiaɖe, le Eƒe Gbedeasi me la, alẽkplɔla vavãwo va siwo nya alesi
woalé be na alẽwo.
207 Ade dzesi be, wogale edim kokoko. Womaxɔe egbe o, tututu abe
alesi womexɔe tsã o ene, elabena mesɔ kple woƒe nunɔlawo ƒe vivi
o. Wotrɔ Nya ma tome hewɔe be wòasɔ ɖe woƒe ɖoɖowɔha la nu,
eye wogbe Nya la gbɔgblɔ. Wogbe! Wogblɔ be, “Enyo, ema nye na
apostolowo ƒe ŋkekewo. Mefia esia o.” Nusi Wògblɔ la tututu wòfia,
Mehiã amea ɖeke be…?…woaɖe Egɔme na wo o.
208 Azɔ mina le gaƒoƒo sia me be míabɔbɔ míaƒe tawo kple míaƒe
dziwo ɖoɖe anyigba ƒe ʋuʋudedi gbɔ, eye míaɖe abla kaba ŋutɔ
ayi lãnuɖuɖaka gbɔ, be míakpɔ eye míaxɔ Kekeli si Nya sia he vɛ
to Alẽkplɔla dzi: Nyagblɔɖila-Alẽkplɔla Gã, Yesu Kristo Mawu ƒe Vi.
Meƒo nu na mi didi. Ɖewohĩ nyemaɖo nye nyagbewo pɛpɛpɛ alesi dze
be osɔfo nawɔe o, nyemedzea agbagba be mawɔe o. Medzea agbagba
be Magblɔe alesi ko Wòtsɔ Esia namie.
209 Gake, ɖe miekpɔ nukaŋuti wòanye alẽkplɔlawoa? Ame bubuwo
xɔ hehe le susu bubuwo me ʋuu womalɔ̃ Axɔe o. Eye egbe la
ɖesiaɖe ƒomevi le mía si nye dzikpɔlagãwo, nutome dzikpɔlawo,
bishofwo, fadawo, kardinalwo, papawo, nusianu si le xexeame, be
woadze agbagba be woakplɔ mí. Gake Mawu na mí Alẽkplɔla aɖe
eye Alẽkplɔla ma enye Gbɔgbɔ Kɔkɔe.
210 Miɖo tom azɔ. “Ne Eyama…” (menye susu aɖe o, Enye ame
ŋkɔteƒenɔnya) “Ne Eyama Gbɔgbɔ Kɔkɔe la va la (Nyateƒe ƒe Gbɔgbɔ
la), Aɖe nusiwo megblɔ na mi la afia mi, eye wòagblɔ nusiwo ava
va la afia mi.” Emae nye Alẽkplɔla Gã la, Emae nye Alẽkplɔla si
Yesu gblẽ ɖi. Eye Gbɔgbɔ Kɔkɔe lae ŋlɔ Biblia la, Biblia gblɔ nenema,
“Blematɔ siwo Gbɔgbɔ Kɔkɔe la ʋã, woŋlɔ Nya la.” Azɔ, ɖe Gbɔgbɔ
Kɔkɔe ate ŋu ahe wò yi kredo aɖe gbɔa? Ɖe Wòate ŋu ahe—ahe wò
yi nane si Nya sia megblɔ o la gbɔa? Nukaŋutie, mele bɔbɔe kura koŋ
o. Gbɔgbɔ Kɔkɔe la nye alakpatɔ nenye be Egblɔ be “Esiae nye nusi
dze be miawɔ,” eye emegbe wòtrɔ hegblɔ be, “O, Vodada wònye, ke
miwɔ nusi hame la gblɔ be miawɔ.”
211 Azɔ, ne èle to ɖom nane, alo bubu si he wò ɖa tso nu vavãtɔa
gbɔ la, Alẽkplɔla vavãtɔa akplɔ wò yi Nya la gbɔ, Gbɔgbɔ Kɔkɔe la,
ɖe mèwɔ numetoto la o, eye ɖe mèxɔ Gbɔgbɔ Kɔkɔe ƒe ɖaseɖiɖi le wò
agbe me o, esi manɔmee la…
212 Mawu nye Ɖeka. Mawu ɖeka ko sie Agbe Mavɔ le, eye Wònye
Agbe Mavɔ la. Eye nusianu si si gɔmedzedze le la nuwuwu le esi. Eye
ne ènye hamevi ko le hamea ɖe me la, gɔmedzedze le esi. Gake Mawu
ƒe Nya la gɔmedzedze mele esi o, mele Mawu si o…Eye ne wogbugbɔ

wò gadzi tso Mawu me la, wodzi wò tso Nya la me, ekema èzu Mawu
ƒe vi, eye woŋlɔ wò ŋkɔ ɖe Alẽvi la ƒe Agbe Gbalẽ me hafi woɖo
xexeame gɔme anyi. Eye wò la, ɖa si le ta na wò ƒe amadede, ŋku
si le asiwò ƒe amadede, nɔnɔme si me èle la, Mawu kpɔe hafi woɖo
xexeame gɔme anyi. Eye Wòkpɔ wò, amegbetɔ, abe wò ke ene. Eye
togbɔ be ƒe milion gagbɔna hã, naneke mate ŋu axe mɔ na wò be nàtrɔ
va nenem ƒe nɔnɔme deblibo si Mawu ɖo ɖi na wò le gɔmedzedzea
gbɔ o, “Nye alẽwo sea Nye Gbe, eye womadze ame tutɔ yome o.”
213 Eye ne mèxɔ Agbe Mavɔ ma, fiẽ sia o, eye èle glitoto ŋutinya
a—a—aɖe kpɔm kuɖe vidzĩ aɖe si le—le—le lãnuɖuɖaka me ŋu kple
nunyalawo ƒe hatsotsoa ɖe ƒoxlãe la, mègaxɔ numa tɔgbe dzi se o.
Eye nànɔ agbagba dzem be yeasusu be, “Enyo, mazu ame nyui. Eye
mawɔ esia. Eye maɖo hame la me. Eye eya katã koe hiã be mawɔ la.”
Èbu. Ne Agbe Mavɔ mesu asiwò o la, aleke nàte ŋu anɔ agbe ɖoɖoɖo?
214 Nàte ŋu atsɔ bliku, nyemetsɔ le eme na alesi wòde blibo keŋ o,
nàte ŋu a-…Dzɔdzɔmenunya wɔ etɔgbe ɖeka si ke nàte ŋu ake eme:
nàkpɔ tsi ma ƒomevi ke le eme, dzi ma ƒomevi ke, nuwɔwɔ ɖeka mawo
ke si le bli ma si tsi le agble me la si, nu ɖeka mawo ke. Ate ŋu atsɔe
de nudokpɔmɔ̃ me, ke màte ŋu agblɔ vovototo si le ɖeka kple evelia
dome o: ɖeka hã ate ŋu awɔ blibolo abe evelia ene, ɖeka awɔ nu ɖeka
mawo ke abe blitɔtɔe ene. Gake mɔnu ɖeka si nàte ŋu agblɔ vovototo
la, enye be nàƒãe. Esi amegbetɔ wɔ la, atsi afima, avovo eye mamie
kpɔ gbeɖe o. Gake esi Mawu wɔ la, agbenukui le eme, aganɔ agbe
ake.
215 Àte ŋu asrɔ̃ Kristotɔ aɖe, àte ŋu ayi sɔleme abe Kristotɔ ene, àte ŋu
aŋlɔ wò ŋkɔ ɖe agbalẽ me abe Kristotɔ ene, àte ŋu aɖo kɔmahatsɔŋkɔ
aɖe me abe Kristotɔ ene; ema asɔ gbe, gake negbe ɖe Agbe Mavɔ ma
le mewò si ta Alẽkplɔla Nyuie ma tsɔ Eƒe Agbe na ɖo, be wòamã…
Esime Mawu ɖi va le Pentekoste la, Eɖi va le dzokɔ aɖe me abe alesi
Wòwɔe le Sinai To dzi ene, abe alesi Wòwɔe na alẽkplɔla gbãtɔ ene,
Mose. Eye esime Wòɖi va la, Emã Eɖokui me ɖe dzo ƒe aɖewo me si
dze ɖe wo dometɔ ɖesiaɖe dzi, Mawu si mã Eɖokui me ɖe Eƒe dukɔ
dzi. Eye negbe ɖe èxɔ esia ko si ke…Petro gblɔ bena “Enye mia kple
mia viwo tɔ, na amesiwo le adzɔge ke.”
216 Xɔñyewo, migaɖo to mawuŋunusɔsrɔ̃ ƒe glitoto aɖeke o, mikpɔ
gbugbɔgadzi. Eye ne èkpɔe la, Gbɔgbɔ si le mewò nye Mawu ƒe akpaa
ɖe, eye aɖi ɖase le Mawu ƒe Nya ɖesiaɖe ŋu be enye “Nyateƒe.”
Ne numetoto ma mesu asiwò o la, mina míaɖe abla azɔ be míayi
lãnuɖuɖaka gbɔ, Nya la. Mina míaɖe abla ayi Biblia gbɔ, ate ɖa le
mawuŋunusɔsrɔ̃ ƒe nyati hamewo si wodo atsyã na la gbɔ, ayi ɖe
lãnuɖuɖaka vavãtɔ la gbɔ, ayi Mawu ƒe Nya gbɔ afisi Mesia ɖe eɖokui
fia le.



NUKAŊUTIE WÒANYE ALẼKPLƆLA 39

Esime míaƒe tawo le to la, mina míado gbe ɖa.
217 Mawu lɔlɔã, esia katã ko menya be magblɔ le ɣeyiɣi sia me.
Míele tetem ɖe Krismas ŋu, ŋutsuwo kple nyɔnuwo yɔ mɔwo dzi,
ɖekakpuiwo kple ɖetugbiwo, le wo nɔewo tutum, le amedome tom,
hele didim be woaƒle nunana na amea ɖe si hã ana wo nenema ke.
Ame geɖewo le wo ɖokuiwo yɔm be Kristotɔwo le mɔdodo dzi le
sigareti, ahasesẽ ƒlem, hena Krismas nunanawo. Mawu, edze sigbe
ɖeko wogbugbɔ tsɔe ƒu gbe ɖe Wò ŋku me ene, hele glitonya aɖe fiam
wo viwo, Romatɔwo, ƒe trɔs̃ubɔsubɔ mawuŋunusɔsrɔ̃ kuɖe Nicholas
Kɔkɔe nu, glitonya aɖe si xexeame xɔ bɔbɔe, eye wogbe Krismas ƒe
Kristo vavã la, Alẽvi vavã la.
218 Mawu, mele gbe dom ɖa, fiẽ sia, esime míebɔbɔ míaƒe tawo ɖoɖe
ʋuʋudedi si gbɔ Èɖe mí tsoe la,…Ègblɔ na Abraham, nyagblɔɖila-
alẽkplɔla gã la kpɔ bena, “Do go, Abraham, eye nàxlẽ ke siwo le
ƒuta.”
219 Eye eya ɖo ŋu bena, “Womate ŋu axlẽe o, nyemate ŋu axlẽ wo
o.”
220 Emegbe Ègblɔ bena, “Wu mo dzi kpɔ dziƒowo, eye nàxlẽ
ɣletiviwo.” Eye enya bena mele bɔbɔe o. Eye Ègblɔ nɛ bena, “Nenema
anye wò nuku la.” Míekpɔ gbedeasi ma si wona alẽkplɔla-nyagblɔɖila
ma, “tso anyigba ƒe ʋuʋudedi dzi, va ɖo dziƒo ɣletiviwo dzi,” bena
togbɔ be ku le míaƒe ŋutilã kukua me si akplɔ mí yi ʋuʋudedi me hã,
Agbe aɖe li si afɔ mí ɖe tsitre yi ɣletiviwo gbɔ.
221 Abe alesi Nègblɔ na Wò nyagblɔɖila gã Daniel ene bena, “Eye
amesiwo anya woƒe Mawu, le ŋkeke mamleawo me la, woawɔ nu
dzɔtsuwo. Eye woatrɔ ame geɖewo ɖe dzɔdzɔenyenye ŋu woaklẽ abe
ɣletiviwo ene tso mavɔ yi mavɔ.”
222 Aƒetɔ Mawu, Wɔla Gã la, wò Amesi lɔ̃ va anyigba dzi le Yesu
ƒe nɔnɔme me, be amegbetɔ nanya nusi enye Mawu. Eye Wò Ɖeka
koe nye amesi ate ŋu atsɔ ku ƒe tohehe, Mawudɔla aɖeke o, teƒenɔnu
aɖeke mate ŋu awɔe o. Wòe nye Amesi da tohehe la ɖi, eye Wò ɖeka
koe ate ŋu aɖee ɖa dzɔdzɔe. Eye esi ènye Gbɔgbɔ la, Màte ŋu aku o.
Gake Èzu ŋutilã ale be Nàte ŋu aku; eye èzu Alẽvi aɖe bene Nàte ŋu
aɖe Tɔwò siwo Nèɖe la ƒe nuvɔ̃ ɖa, bena Nàɖe wo kple Wò Ŋutɔ wò
Ʋu.
223 Oo, ŋutinya la dzeani, Aƒetɔ, egbɔ ame geɖewo ta. Be woasusui
kpɔ bena: “Yehowa sue, mlɔ lãnuɖuɖaka me, wòle be Wòanɔ agbe abe
vidzĩ ene. Yehowa sue, wodzii le lãkpo me. Yehowa sue, le dze fem
kple ɖeviwo le mɔdodo dzi. Yehowa sue, zu ŋutsuvi katsi. Yehowa
sue, sukuvi la. Eye Yehowa, Ŋusẽkatãtɔ.” Èxɔ esiawo katã ƒe teƒe.
“Eye emegbe, Yehowa, Alẽvi la. Yehowa, Nyagblɔɖila la.” Eye Èzu

esiawo katã bena Nàte ŋu akpe ku ƒe tohehe ƒe fu, eye nàna mí Agbe
Mavɔ.
224 Tsɔ ke mí dzro, O Mawu, mí, nuwɔwɔ dahe, madzemadzewo le
xexe sia me. Míebɔbɔ mía ɖokuiwo ɖe anyi fiẽ sia, Aƒetɔ, esime míexlẽ
nusi Nèwɔ na mí, eye míawo hã míewɔ mía ɖokuiwo sue. Alesie Nèva
le subɔsubɔa kplɔla gãwo ƒe ŋkekewo me! Alesi Nèlɔ̃ be yeatsi tre
eye yeaɖe Fofo la ƒe Nya afia! Alesie Mèwɔ kpɔmewɔe kple woƒe
nufiafiawo o! Eye egbe ewɔ sigbe amea ɖeke meli si di be yeatsi tre
eye yeayɔ Nya la be kokoko la enye, “Nya la,” eye yemawɔ kpɔmewɔe
o. Míedo gbe ɖa, Fofo, be Nàtsɔe ake mí ɖe nusiawo ta be míenye
ɖematsɔlemelawo ale gbegbe. Eye nàna mí fiẽ sia, le míaƒe dziwo
me, alesi míena Wò abe lãnuɖuɖaka ene. Eye míenya bena ɣesiaɣi
si woxɔ Kristo si Woklã la, dzidzi yeye vaa eme, wodzi alẽvi yeyea
ɖe, Mawudɔlawo dzi ha le Dziƒo. Ɖe nuvɔw̃ɔla ɖeka si trɔ dzime ta,
Mawudɔlawo gadzia ha ake.
225 Míele gbe dom ɖa, Mawu, bena ne amea ɖewo anɔ afisia fiẽ sia
siwo menya Wò abe Mawu ƒe Nunana vavã ene o, abe Ɖela tɔxɛ ene,
menye le tagome susuɖeɖe me o, ke boŋ to dzidzi yeye me esi wodzi
wo kple Wò Gbɔgbɔ la, na Woaxɔe fifia azɔ, Aƒetɔ, esime míaƒe tawo
le to. Eye ne amea ɖe anɔ anyi, Aƒetɔ, si mewɔ esia o la, na dzidzɔ
naɖo woƒe dziwo me azɔ, eye woakpɔe abe tsã ƒe alẽkplɔlawo ene, le
woƒe dzi ƒe lãnuɖuɖaka me, Nya la, Mesia la; si dzi woɖo kpee na wo
abe Gbɔgbɔ Kɔkɔe ene, egbe ƒe Alẽkplɔla Gã la. Míebia esia le Yesu
Ŋkɔ me.
226 Esime míaƒe tawo bɔbɔ ɖe anyi, eye míeka ɖe dzi be míaƒe dziwo
hã bɔbɔ ɖe anyi la, ɖe nà—ɖe nàlɔ,̃ nɔvinyeŋutsu lɔlɔã, togbɔ be ènye
hamea ɖe ƒe hamevi hã…Eye mekpɔ mɔ be nyemede abi ŋuwò le nusi
megblɔ la gbɔgblɔ me o. Nye…Enye nusi sɔ gbe be woanɔ hame aɖe
me, ele be míawɔ esia, gake, Oo nɔviŋutsu, mègaxɔ esia nenema ko o,
ele be woagbugbɔ wò gadzi. Eyae nye nusi Nyagblɔɖila Alẽkplɔla Gã
la gblɔ, “Ele be woagbugbɔ wò gadzi.” Egblɔ ema na mawuŋunusrɔl̃a
aɖe, “Ele na wò godoo be woagbugbɔ wò gadzi.”
227 Eye ne wogbugbɔ wò gadzi la, menye esi èxɔe se ɖeɖe ta koe o.
Wogblɔna be, “Wogbugbɔ wò gadzi ne èxɔe se.”
228 Gake Biblia gblɔ bena, “Abosam hã, xɔnɛ sena.” Azɔ, mide dzesii,
menye eyae ma o, enye numetoto aɖe.
229 Nàgblɔ be, “Enyo, menɔ agbe nyui.”
230 Nenema ke apostoloawo hã nɔe, gake womegbugbɔ wo gadzi o
vaseɖe esime woxɔ Gbɔgbɔ Kɔkɔe. Wometrɔ dzime gɔ̃ hã o vaseɖe
esime woxɔ Gbɔgbɔ Kɔkɔe. Miɖo ŋku edzi zã si do ŋgɔ na yome
mɔfiafia…alo le yome mɔfiafia dzi, teti doŋgɔ hafi yome mɔfiafia

nava eme? Yesu gblɔ na Simon Petro be, “Ne ètrɔ dzime la, ekema
do ŋusẽ nɔviwòwo.” Ke Petro dze Eyome ƒe etɔ̃ kple afã sɔŋ, eye
wònya gbɔgbɔvɔw̃o do goe, heyɔ dɔ dɔnɔwo, eɖe gbeƒã Nyanyui la,
gake kokoko la (le Nya la nu la) metrɔ dzime gɔ̃ hã o.
231 Azɔ, ɖe miedi Gbedeasitsɔla ma ƒomevi le—le miaƒe dzi me fiẽ
sia? Ne—ne miedi Esia vavã la…Mewɔ naneke nusi ame bubua ɖe
gblɔ o, Enye nyateƒe, nɔviŋutsu, nɔvinyɔnu. Menya be enye nyateƒe.
Ɖe mialɔ,̃ esime míaƒe tawo bɔbɔ ɖe anyi eye ŋku sia ŋku le miamia
la, menye na nye o, ame ko menye, mia nɔviŋutsu, gake na Kristo
mialɔ̃ akɔ asi dzi, agblɔ be, “Mexɔ Edzi se. Eye medi Kristo ma vavã
le nye dzi me, Krismas ƒe Kristo vavã la”? Ɖe nàlɔ̃ akɔ asi yi dzi azɔa?
Mawu nayra wò. Ema nyo. Mawu nayra wò, hã. Mawu nayra wò.
Míatɔwo, asiwo le afisiafi.
232 Neva me dzro, nɔviŋutsu; neva me dzro, nɔvinyɔnu; neva me
dzro, xɔñye; yɔ fũ kple Mawu ƒe Gbɔgbɔ. Nuka pɛ wòwɔ nusi ame
tutɔa ɖe agblɔ? Miɖo ŋku dzi, wò agbe ye. Ɖewo gɔ̃ hã míaganɔ
anyigba dzi le ŋufɔke o, kakaɖedzia ɖeke—ɖeke mele mía si na agbe
tsɔwu gbɔgbɔ si le míaƒe ŋɔt̃iwo me fifia o. Ate ŋu anye be míagagbɔ
gbɔgbɔ bubu o, Mawu ƒe amenuveve sɔŋ koe. Ke viɖe kae le eŋu,
meka alesi gbegbe ènɔ agbe nyui kple alesie…? Yesu gblɔ be, “Ne
womegbugbɔ ame dzi o la, mayi ɖe eme kpɔ gbeɖe o.”
233 Azɔ, menya nusi gbugbɔgadzi ƒe nyagbe ma nye, gake mina míalé
ŋku ɖe nusi dzɔ le Biblia me esime wogbugbɔ wo gadzi la ŋu. Petro
nye xɔsetɔ, apostoloawo nye xɔsetɔ, gake womegbugbɔ wo gadzi
o vaseɖe esime Gbɔgbɔ Kɔkɔe la ɖi ɖe wo dzi le Pentekoste. Azɔ,
wonɔ wo ɖokuiwo biam se be nukae dzɔ, eye Petro gblɔ, kple ame
mamleawo bena, “Mi Israel ŋutsuwo, mienya esia; Yesu Nazarettɔ
la, ŋutsu si ŋuti Mawu na kpeɖoɖodzi mi le to nu dzɔtsuwo kple
nukunuwo kple dzesiwo, siwo Mawu wɔ to Eyama dzi; Eya si wonya
ɖi, le aɖaŋuɖoɖoɖi nu la mieto amevɔɖ̃iwo ƒe asi dzi klãe ɖe ati ŋuti,
Eya ke Mawu fɔ ɖe tsitre eye míenye Eƒe ɖaseɖilawo. Etrɔ nusi kpɔm
miele kple nusi sem miele fifia, eye wòsɔ ɖe Ŋɔŋlɔawo nu la kɔ ɖi.”
234 Tete, esi wose esia la, etɔ dzi na wo, eye wogblɔ be, “Ŋutsuwo
kple nɔviwo, nuka wɔ ge míala be míakpɔ ɖeɖe?”
235 Petro gblɔ na wo bena, “Mitrɔ le miaƒe dziwo me!”
236 Azɔ, xɔñye Katolikotɔ si nɔ anyi ɖe afisia, wònye menya be wode
ame ene alo atɔ̃ nɔ anyi ɖe afisia. Menɔ dze ɖom le esia ŋu kple miaƒe
nunɔla, ɖewohĩ manye miaƒe nunɔla o, gake enye Katoliko nunɔlawo
dometɔ ɖeka, egblɔ be, “Yesu na hamea ŋusẽ be wòatsɔ nuvɔw̃o ake,
‘Amesiwo ke ƒe nuvɔw̃o miatsɔ ke wo la, woatsɔ wo ake wo; amesiwo
ke ƒe nuvɔw̃o mietsɔ dzra ɖo la, woatsɔ wo dzra ɖo.’” Nyateƒee. Gake

mina míakpɔ alesi wòwɔe, alesi apostoloawo kplɔ Eƒe sedede la ɖo,
menye le alesi—si nunɔla le ewɔm egbe la nu o.
237 Ke aleke nunɔla gbãtɔ wɔe, ne miedi be miayɔe nenema, Petro,
amesi si Fiaɖuƒe la ƒe safuiwo le, aleke wòwɔe ɖo? Egblɔ be, “Mitrɔ
le miaƒe dziwo me, mia dome amesiame, eye woanyrɔ̃ mi le Yesu
Kristo ƒe Ŋkɔ dzi hena miaƒe nuvɔw̃o ƒe keke, eye miaxɔ Gbɔgbɔ Kɔkɔe
ƒe nunana. Elabena ŋugbedodo la nye mia, kple mia viwo tɔ, kple
amesiwo le adzɔge ʋĩ, gɔ̃ hã ame alesinu Aƒetɔ mía Mawu la ayɔ vɛ.”
Ke ne Mawu kpɔtɔ le ame yɔm la, numetoto ma ke nye mia tɔ ne
miakplɔ nuŋɔŋlɔ ma ke ɖo. Ne ƒuƒoƒe sia xɔ Edzi se la, esime miaƒe
tawo le to, migblɔ be, “Amen.” [Ƒuƒoƒea gblɔ be, “Amen.”—Tala.]
Ekema, nusianu si woɖe tso nya Ma me la etsi tre ɖe Nya la ŋu, eye
mesɔ ɖe Alẽkplɔla ƒe nya nu o.
238 Aƒetɔ Yesu, wole Wò asiwo me fifia. Mele gbe dom ɖa be dzi sia
dzi si le ʋuʋu fiẽ sia si mexɔ Kristo, Mesia la o la (ke Kristo la enye
Nya la, Nya si wosi ami na la), eye ne dzi aɖe le ʋuʋu le afisia fiẽ
sia si mexɔ Mesia ma o, Krismas ƒe Nunana vavãtɔ la o la, Krismas ƒe
Nunana vavãtɔ ɖeka hɔ̃ si li la, esi Mawu na xexeame, heɖe gbe Ƒãe
na xexeame to alẽkplɔlawo dzi, le Eƒe Alẽvi ŋu, Avulévɔsa na nuvɔ,̃
eye ne dzi ma le ʋuʋu ɖi fiẽ sia la, Aƒetɔ, tsɔe de eme, Mesia ƒe Nya
la egbe. Míetsɔ wo de Asiwò me le Yesu Kristo, Viwò la ƒe Ŋkɔ me.
Amen.
239 Ɖe mielɔ̃ Nɛa? Ɖe miexɔ Edzi sea? “Midi Mawu Fiaɖuƒe la, kple
Eƒe dzɔdzɔenyenye gbagbiãgba, eye woatsɔ nuwo katã akpe ɖe eŋu
na mi.”
240 Xɔñyewo, hafi míaklã la, medi be magblɔ nya sia. Zi geɖe, amewo
mesea gɔnyeme nyuie o. Mexɔ Gbedeasi aɖe tso Mawu gbɔ, eye ele
be maɖe gbeƒã Gbedeasi ma meka nuka ke o. Menya be wosea egɔme
baɖa. Ne Mele nenema o la, ekema Manye Mawu ƒe Gbedeasi ye o;
Mate ŋu anyee o. Heheɖemegbe li sɔgbɔ akpa egbe le Esia ŋu be
womase egɔme o. Mexɔe se be amewo le Mawu si le kɔmahatsɔŋkɔ
kple ɖoɖowɔha ɖesiaɖe me le xexeame, eye menye ɖe metsi tre
ɖe nɔvinyewo ŋu o. Meva Tucson afisia, anɔ ƒe etɔ̃ esi, eye mewɔ
takpekpe kple mi osɔfowo le Nɔviŋutsu Gilmore gbɔ, eye biabia la va
be, ɖe “meva afisia be madze hame aɖe gɔmea?”
241 Megblɔ be, “O, amegã. Meva afisia be makpe ɖe mia ŋu.” Gake
womebia tso gbɔnye haɖe, le ƒe etɔ̃ me o. Ke nenema ke ko, mele
afisia be makpe ɖe mia ŋu. Mele afisia be makpe asi ɖe eŋu kpli mi,
menye be maɖo ɖoɖowɔhawo me kpli mi o, gake be makpe asiwo
kple dzi ɖe eŋu kpli mi le Mawu ƒe Nya ŋu, be míadze agbagba aɖe
gbeƒã Nyanyuia na luʋɔ bubuwo kple amesiame si te va míaƒe gbewo
ƒe gbeɖiɖi te.

242 Metsɔ ɖokuinye na Mawu, fiẽ sia, kple nye dzi blibo, kple nusianu
si le menye. Nu geɖe mele asinye mana o; Nyemate ŋu ahe atikeʋeʋẽ,
kotoklobo, kple sika vɛ o, elabena ɖeke mele asinye o. Gake le menye
la, agbe sia, si Mawu nam la li, Mekɔ eŋu na Eyama yeyee fiẽ sia, le
Eƒe Nya ƒe lãnuɖuɖaka me le nye dzi me; eye medo ŋugbe Nɛ, be
manɔ tsitre kple Nya ma, ne Aɖe mɔ nam be maganɔ agbe ƒe bubu
la, le anukware me alesi ko mate ŋu anɔ tsitre; aɖe gbeƒã Eƒe vitɔ
ɖesiaɖe, eye axɔ Eƒe vitɔ ɖesiaɖe dzi se; eyata, kpe ɖe ŋunye, Mawu.
Ɖe mialɔ̃ awɔ nenema ke kplima?
243 Xɔ mí dzro, Aƒetɔ. Míexɔ Wò Krismas ƒe Nunana la, Mesia la,
Nya si wosi ami na la si ɖo kpe Wò Anyinɔnɔ kpli mí dzi, Aƒetɔ, meka
dzixɔse alo kɔmahatsɔŋkɔ o. Míekpɔ, mía ɖokuiwo egbe, esi xexeame
le anyi dzem, eye le afii la Mesia gã la tsi tre hedo Eƒe asiwo ɖa: Yesu
Kristo eyama ke etsɔ, egbe, yi ɖe mavɔmavɔ me, amesi do ŋugbe la,
bena le ŋkeke mamleawo me, hame la awɔ ɖoɖo ʋuu ayi ɖe Laodikea
me. Eye míele ekpɔm egbe, Aƒetɔ.
244 Nuka míate ŋu awɔ, Mawu lɔlɔã? Nuka mate ŋu awɔ? Kpe ɖe
ŋunye eye alẽkplɔla bubu siawo hã, Aƒetɔ, le xexeame godoo, esiwo
nye Nya la ƒe alẽkplɔlawo, be míaɖe gbe Ƒãe, Aƒetɔ, le ƒe yeye sia me.
Kpe ɖe mía ŋu, Aƒetɔ, míedo gbe ɖa. Na mí Wò Lɔlɔ̃ kple Wò Gbɔgbɔ
kple Wò Kekeli la. Míekɔ mía ɖokuiwo ŋu fiẽ sia na Wò Nya kple na
Wò yɔyɔ la. Le Yesu Kristo ƒe Ŋkɔ me, míexɔ Wò Krismas ƒe Nunana
la: Mawu ƒe Nya si zu ŋutilã le mía dome. Amen.
245 Melɔña hame la ƒe hadzidziwo. Paulo gblɔ, le Biblia me be, “Ne
madzi ha la, madzi ha le Gbɔgbɔ me. Meɖea gbeƒã, meɖea gbeƒã le
Gbɔgbɔ me. Ne me…nu ɖesiaɖe si mawɔ la, mawɔ ye katã le Yesu
Kristo ƒe Ŋkɔ me.” Azɔ, esi wònye be Esia wɔ dɔ ɖe mia dzi sesĩe ta,
me—mekpɔ ŋudzedze le mia ŋu, meva kple Gbedeasi sia, ɣeaɖewoɣi
la ɖeko metsrina be magblɔ Esia, gake hã dɔ kpɔ—kpɔ ŋkunye me,
nɔviwo. Ne nyemewɔe o la, manye ayemenuwɔla. Ne nyemewɔe o la,
manye yomemɔfiala na nye ŋutɔ nye dzitsinya, kple nye ŋutɔ—nye
ŋutɔ nye xɔse ɖe Mawu ƒe Nya dzi. Ele be mawɔe, menye be mato
vovo ta o, ke boŋ be maɖi anukware na nye yɔyɔ la. Eye medi be
makpe ɖe mia katã mia ŋu, medi be mawɔ nusianu si mate ŋui la.
246 Azɔ mina míadzi ɣeyiɣiwo katã ƒe ha vivi ɖeka, melɔñɛ ŋutɔ,
Melɔ̃ Nɛ. Minyaa, mexɔe se be ne mí katã míalɔ̃ Eyama la, míawɔ
nusi Wòbia tso mía si be míawɔ la. “Aleke miele Yɔyem be, ‘Aƒetɔ,’
eye miewɔna nusiwo ƒe se mede na mi o mahã? Aleke miele Yɔyem
be, ‘Aƒetɔ,’ eye miewɔna ɖe nusi megblɔ na mi dzi o mahã?”
247 Miɖo to agbate alẽkplɔla aɖe boŋ si agblɔ na mi be “miŋlɔ
miaƒe ŋkɔ ɖe agbalẽ me, eye miaɖo eme; mixɔ kɔmunion sia, ne
miagblɔ nya sia, ekema esɔ gbe,” evɔ Alẽkplɔla Gã la Ŋutɔ gblɔ be

“ne womegbugbɔ ame dzi o la mate ŋu akpɔ Dziƒo Fiaɖuƒe la gɔ̃ hã
o”?
248 Ke mikpɔ mawuŋunusrɔl̃a xɔhehe mawo ɖa le ŋkeke ma me,
xɔhehe! Kɔkɔea? Agbe dzadzɛ nɔnɔa? Naneke meli míate ŋu atsɔ asɔ
kplii egbe o, alesi wonɔ agbe. Ke aleke Alẽkplɔla Gã la yɔ woe? Egblɔ
be, “Mietso mia fofo si nye abosam la me,” elabena womewɔ…Wode
dzesi Nya la, gake ŋkeke bubu ƒe Nya ye, menye ŋkeke ma ƒe Nya o.
249 Ne wode dzesi Noa ƒe ɣeyiɣi la, ema sɔ gbe, emae nye Noa ƒe
ɣeyiɣi; gake mate ŋu awɔ dɔ le Mose ƒe ɣeyiɣi me o. Eye Mose ƒe
ɣeyiɣi mate ŋu awɔ dɔ le Kristo ƒe ɣeyiɣi me o. Mikpɔea? Luther ƒe
ɣeyiɣi mawɔ dɔ le Wesley ƒe ɣeyiɣi me o. Wesley ƒe ɣeyiɣi mawɔ dɔ
le Pentekosteawo ƒe ɣeyiɣi me o. Eye Pentekoste hã wɔ nu ɖeka ma
ke si ame mamleawo wɔ. Azɔ, amekae kpe ɖe ŋunye le ŋkeke siwo
va yi me? Mibia mia ɖokuiwo se.
250 Ne gbefɛ ̃ mie la, nuka wònye? Nuka…nenye be lugbe mie. Yesu
gblɔ be, “Ne bliku mege ɖe anyigba me o la.” Nukae dzɔna ne bliku…
alo luku ge ɖe anyigba me? Nu gbãtɔ si dona enye toɖeɖe suea ɖe.
Me—mele abe nuku si woƒã o. Milé ŋku ɖe dzɔdzɔmea ŋu. Mele abe
nuku si woƒã o, gake enye nuku la ƒe Agbe tsɔla. Nukae vana…
251 Dzimaxɔsetɔ ma si ŋlɔ agbalẽ xɔŋkɔ ma be, Mawu Ɖoɖoezila La,
egblɔ be, “Aleke Mawu aɖe ate ŋu anɔ anyi si aʋu mɔ ɖe Ƒu Dzĩ me,
eye wòazi kpi le viviti gbenɔɣi ƒe ƒe akpe ɖeka sɔŋ me akpɔ via suewo
dzatawo naɖu wo, eye woaklã amewo ɖe atitsoga ŋu, eye woawu wo
le fefewɔƒewo kple nuwo, eye gɔ̃ hã make Nu o mahã?” Mikpɔea, Nya
la nye ɖeɖefia.
252 Luku ma, esime luku vavãtɔ ma dze egɔme le gɔmedzedzea me
la, ege le Mawu gbɔ. Eye mlɔeba la Lu aɖe va, Mawu ɖefiala vavã,
si ɖe Eƒe Nya blibo la fia ale gbegbe be Enye Nya la. Ale Mawu Nae
Ŋugbetɔ aɖe le Pentekoste; gake Ŋugbetɔ ma ge ɖe anyigba me to
viviti gbenɔɣiawo me, tututu abe alesi lu ŋutɔŋutɔ hã wɔ ene, Ege ɖe
anyigba me. Ke nukaŋuti mete ŋu wɔ dɔ o? Elabena eɣla ɖe anyigba
me, ele be wòanyunyɔ hafi ate ŋu ana agbe.
253 Gake nunɔla suea ɖe va gbeɖeka, si ƒe ŋkɔe nye Martin Luther,
eye wòmie Nyateƒe Nya ɖeka la bena: “Amedzɔdzɔe anɔ agbe le xɔse
me,” afima gbe ƒe toɖeɖe aɖe do; emegbe toɖeɖe bubu kplɔe ɖo,
Zwingli, eye emegbe Calvin kple Knox wova keke va yi.
254 Hafi nànya la, etrɔ eƒe toɖeɖe la, hege ɖe ahadza me. Azɔ, ema
gaɖii vie tsɔwu, gake kokoko la menye nu la ŋutɔŋutɔ si yi anyigba
me o, emegbe Wesley va. Tso Wesley me la metodiste hame la, tso
Metodiste hamea me la Nazarene va, Nɔvi Wɔɖekawo, kple bubuawo.

Nuka wòwɔ? Egage ake eye wòna, nusi ɖi luku ŋutɔŋutɔ aɖe azɔ,
Pentekoste.
255 Azɔ, milé ŋku ɖe Yesu ŋu, le Mateo 24:24 me, “Le ŋkeke
mamleawo me la, gbɔgbɔ eveawo woaɖi wo nɔewo ale gbegbe be
aflu Ametiatiawo gɔ̃ hã, ne ele bɔbɔe.” Azɔ, esime luku ma mie la,
nuƒãla ɖesiaɖe nya be ema dzena abe, luku aɖe si deblibo ene. Gake
bɔbɔ nɔ anyi nàtsɔe ɖe wò asi me, akee. Lu aɖeke mele eme o, enye
tsro. Gake le eme ɖaa ʋĩi la, le microscope te la, àte ŋu akpɔ kui sue
aɖe, nukua ema gbɔna. Ke azɔ nukae wòle be tsro ma nawɔ? Eli be
wòakpɔ nukua ta, be ɣe xɔdzo la nagawui o, ekpɔa nukua ta vaseɖe
esime nukua natsi. Eye ne emegbe nukua tsi la, tsroa hea eɖokui ɖa
le eŋu. Gake, ɖe miede dzesiea, nuku ma ne edo go la, ele be wòanye
luku ƒomevi ma ke tututu si yi to me la.
256 Le Luther ƒe nyɔnyɔ̃ megbe la, ɖoɖowɔha aɖe va. Le Wesley ƒe
nyɔnyɔ̃ megbe la, ɖoɖowɔha aɖe va. Le Alexander Smith megbe,
John…Alexander Campbell, John Smith, ame mamleawo katã megbe
la, ɖoɖowɔha aɖe dzɔ. Le Pentekoste megbe, si ɖi nua ŋutɔŋutɔ, gake
ɖoɖowɔha aɖee dzɔ. Nukae wòwɔ? Ehee yi megbe.
257 Míekpɔ nyɔnyɔ̃ ƒe wuiatɔ̃ sɔŋ, meva me kpɔ wonya le ŋutinya la
katã me o. Ke milé ŋku ɖe eŋu, le ƒe wuiatɔ̃ ƒe nyɔnyɔ̃ sia me la, Ekplɔ
nu to xexeame kpeɖo, ke womeɖo ɖoɖowɔha ɖeka pɛ hã si dzɔ tso
Eme o. Afikae Wònɔ? (Edze adatsi gɔme, eku le eƒe…enumake, eku.)
Ɖoɖowɔha aɖeke medze Esia yome o. Nukaŋutie? Enye luku la Ŋutɔ,
bubu magate ŋu ava o. Ke azɔ tsro la le tetem ɖa, hadɔwɔwɔa ɖeke o,
amea ɖeke mele diwòm o. Nukaŋutie wòle nenema? Ele be wòanye
Ema.
258 Nukaŋutie woɖo hame ma ɖe afima? Be wòade asi Ete. Afikae…
Amekae abɔ ha kplii? Baptistetɔ, alo Presbyteriantɔ, alo Lutherantɔ
kae ado alɔ Mawume dɔyɔyɔ ƒe dutoƒotakpekpe? Azɔ esime Nyateƒea
do go la, nukae dzɔ? Menye tsro lae o; ke boŋ Agbe lae do go tso tsro
la me tẽ, hege ɖe nukua me tẽ, Agbe vavãtɔ la. Ɖoɖowɔha la tsi tre
ɖe afima, eku, tututu abe alesi wòwɔe le agbenɔɣi ɖesiaɖe me ene,
numa ke wògawɔ. Miedo tso ema me, ƒe blaatɔ̃ enye si, hegatrɔ yi
ɖe eme ake enumake! Gake Agbe vavãtɔ dzea luku la yome, míele
nuwuwuɣi, nɔviwo.
259 Nukatae wòhe ɖe megbe le eŋu? Ale be wòahe nukua va Vi la
ŋkume, be wòana nukua naɖi abiã hɛ ̃ na Aƒetɔ la. Nukatae wòhe
eɖokui ɖa le eŋu? Ale be, wòahe dziveamewo, aɖatsiwo vɛ, be
womasia wo ɖokuiwo ɖe ɣ-e ŋku me o, ke boŋ ɖe V-i ŋku me,
be woaɖi na Nyanyui blibo vavãtɔa, be woaɖe nusianu si ŋugbe
Yesu Kristo do le Biblia me la ɖe go. Le afii la Ŋutilã aɖe le tsitre
tsim egbe le amewo dome. Eye ɖoɖowɔhawo maganɔ anyi o, eyi ɖe

Laodikea kesinɔtɔ la me tẽ. Nuka mee ɖoɖowɔha kpɔ dzidzedze le?
Dɔlla milionwo, kple luʋɔ milionwo.
260 Ke nukatae Alẽkplɔla la va ɖo? Be wòaɖe Nɔviawo tso
kluvinyenye me. Nye—nyemenya o; Mawu, nanɔ anyi kpli mí, nakpe
ɖe mía ŋu. Midzro Nya la me! Midzro Ŋɔŋlɔawo me kpɔ! Le Woawo
me la míesusu be Agbe Mavɔ su mía si, eye Woawoe le ɖase ɖim
le Nyateƒe la ŋu. Mikpɔea, Mawu mã Eƒe Nyawo katã na agbenɔɣi
ɖesiaɖe. Agbenɔɣi sia ɣesiaɣi la…
261 Nuka Yesu gblɔ esime Wòva? Egblɔ na amemawo be, “Mi
alakpatɔwo! Misi akalo ɣi na gliwo, eye mieɖoa nyagblɔɖilawo ƒe
yɔdowo ɖo, eye mia fofowoe tsɔ wo de eme. Eye mienye mia fofowo
ƒe viwo. Eye dɔ siwo wowɔ la, miawo hã miewɔe.” Enɔa nenema ɖaa,
nɔvinyewo.
262 Gake ne Yesu va gbeɖeka la, alẽwo ƒe Alẽkplɔla Gã la tso le
Pentekoste dzi va ɖo Luther dzi to agbenɔɣiawo katã me la, amesiwo
xɔ Kekeli la esime Wòva to etsɔlawo dzi la, menye etsɔla o, woxɔ
Kekeli la, mikpɔea, wodo go, Ava axɔ wo ƒle. Dzi dzɔm ŋutɔ be menya
be Egbɔna ake. Oo, ɖe woaxlẽ wò ɖe Eƒe hatsotso la domea? Ɖe
woaxlẽ wòa? Mɔnu ɖeka koe li be woawɔe, menye to hame ɖoɖo
me o, ke boŋ to gbugbɔgadzi me ɖe Eyama me. “Eye amesiwo katã
Fofo la tsɔ Nam la, woava Gbɔnye, eye amea ɖeke mate ŋu ava o
negbe Fofo Nye yɔe.” Mikpɔea, eya katã koe kuɖe eŋu, Xɔe. Eya…
Eya koe nye Krismas ƒe Nunana si menya, enye Mawu ƒe nunana si
Wòna xexeame, Eƒe Tenuvi la. Ke Enye eyama ke, etsɔ, egbe, yi ɖe
mavɔmavɔ me, Nya lae. Mikpɔea? Mixɔ Edzi se le egbeŋkeke sia me,
Biblia ƒe blibonyenye.
263 Esime nyaɣaɣla adre mawo…Gbaɖegbe le Hamea ƒe Agbenɔɣi
Adreawo me, nyaɣaɣla adre mawo nɔ afima. Mele agbalẽ aɖe ŋlɔm
tso Eŋu. Eye mawuŋunusrɔl̃a gãa ɖe gblɔ nam eteƒe medidi o, bena,
“Nɔviŋutsu Branham…” Mikpɔ alesi Satana adi be yeatutu wò ɖa le
mɔa dzi ɖa? Egblɔ be, “Nɔviŋutsu Branham, ènya nukaea? Mexɔe se
be Aƒetɔ laɖe nusi dze be míawɔ kplɔe ɖo la afia wò. Eyae nye be…
anye nyaɣaɣla gã aɖe si woɣla ɖe Nutrenu Adre siawo te.”
264 Megblɔ be, “O, menye nenemae o, nɔviŋutsu.”
265 Egblɔ be, “Anye nane si womeŋlɔ ɖe Nya la me gɔ̃ hã o.”
266 Megblɔ be, “O! O! Ŋlɔ ema be, ‘Amesiame si atsɔ nya ɖeka akpee,
alo aɖe Nya ɖeka le eme la.’” Mikpɔea, Ele eme afima xoxo, gake
nudzraɖolawo mete ŋu Kpɔe o, womenɔ agbe didi be Woakpɔe o.
267 Eye agbenɔɣiawo wu enu azɔ, míele Laodikea me tututu fifia.
Ke miɖo ŋku dzi, le Laodikea ƒe agbenɔɣi me la, Ele hamea godo, le
ʋɔa ƒom, le didim be yeatrɔ ge ɖe eme: Xawa ɖe eƒe Adam do goe.

Mawu, nakpe ɖe mía ŋu. Mina míayi asaɖa la godo be míaɖakpɔ
Eyama. Mina míakpe fu le agbowo godo Kpakplii. Mina míayi Egbɔ
ɖe Eƒe ku, Eƒe ɖiɖi, kple Eƒe tsitretsitsi me; elabena Enye eyama ke
etsɔ, egbe, yi ɖe mavɔmavɔ me.
268 Mina míadzi ha ɖeka hafi míadzo. Mialɔã? Melɔ̃ Nɛ. Ɖe nàlɔ̃ ana
gbeɖiɖia mía, nɔvinyɔnu? Ame nenie nya hadzidzi xoxoe laa? Me…
Ne mienɔ takpekpeawo me la, melɔñɛ.
269 Azɔ mina míamia míaƒe ŋkuwo, mibu Yehowa ŋu. Amea ɖeke
medze o, amea ɖeke mate ŋu awɔe o negbe Eyama ko. Eye Wòɖi va,
heva zu ɖevi sue. Eva, ŋutsuvi katsi. Ezu atikpala, dɔwɔla aɖe. Eva
zu Alẽvi, Eva zu vɔsa. Efɔ ɖe tsitre le dziɖuɖu me, Yehowa. Eye abe
alesi Mose he eƒe asi ɖe go tso eƒe axatome le eƒe dzi dzi la, Mawu
he Eƒe asi tso Eƒe akɔme (Eƒe nya ɣaɣla) Eƒe Vi si nuvɔ̃ ƒe dɔléle, si
womate ŋu ada o la ƒo; eye Wògatsɔe de akɔme ake, Hegahe do goe
Hekekee ɖe nye kpli wò dzi: “Yesu Kristo nye eyama ke etsɔ, egbe,
yi ɖe mavɔmavɔ me.”
270 Kpɔ Eyama ɖa azɔ.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

271 Ame nenie nya be ele be wòanye alẽkplɔla, negblɔ be “Amen.”
[Ƒuƒoƒea gblɔ be, “Amen.”—Tala.] Ele be…Nukaŋutie wònye
alẽkplɔla? Ele be wòanɔ nenema. Azɔ esime míegale kpukpui sia
ke dzim la, do asi ɖe kplɔã ƒe akpa kemɛa. Metodistetɔ, Baptistetɔ,
Luterantɔ, Presbiteriantɔ, Katolikotɔ, kple wo katã wonɔ anyi ɖe
afisia fiẽ sia. Na asi, nagblɔ be, “Mɔzɔla, dzi dzɔm ŋutɔ be mele afisia
kpli wò, fiẽ sia.” Gblɔ nyaa ɖe na wo. Gblɔ be, “Mawu nayra wò,”
esime míele asi nam kple mía nɔewo azɔ. Esime míegale edzim ake
azɔ.

Me…[Nyaƒoka la ɖi ƒuƒlu—Tala.]
…nye ɖeɖekpɔkpɔ
Le Kalvaria.

272 Azɔ mina míamiã ŋku eye míakɔ míaƒe asiwo ɖe dzi, adzi ha nɛ.
Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

273 Ke azɔ, nɔnɔme mele Mawu si o. Eyata, mina míade míaƒe tawo
to eye míagadzii ɖe gbe me azɔ, abe ɖevi suewo ene, mienye Mawu ƒe
viwo. Migakpɔ nusi xexeame ate ŋu asusu o, miele subɔsubɔ wɔm azɔ,

miele Kristo subɔm. Mide ta to ko eye míadzii ɖe gbe me. [Nɔviŋutsu
Branham le ha dzim ɖe gbe me be melɔ̃ Nɛ—Tala.]
274 Ðe miese le mia ɖokui me sigbe ɖe wogigli mia ŋu keŋ ene oa?
Ðeƒomevie abe Nanee tutu ɖikeke kple xexeame katã ɖa le mia ŋu ene
oa? Èse nenema le ɖokuiwò mea? Kɔ wò asiwo ɖe dzi, “Ðeko mese
le menye abe woklɔ ŋunye keŋ ene. Mese le menye be meto vovo.
Mese le menye abe ɖe menɔ nu ɖum le Eƒe asiwo me ene. Menɔ…”
Abe alesi nɔviŋutsu si le afisia ɖi ɖase ene be, “Nuɖuɖu, Alẽkplɔla ƒe
Nuɖuɖu, alẽwo ƒe Nuɖuɖu.” Eyae nye Nya la.
275 Mawu ƒe alẽwo ɖua Eƒe Nuɖuɖu, “Ame manɔ agbe ɖe abolo ɖeɖe
ko ŋu o, gake ɖe Nya ɖesiaɖe si doa go tso Mawu ƒe nu me la ŋu.” Ke
esia nye Nua, Biblia. Míeɖua Nya ɖesiaɖe, menye Nya aɖewo ko o,
ke boŋ Nya ɖesiaɖe si doa go la. Oo, ɖe esia mewɔ be mielɔ̃ Eyama
oa? Be míasusui be Agbe Mavɔ le mía si fifia! Menye be ava mía si o,
fifia míenye Mawu viwo. Menye be míava nyee o, fifiae! Eye míenɔ
anyi ɖedu le dziƒo nutowo me le Kristo Yesu me. Eye televizin gã la, si
le gbeƒã ɖemie be ether ƒe yaƒoƒo aɖe li si naa amewo (amesi zɔa mɔ
ƒoxlã anyigba la) nyae to—to televizin ƒe tafloa dzi. Mawu ƒe Nya gã
la, eye Mawu ƒe Gbɔgbɔ tsɔa Mawu ƒe Nya, heɖena Yesu Kristo fiana
le dziƒo nutowo me na Eƒe alẽwo, bena Enye eyama ke etsɔ, egbe, yi
ɖe mavɔmavɔ me. Ɖe Menyo ŋutɔ oa? Enyo ŋutɔ! Mawu nayra wò.
276 Azɔ mina míatsi tre hena ɣeyiɣi via ɖe. Ɖe amea ɖe le asiwò si
ana yayraa? Azɔ, miɖo ŋku dzi, le Krismas ŋɔli la, misubɔ Aƒetɔ Yesu.
Misu Bɔe le Eƒe tsitretsitsi ƒe Ŋusẽ me. Eye ne mate ŋu anye viɖe na
mi la, mi, miaƒe kplɔla, miaƒe hame, alo nu ɖesiaɖe la, zã mado viviti
akpa gbeɖe o, tsi madza sesĩe akpa gbeɖe o.
277 Nyitsɔ zãme (aƒenɔa ɖe le tsi tre ɖe afisia fifi laa) Mexaxa ale
gbegbe, menɔ dɔnɔwo xɔm kple nu bubuwo vaseɖe esi…Nyɔnu aɖe
si xɔ ƒe blaatɔ̃ kple edzivɔ la va eƒe susu megale dɔ wɔm o, eye wònɔ…
enɔ tame bum le vi dzidzi alo nane ŋu, eƒe tagbɔ gblẽ. Eye Billy, yɔm,
tso dɔwɔƒe la, gblɔ bena, “Papa, ɖe nàte ŋua?”
278 Megblɔ be, “Nyemate ŋu fifi laa o. Amewo li…Ɖeko nyemate ŋu
awɔe o.”
279 Egblɔ be, “Papa, ɖe nàte ŋu ayi gbedodoɖa mea? Magblɔ na wo
be èle gbe dom ɖa.”
280 Megblɔ be, “Ɛ.̃” Eye le ɣeyiɣi ma tututu dzi la nyɔnua ɖo eɖokui
me. Eyi ɖe alɔm̃e, fɔ le nɔnɔme nyuie me; ɖu koklo blibo ɖeka, abe
fiẽnuɖuɖu ene, ele eɖokui me nyuie. Amea ɖe tsi tre ɖe afisia nɔ ɖase
ɖim kuɖe eŋu ɣeyiɣia ɖe va yi.
281 Nɔviŋutsu Mack, mekpɔe le afisia sẽ va yi, le afiaɖe le hamea
me. Ele afisia, enye kplɔlawo dometɔ ɖeka, le hanɔƒe la. Nɔviŋutsu

vevi aɖe ŋutɔ, eye melɔña Nɔviŋutsu Mack ɖaa tso esime menya dze
subɔsubɔ la gɔme. Eye medo goe emegbe…
282 Ke menɔ dziagbe ɖaa le British Columbia; eye ɖeko medi be mafia
mi be Mawu awɔ nusianu nyuie. Melia sɔ dzi xoxo, hetrɔ yina ɖe
gbedadaƒo afisi mekplɔ Indiatɔ gbogboa ɖewo vɛ na Mawu; eye wo
katã wotrɔ dzime, hexɔ Yesu.
283 Eye to nyagblɔɖi dzi la egblɔ na India ŋutsuvi si bu eƒe sɔvi la,
anɔ ƒe eve esi, egblɔe nɛ afisi wòate ŋu akpɔe le, didime si wòanɔ,
kple afisi sɔvi la atsi tre ɖo la. Dzi tso dadaa wònɔ kukum. Ekpɔ
dɔyɔyɔ hekpɔ ɖeɖe hã. Eye ŋutsuvi sia, esi wòva to afima hekpɔe ko
la, enya be ye…wokpɔ eƒe sɔ la tututu abe alesi wogblɔe na ye ene,
kple nusianu.
284 Nya ɖeka pɛ hã meli si Aƒetɔ gblɔ…Mabia mia dome amesiame
se, “Ɖe Wò…miese Wògblɔ nyaa ɖe kpɔ, si Wògblɔ nam be magblɔ
na mi, si menye nusi dzɔ la tututu oa?” Ne ele teƒe la, migblɔ
be “Amen.” [Ƒuƒoƒea gblɔ be, “Amen.”—Tala.] Mikpɔea? Mikpɔea?
Nenema tututue, Meda ƒu kpɔ zi ɖeka hã o.
285 Eye Nɔviŋutsu Mack le anyimlɔƒe le kudo nu, eye wòdzɔ be srɔã
yɔ Billy…vinye ƒe srɔ,̃ hegblɔ nɛ be…ebia afisi mele ta se; aƒenɔ sue
lɔãme ma kple…srɔã. Eye wò…Ke tɔyɔvinye gblɔ be, “Ele keke British
Columbia ƒe anyiehe ɖaa le adegbe mɔzɔzɔ aɖe me.”
286 Eye le ŋdi ma la, le goa ɖe me la, nye—nye—nyemete ŋu do sɔ
ma o. Eye tete Billy gblɔ be, “Mexɔe se be magayɔ aƒea me zi ɖeka
ake.” Eye wòyi dzeƒe be yeayɔ. Ke woawoe si le du dzi trɔ gbɔna,
eye Indiatɔ sue la tsi tre ɖe afima, nu sue…amesi tɔe nye sɔvi la,
eye wògblɔ be, “Nɔviŋutsu Mack le anyimlɔƒe le kudo nu, eye wòle
yɔwòm.”
287 Eye medzo le wo gbɔ, heyi ɖe ave me ɖadze klo. Megblɔ be,
“Mawu Lɔlɔã, le afiaɖe ɖaa, agbadroƒe akpe etɔ̃ le dukɔa godo, le
Arizona dukɔa me le Tucson, afisi ŋdɔ ʋuna le la, enye nɔvinyeŋutsu,
eye emlɔ anyi le kukum. Ɖe nàlɔ̃ akpe ɖe eŋua?”
288 Enumake Nane ƒo nu nam be, “Nusianu le edzi yim nyuie.”
289 Eye esime meva Nɔviŋutsu Mack gbɔ nyitsɔa ɖe, be maɖo dze
kplii, abiae se be, “Gaƒoƒo kae nua dzɔ?” enye gaƒoƒo la tututu si
míeyi gbedodoɖa me.
290 Oo, Eya…Ɖe Mewɔ nuku oa? Enye eyama ke etsɔ, egbe, yi ɖe
mavɔmavɔ me. Dzi dzɔm ŋutɔ be manya be mele agbe le Fia la ƒe
Ŋku me.
291 Mina míade míaƒe tawo to azɔ, eye nɔviŋutsu lɔlɔã ɖe le afisia,
nɔviŋutsu dɔgbedela aɖe, si nye xɔñye, Mawu ƒe Ƒuƒoƒeawo metɔ aɖe,

nɔviŋutsu vevi suea ɖe le afisia. Meyɔnɛ be, “Creechy.” Eƒo nu gblɔ
nya nyuiwo ŋutɔ. Nɔviŋutsu Creech, meyɔ wò nenema. Nyemenya
nusi magblɔ o, enye nɔvinyeŋutsu kple nɔvi subɔla le Yesu Kristo ƒe
yometitiwo me le ŋkeke mamlɛ sia me. Mawu nayra wò. Eye mesusu
be Nɔviŋutsu Tony gblɔ be èle ameha la kpa ge le ɣeyiɣi sia me,
esime míabɔbɔ míaƒe tawo. Esɔ gbe, va. 

